
ᐃᓅᓯᕐᒥᒃ ᑭᐱᓯᔪᖃᓚᐅᖅᑎᓪᓗᒍ 







ᐃᑲᔫᑎᓖᑦ ᑐᑭᓯᐅᒪᔾᔪᑎᔅᓴᐃᑦ ᐃᓚᒌᓄᑦ  
ᐃᓅᓯᕐᒥᒃ ᑭᐱᓯᔪᖃᓚᐅᖅᑎᓪᓗᒍ
 
ᑖᒃᑯᐊ ᐊᑑᑎᓖᑦ ᐅᖃᓕᒫᒐᐃᑦ ᑐᕌᖓᔪᑦ ᓄᓇᕗᒻᒥᐅᓄᑦ ᐃᒻᒥᓃᔨᐊᖃᕐᓯᒪᔪᓄᑦ ᐊᒻᒪᓗ ᑐᕌᖓᓪᓗᑎᒃ 
ᐃᖅᑲᐅᒪᔭᐅᓪᓗᑎᒃ ᑕᐃᒃᑯᐊ ᐃᓅᔪᓐᓃᕐᓯᒪᔪᑦ ᐃᓅᓯᕐᒥᒃ ᑭᐱᓯᓪᓗᑎᒃ. ᑖᒃᑯᐊ ᐅᖃᓕᒫᕈᕕᒋᑦ ᐅᖃᓕᒫᒐᑦ, ᐱᔾᔪᑎᒋᓪᓗᒍ 
ᐊᑦᑐᖅᑕᐅᓯᒪᓃᑦ ᐃᓅᓯᕐᒥᒃ ᑭᐱᓯᓯᒪᔪᒧᑦ ᐊᑦᑐᖅᑕᐅᓪᓚᑦᑖᕐᓯᒪᓪᓗᑎᑦ ᐅᕝᕙᓘᓐᓃᑦ ᐊᓯᐊᒍᑦ. ᖁᔭᒋᔭᐅᕗᑎᑦ ᑖᒃᑯᓂᖓ 
ᐅᖃᓕᒫᕈᓐᓇᙳᐊᑕᕐᓯᓐᓇᕋᕕᑦ.

ᐃᓴᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᖏᑦ ᖁᔭᓐᓇᒦᖅᑐᑦ ᑭᓕᓂᒃ ᓄᓇᓕᓐᓂᑦ ᐋᓐᓂᐊᕕᒻᒥᑦ ᐊᒻᒪᓗ “ᐃᓅᓯᕐᒥᒃ 
ᑭᐱᓯᔪᖃᓚᐅᖅᑎᓪᓗᒍ” ᐅᖃᓕᒫᒐᕐᓄᑦ ᖃᐅᔨᒪᔨᑕᐃᑦ ᑲᑎᒪᔨᕋᓛᕐᓂᑦ ᐋᖅᑭᔅᓱᐃᒍᓐᓇᕐᓯᒪᓂᖏᓐᓄᑦ “ᐃᓅᓯᕐᒥᒃ 
ᑭᐱᓯᔪᖃᓚᐅᖅᑎᓪᓗᒍ” ᐅᖃᓕᒫᒐᓕᐊᖑᓯᒪᔪᓂᑦ ᑕᑯᔭᔅᓴᕈᖅᑎᑦᑎᒍᒪᓪᓗᑎᒃ ᐃᑲᔪᖅᑕᐅᔾᔪᑎᒋᒋᐊᓕᖏᓐᓂᒃ ᓄᓇᕗᑦ 
ᒐᕙᒪᖃᕐᕕᐊᑕ ᐊᒻᒪᓗ ᓄᓇᕗᒻᒥᐅᑦ.

ᐃᓴᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᖏᑦ ᖁᔭᓐᓇᒦᖅᑐᑦ ᑖᒃᑯᓂᖓ ᐃᑲᔪᕐᓯᒪᔪᓂᑦ ᐋᖅᑭᔅᓱᐃᑎᓪᓗᒋᑦ ᑖᒃᑯᓂᖓ ᐅᖃᓕᒫᒐᕐᓂᑦ:

 • ᑭᒻᐳᓕ ᒪᐃᓴᓐ ᐋᓐᓂᐊᖅᑐᓕᕆᔨ (ᐃᓴᒃᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᖏᑦ, ᑐᑭᒧᐊᑦᑎᑦᑎᔨ)
 • ᓴᐅᓗ ᔨᑲᓚᓚ (ᐃᓴᒃᓯᒪᒋᑦ ᐃᓅᕐᓯᒃᒥ ᑲᑐᔾᔨᖃᑎᒌᖏᑦ, ᕿᑎᕐᒥᐅᓂᑦ ᐱᓕᕆᐊᔅᓴᓕᕆᔨ)
 • ᔭᐃᒥᓯ (ᔨᒻ) ᐅᐊᑦᑭᓐ MSW RSW (ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ, ᐃᓄᓕᕆᔨᐅᓂᕐᒧᑦ ᐃᓕᓴᐃᔨ) 
 • ᒥᐊᓕ−ᓘ ᐊᖏᓪᓕᖅ (ᓄᓇᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ, ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖅᑎ) 
 • ᑭᐊᓐᑕᓪ...(ᐃᓅᓯᑦᑎᐊᕆᓂᕐᒧᑦ ᐊᓪᓚᕕᒻᒥ, ᐃᓅᓯᖃᑦᑎᐊᕆᓐᓂᕐᒨᖓᔪᓂᑦ ᐱᒋᐊᖅᑎᓯᓂᕐᒧᑦ ᐃᖅᑲᓇᐃᔭᖅᑎ)
 • ᐋᓂ ᓂᒡᓚᒃ (ᓄᓇᓖᑦ ᐃᓄᑐᖃᖓᑦ)
 • ᑭᐊᓐᑐᓪ ᐊᒃᓇᕕᒐᖅ (ᐃᓅᓯᓕᕆᕕᒃ, ᐋᖅᑭᒋᐊᕈᑎᔅᓴᓂᑦ ᐃᓅᓯᓕᕆᔨ)
 • ᓄᐊᒪᓐ ᐱᑯᔭᒃ ᐃᕚᓕᒃ (Hᐊᒪᓚᒃᑯ ᐃᖃᓗᒃᑑᑦᑎᐊᕐᒥᐅᑦ, ᓴᓗᒻᒪᕐᓴᐃᔨ)
 • ᐄᕙ ᑲᑯᓚᒃ (ᓄᓇᓖᑦ ᐃᓄᑐᖃᖓᑦ)
 • ᔪᐊᔾᔨ ᓇᐃᑲᒃ Hᐊᑯᖓᒃ (ᓄᓇᖅᑲᑎᒋᔭᖅ ᓄᓇᓕᓐᓂᑦ)
 • ᑕᐃᕕᑎ ᑲᐅᓲᓂ (ᓄᓇᖅᑲᑎᒋᔭᖅ ᓄᓇᓕᓐᓂᑦ / ᐃᓄᓕᕆᔨ)
 • ᐃᔅᒧᕌᓪᑕ ᕚᑎᔅᑕ (ᐃᓄᓕᒫᓄᑦ ᕿᒪᒃᑲᑯᓕᕆᔨ)
 • ᐃᓕᓴᐱ ᑕ. ᐊᓐᓂᖕᒥᐅᖅ (ᑐᑭᒧᐊᒃᑎᑦᑎᔨ, ᑐᑭᓯᒋᐊᕐᕕᒃ) 
 • ᐅᓚᐃᑦᓱ Hᐊᓕᖕᓰᑦ (ᐃᓱᒪᓕᕆᓂᕐᒧᑦ ᖃᐅᔨᒪᔨᑕᖅ)
 • ᑭᐊᓐ ᓴᒐᑐᕌᑲ (ᑐᖁᖓᔪᓕᕆᔨᐅᑉ ᑐᖏᓕᐊ)

ᑖᓐᓇ ᐅᖃᓕᒫᒐᖅ ᐃᓚᓕᒃ ᑎᑎᖅᑐᒐᖅᑕᐅᓯᒪᔪᓂᑦ ᐅᑯᓄᖓ ᑎᑎᖅᑐᒐᖅᑎᓄᑦ (ᓴᖅᑭᐸᓪᓕᐊᓂᖏᑦ ᒪᓕᑦᑐᒋᑦ)

 • ᒦᒐᓐ ᖃᔮᖅ-ᒫᓐᑏᔅ (ᓯᓚᐱᐊᖓᓃᑦᑐᖅ, ᒪᑉᐱᒐᖅ 19)
 • ᑎᐊᓪ ᖃᑉᓗᐃᑐᒃ (ᒪᑉᐱᒐᐃᑦ 1, 12, 20, 21, 25, 34, 35, 46, 50, 51
 • ᐊᓯᓐᓇᔭᖅ ᐅᐃᑖᓗᒃᑐᒃ (ᒪᑉᐱᒑᒃ 4, 6)
 • ᐊᐃᓴᑭ ᑎᒦᔅᑕ  (ᒪᑉᐱᒑᒃ 38, 62)
 • ᐃᐱᒃᓴᐅᑦ ᕗᕇᓴᓐ (ᒪᑉᐱᒐᖅ 49)
 • ᓵᓚᑎ ᖃᕆᑕᖅ (ᒪᑉᐱᒐᖅ 59)

ᐃᕝᕕᑦ ᐅᕝᕙᓘᓐᓃᑦ ᖃᐅᔨᒪᔭᕐᓂᒃ ᐃᓅᓯᕐᓂᑦ ᑭᐱᓯᒍᒪᓂᕐᒧᑦ ᐃᓱᒫᓗᓇᖅᑐᒦᑦᑐᖃᖅᑲᑦ, ᐊᑏ ᐅᖄᓚᓂᐊᖅᑯᑎᑦ  

ᑲᒪᑦᓯᐊᖅᑐᑦ ᐅᖄᓚᖃᑦᑕᕐᕕᒻᒧᑦ ᐅᕗᖓ  
1-867-979-3333 / 1800-265-3333 

ᐅᕝᕙᓘᓐᓃᑦ  
 
ᐊᓪᓚᐃᑦ ᐊᒻᒪᓗ ᐃᓄᐃᑦ ᓂᕆᐅᒋᔭᔅᓴᖃᕐᓂᒧᑦ ᐃᓅᓯᖃᑦᑎᐊᓂᕐᒥᒃ ᐅᖄᓚᖃᑦᑕᕐᕕᖓᓐᓄᑦ 
1-855-242-3310

ᐅᖄᓚᖃᑦᑕᕕᔅᓴᐅᕙᑦᑐᑦ ᐅᓪᓗᓕᒫᖅ 24ᓂᑦ ᐃᑲᕐᕋᓂᑦ / 7ᓂᑦ ᐅᓪᓗᓂᑦ ᐱᓇᓱᐊᕈᓯᑕᒫᑦ ᐅᕝᕙᓘᓐᓃᑦ ᐅᖄᓚᒍᓐᓇᖅᑐᑎᑦ 
ᓄᓇᔅᓯᓐᓂ ᐃᓱᒪᓕᕆᔨᒧᑦ ᐋᓐᓂᐊᓯᐅᖅᑎᒧᑦ.

ᖃᐅᔨᒋᐊᕐᓗᑎᑦ ᐅᕗᖓ www.inuusiq.com







“ᐃᒻᒥᓃᕐᓂᖅ....ᐱᐅᙱᓂᕐᐹᖑᖃᑕᐅᔪᖅ ᐃᓅᓯᕐᒥᒃ 
ᐊᓯᔾᔩᓪᓚᕆᓲᖑᓪᓗᓂ ᐊᑐᖅᑕᐅᔪᓐᓇᖅᑐᐊᓗᒃ. 
ᑭᐅᔾᔪᑎᔅᓴᖅᑕᖃᖃᑦᑕᖏᑦᑐᖅ ᓱᒻᒪᐅᒻᒪᖔᖅ....ᓇᒻᒥᓂᖅ 
ᐅᖁᒪᐃᓪᓕᐅᓇᖅᑐᑰᕈᑎᒋᓲᕗᑦ ᑕᐃᒪᐃᓕᐅᓕᖅᑭᑦᑖᕙᑦᑐᓂ 
ᑭᓯᐊᓂᓗ ᑭᐅᔾᔪᑎᔅᓴᒥᒃ ᓴᖅᑭᖅᑐᖃᔾᔮᒐᓂ. ᕿᔅᓵᓐᓂᖅ 
ᖁᕕᐊᓱᙱᓂᕐᓗ ᐊᑯᓂᐊᓗᒃ ᐊᑐᖅᑕᐅᓲᖅ ᑭᓯᐊᓂ 
ᐊᓂᒍᕐᐸᓪᓕᐊᓲᖅ ᐊᒻᒪᓗ ᐋᓐᓂᓇᕐᓂᖓ ᐃᑉᐱᓐᓂᐊᓇᕐᓂᖓ 
ᐊᓂᒎᑎᕙᓪᓕᐊᕌᕐᔪᓲᖅ, ᖁᕕᐊᓱᙱᓂᕐᒧᑦ ᑎᑭᑕᐅᔫᒥᔭᓐᓇᖅᑐᖅ 
ᐃᖅᑲᐃᖃᑦᑕᖅᑐᓂ ᐃᓚᙵᕐᓯᒪᓂᕐᒥᑦ ᑭᓯᐊᓂ ᑕᒪᒃᑯᐊ 
ᐊᑯᑦᑐᓯᕙᓪᓕᐊᓲᑦ. ᖁᕕᐊᓇᖅᑐᑦ ᐃᖅᑲᐅᒪᓇᖅᑐᑦ 
ᑭᖑᕝᕕᐅᑎᕙᓪᓕᐊᓲᑦ ᐃᓚᙵᕈᑎᒋᓯᒪᔭᑦᑎᓐᓄᑦ 
ᐋᓐᓂᐊᒍᑎᑦᑎᓄᓪᓗ. ᐃᓚᕗᑦ ᐱᓐᓇᓇᕐᓂᕐᓴᕈᒃᑲᓐᓂᓲᑦ 
ᐊᒻᒪᓗ ᑲᑎᒻᒪᖃᑦᑕᕐᓂᕗᑦ ᐃᖅᑲᐅᒪᒋᔭᔅᓴᐅᑎᐊᕐᓂᐊᖅᑐᑎᒃ 
ᐊᑐᓯᓲᑦ. ᐃᕿᑕᐅᖃᑦᑕᕐᓂᖅ ᐊᐃᒎᖅᑕᐅᖃᑦᑕᕐᓂᕐᓗ, 
ᖃᓄᐃᑉᐲᖅᑕᐅᖃᑦᑕᕐᓂᖅ, ᐃᑉᐱᓐᓂᐊᒋᔭᑦᑎᓐᓄᒃ 
ᐃᑲᔪᖅᑎᖃᖃᑦᑕᕐᓂᖅ ᖃᓄᑐᐃᓐᓇᓕᒫᑦᑎᐊᖅ ᐱᓐᓇᓇᕐᓯᓲᑦ. 
30 ᐊᕐᕌᒍᑦ ᐅᖓᑖᓃᓕᕋᓗᐊᖅᑎᓪᓗᒋᑦ ᑕᐃᒪᙵᑦ 
ᖃᑕᙳᑕᐃᓚᐅᕐᓯᒪᒐᒪ ᓇᔭᓐᓂᒃ ᓱᓕ ᐋᓐᓂᓇᖃᑦᑕᖅᑐᖅ....
ᐊᒻᒪᓗ ᑕᐃᒫᒃ ᐊᓈᓇᒐ (ᒎᑎᐅᑉ ᑕᖃᐃᕐᓯᖅᑎᖁᓇᖅᑳ) 
ᐅᖃᕐᐸᔪᒻᒪᑦ, ᐊᑯᓂᐊᓗᒃ ᕿᔅᓵᒍᑎᒋᓂᐊᙱᓚᑦ 
ᕿᐊᖏᓐᓇᕋᓗᐊᕈᕕᑦ ᐅᑎᔾᔮᖏᒻᒪᑦ” 

ᐃᒻᒥᓃᖅᑐᖃᖅᑎᓪᓗᒍ ᐊᑦᑐᐃᓂᖃᖅᑕᐅᑎᒋᓲᖑᒻᒪᑦ 
ᐃᓚᓪᓚᑦᑖᖏᓐᓄᑦ, ᐃᓚᖏᓐᓄᑦ, ᐱᖃᑎᖏᓐᓄᓪᓗ ᐊᑯᓂᐊᓗᒃ 
ᑕᐃᒪᐃᓲᖑᓪᓗᑎᒃ….” 

ᔪᐊᔾᔨ ᓇᐃᑲᒃ Hᐊᑯᖓᒃ  
(ᐃᖃᓗᒃᑑᑦᑎᐊᕐᒥᐅᑕᐅᖃᑕᖅ)





“ᒪᑭᑕᒋᐊᒃᑲᓐᓂᖃᑦᑕᕈᓐᓇᕐᓂᖅ 
ᐊᑐᓲᖑᕗᖅ ᐊᓂᒍᐃᔪᓐᓇᓂᕐᒥᒃ 
ᐋᓐᓂᓇᕐᓂᕐᐹᖑᒐᓗᐊᓂᑦ 
ᐱᔭᕆᐊᑐᔪᐊᓘᔮᖅᑐᓂᑦ. ᐃᓅᓯᕐᓂᑦ ᐃᓅᒋᑦ 
ᓈᒻᒪᓯᔾᔭᐅᒐᓱᓐᓂᓐᓂ. ᓇᓪᓕᒋᔭᐅᕗᑎᑦ!” 

ᔮᓐ ᐹᓪᕕᐊᓗᒃ  
(ᐃᖃᓗᒃᑑᑦᑎᐊᕐᒥᐅᑕᐅᖃᑕᖅ)



ᑎᑎᖅᑲᖏᑕ 
ᖃᓄᐃᑦᑑᓂᖏᑦ
ᓇᒻᒥᓂᖅ ᑐᑭᓯᐅᒪᔾᔪᑎᔅᓴᐃᑦ
• ᑖᒃᑯᐊ ᑐᑭᓯᐅᒪᔾᔪᑎᔅᓴᐃᑦ ᖃᓄᖅ ᑐᑭᖃᕐᒪᖔᑕ  ............................ 11

• ᓇᒻᒥᓂᖅ ᑐᑭᓯᐅᒪᔾᔪᑎᔅᓴᐃᑦ ......................................................... 13

• ᓯᕗᓪᓕᕐᐹᖑᓪᓗᑎᒃ ᑲᒪᒋᔭᖃᕆᐊᖃᓲᑦ ........................................... 14

• ᕿᒪᑦᑕᐅᔪᓄᑦ ᐃᑲᔫᑎᔅᓴᐃᑦ ........................................................... 15

• ᐃᓗᕕᕐᓯᓂᖅ ................................................................................ 16

• ᐅᖃᐅᓯᕆᖃᑦᑕᓂᐊᖅᑕᑎᑦ ᐊᓯᓐᓄᑦ ............................................... 18

ᑐᑭᓯᓂᖅ ᐃᓅᓯᕐᒥᒃ ᑭᐱᓯᓂᐅᑉ ᒥᔅᓵᓄᑦ ᐊᒻᒪᓗ ᐊᑦᑑᑎᓲᖑᓂᖓᓂᒃ
• ᓱᒻᒪᑦ ᑭᒃᑯᑐᐃᓐᓇᐃᑦ ᐃᒻᒥᓃᓲᖑᒻᒪᖔᑕ ......................................... 22

•  ᖃᐅᔨᒪᓂᐊᖅᑯᑎᑦ ᓇᒻᒥᓂᖅ ᖃᓄᖅ ᓂᕆᐅᒋᔭᕆᐊᖃᕐᒪᖔᕐᐱᑦ ᐊᒻᒪᓗ 
ᐊᓯᓐᓂᓪᓗ ᓂᕆᐅᒋᔭᖃᕐᓂᐊᕐᒪᖔᕐᐱᑦ ........................................... 23

ᑕᒪᑐᒧᖓ ᐊᑦᑐᖅᑕᐅᕋᑖᕐᓯᒪᒍᕕᑦ 
ᐃᒻᒥᓃᕐᓂᕐᒧᑦ, ᕿᔅᓵᓪᓚᕆᓐᓂᕐᒥᒃ 
ᐊᑐᖅᑐᔅᓴᐅᒐᕕᑦ ᑕᐃᒪ. 
ᐱᕕᖃᑲᐃᓐᓇᖃᑦᑕᓂᐊᖅᑐᔅᓴᐅᕗᑎᑦ 
ᐅᖁᒪᐃᓪᓕᐅᕈᑏᑦ 
ᐊᓂᒍᕈᓐᓇᓂᐊᕐᖓᑦ ᐊᒻᒪᓗ 
ᖃᐅᔨᑎᑦᑎᖃᑦᑕᕐᓗᑎᑦ ᕿᔅᓵᓂᕐᓂᒃ 
ᑕᒪᒃᑯᓄᖓ ᑭᒃᑯᑐᐃᓐᓇᕐᓄᑦ 
ᓇᓗᓇᐃᔭᐃᕕᒋᒋᐊᑐᙱᑦᑐᓄᑦ. 
ᑕᕝᕘᓈᖅᑐᑑᙱᓚᑎᑦ. 
ᐃᓅᔪᓐᓃᖅᑐᖃᕋᐃᒻᒪᑦ ᐃᒻᒥᓃᖅᑐᒥᒃ 
ᑕᒪᓐᓇ ᐊᓯᔾᔩᓲᖑᙱᒻᒪᑦ 
ᓇᓪᓕᒍᓱᓐᓂᕐᓂᒃ ᑕᐃᔅᓱᒥᖓ, 
ᐊᒻᒪᓗ ᖁᕕᐊᓲᑎᖃᕈᓐᓇᓂᑦᑎᓐᓂᒃ 
ᐅᐱᒍᓱᒍᓐᓇᓂᑦᑎᓂᓪᓗ 
ᐃᓅᓯᕆᓚᐅᖅᑕᖏᓐᓂᒃ. 
ᐃᓅᔪᓐᓃᖅᑐᖃᕋᐃᒻᒪᑦ ᐃᒻᒥᓃᖅᑐᒥᒃ, 
ᐃᒫᒃ ᑐᑭᖃᙱᒻᒪᑦ ᐅᕙᑦᑎᓐᓂᒃ 
ᓇᓪᓕᒍᓱᓚᐅᙱᑦᑐᖅ ᐅᕝᕙᓘᓐᓃᑦ 
ᐊᑑᑎᖃᙱᒋᐊᔅᓴᑎᓐᓂᒃ 
ᐃᓱᒪᖃᓚᐅᙱᑦᑐᖅ. ᐃᓅᔪᓐᓃᕐᓂᖓ 
ᖃᓄᑐᐃᓐᓇᖅ ᐱᒐᓗᐊᖅᑎᓪᓗᒍ 
ᓇᓗᓇᐃᒃᑯᑕᐅᙱᒻᒪᑦ 
ᐃᓅᓯᕆᓚᐅᖅᑕᖓᓄᑦ, ᐅᕙᑦᑎᓐᓄᑦ, 
ᐅᕝᕙᓘᓐᓃᑦ ᐃᓅᖃᑎᒌᓚᐅᕐᓂᑎᓐᓄᑦ.



ᑖᒃᑯᐊ 
ᑐᑭᓯᐅᒪᔾᔪᑎᔅᓴᐃᑦ  
ᖃᓄᖅ  
ᑐᑭᖃᕐᒪᖔᑕ
ᑖᒃᑯᐊ ᑐᑭᓯᐅᒪᔾᔪᑎᔅᓴᐃᑦ ᑎᑎᕋᖅᑕᐅᓯᒪᔪᑦ ᐃᑲᔫᑎᖃᕐᓂᐊᕐᖓᑕ ᐃᓕᓐᓄᑦ 
ᐃᓅᔪᓐᓃᖅᑐᖃᕐᓯᒪᑎᓪᓗᒍ ᐃᒻᒥᓃᖅᑐᒥᒃ ᐃᕝᕕᑦ ᓇᓪᓕᒋᔭᖓᓂᒃ. ᑕᒪᒃᑮᓐᓂᒃ 
ᑐᑭᓯᐅᒪᔾᔪᑎᔅᓴᖅᑕᓕᒃ ᓱᓕᔪᓂᑦ ᐊᒻᒪᓗ ᓇᒻᒥᓂᖅ ᐊᑐᖅᑕᐅᓲᓂᑦ, ᐊᒻᒪᓗᑦᑕᐅᖅ 
ᑎᑎᕋᕐᓯᒪᒋᓪᓗᑎᒃ ᐅᖃᓕᒫᒐᕐᓂᑦ, ᖃᕋᓴᐅᔭᒃᑯᑦ ᑐᑭᓯᒋᐊᕐᕕᔅᓴᓂᑦ ᐊᒻᒪᓗ 
ᐃᑲᔪᖅᑎᒌᖑᕙᑦᑐᓂᑦ, ᑖᒃᑯᐊ ᐃᓕᓐᓄᑦ ᐃᑲᔫᑎᖃᖁᓇᖅᑯᑦ ᕿᔅᓵᑎᓪᓗᑎᑦ.

ᐊᔾᔨᒌᙱᑐᒡᒍᑏᑦ ᑕᕝᕙᓃᑦᑐᑦ ᐃᑲᔫᑎᖃᕈᓐᓇᕐᖓᑕ ᐃᓕᓐᓄᑦ ᖃᖓᑐᐃᓐᓇᒃᑯᑦ. 
ᐃᓅᔪᓐᓃᖅᑐᖃᕋᑖᖅᑎᓪᓗᒍ ᐃᒻᒥᓃᖅᑐᒥᒃ, ᐊᒥᓱᓂᑦ ᐊᑐᖅᑕᐅᔭᕆᐊᖃᓲᓂᑦ ᐃᓚᒌᑦ 
ᐊᑐᑲᐃᓐᓇᕆᐊᖃᓲᖑᒻᒪᑕ ᑲᒪᒋᔭᕆᐊᓕᖏᓐᓂᑦ ᐊᒻᒪᓗ ᐊᐱᖅᑯᑎᔅᓴᖅᑕᖃᐅᓲᖑᒪᑦ 
ᐊᐱᖅᑯᑎᒋᔪᒪᓂᐊᖅᑕᖏᓐᓂᒃ ᖃᓄᐃᓕᐅᕆᐊᖃᕐᓂᐊᕐᒪᖔᕐᒥᒃ. ᑖᒃᑯᐊ ᑐᑭᓯᐅᒪᔾᔪᑎᔅᓴᐃᑦ 
ᐱᒋᐊᕈᑎᖃᕐᖓᑕ ᑲᒪᒋᔭᖃᕐᓂᕐᒥᒃ ᐱᓪᓚᑦᑖᓂᑦ ᐊᑐᖅᑕᐅᓲᓂᑦ.

ᕿᔅᓵᓐᓂᖅ ᐃᓅᔪᓐᓃᖅᑐᖃᖅᑎᓪᓗᒍ ᐃᒻᒥᓃᖅᑐᒥᒃ ᐱᔭᕆᐊᑐᔪᐊᓘᒍᓐᓇᕐᖓᑦ, 
ᐊᒻᒪᓗ ᐊᔾᔨᒋᔭᐅᙱᕕᐅᑎᒍᓐᓇᖅᑐᓂ ᑭᒃᑯᑐᐃᓐᓇᐃᑦ ᐊᓯᑦᑕ ᐊᑐᖃᑦᑕᖅᑕᖏᑎᑐᑦ 
ᐃᓅᔪᓐᓃᖅᑐᖃᕋᐃᒻᒪᑦ ᐊᓯᐊᒍᑦ. ᑕᕝᕙᓴᐃᓐᓇᖅ ᐃᒻᒥᓃᖅᑐᒥᒃ ᑐᖁᔪᖃᕐᖓᑦ, 
ᑭᒃᑯᑐᐃᓐᓇᐃᑦ ᖁᐊᕐᓵᖓᓲᖑᒻᒪᑕ ᐊᒻᒪᓗ ᓇᓗᓇᐃᕐᓯᒍᓐᓇᓲᖑᒐᑎᒃ ᐅᕝᕙᓘᓐᓃᑦ 
ᐅᖃᐅᓯᖃᕈᓐᓇᓲᖑᒐᑎᒃ ᐃᑉᐱᒋᔭᖏᓐᓂᑦ ᐅᕝᕙᓘᓐᓃᑦ ᑐᑭᓯᔪᓐᓇᓲᖑᙱᒻᒪᑕ 
ᖃᓄᐃᑦᑐᖃᕋᑖᕐᓂᖓᓂᒃ. ᐱᕕᖃᕆᐊᖃᕐᓂᐊᕋᕕᑦ ᐃᓱᒪᔅᓴᕐᓯᐅᕈᑎᖃᕈᓐᓇᕐᓯᒐᓱᓐᓂᓐᓂ 
ᖃᓄᖅ ᐃᓕᓐᓄᑦ ᐊᑑᑎᓂᖃᕐᒪᖔᖅ, ᖃᓄᖅ ᑐᑭᖃᕐᒪᖔᖅ ᐃᓘᓐᓇᖓᓂ, ᐊᒻᒪᓗ ᑭᓱᓂᑦ 
ᐊᑐᕆᐊᖃᕐᓂᐊᕐᒪᖔᕐᐱᑦ ᓴᐃᒻᒪᓴᕐᐸᓪᓕᐊᓗᑎᑦ. 

ᐅᖃᓕᒫᕐᓗᒋᑦ ᐃᑉᐱᓇᕐᓂᕐᓴᐃᑦ ᑐᑭᓯᐅᒪᔾᔪᑎᔅᓴᑦ ᐃᒻᒥᓃᖅᑐᒥᒃ ᕿᔅᓵᒍᑎᖃᕐᓂᕐᒥᒃ 
ᐱᔾᔪᑎᓖᑦ ᑕᕝᕙᓂ ᑐᑭᓯᐅᒪᔾᔪᑎᔅᓴᓂᑦ ᐅᖃᓕᒫᕈᓐᓇᖅᑑᔮᓕᕈᕕᑦ. ᑐᑭᓯᓂᖅ ᐊᒻᒪᓗ 
ᑐᑭᓯᕙᓪᓕᐊᓂᖅ ᓇᒻᒥᓂᖅ ᐃᓱᒪᒋᔭᕐᓂᒃ ᐊᒻᒪᓗ ᐃᑉᐱᒋᔭᕐᓂᒃ ᑲᑉᐱᐊᓇᖅᑐᐊᓘᔮᕈᓐᓇᕐᖓᑦ, 
ᑭᓯᐊᓂ ᐱᒻᒪᕆᐅᒻᒪᑦ ᐊᑐᕆᐊᖃᖅᑐᒍᓗ ᐃᓚᒋᒻᒪᒍ ᓴᐃᒻᒪᐸᓪᓕᐊᓂᐅᑉ. ᐃᕝᕕᑦ ᐊᒻᒪᓗ 
ᐃᕝᕕᑐᐊᑦᑎᐊᖅ ᑭᓯᐊᓂ ᖃᐅᔨᒪᓂᐊᕋᕕᑦ ᐊᑐᐃᓐᓇᐅᓕᕈᕕᑦ. ᑕᒃᑯᓂᖓ ᐅᖃᓕᒫᖅᑎᓪᓗᑎᑦ, 
ᐅᔾᔨᕈᓱᔾᔮᖏᒻᒪᕆᑦᑐᑎᖅᑲᐃ ᓴᐃᒻᒪᐸᓪᓕᐊᓃᑦ ᐱᒋᐊᕐᓯᒪᓕᕇᕐᖓᑦ.

ᖃᐅᔨᒪᓂᐊᖅᑯᑎᑦ, ᑕᕝᕘᓈᖅᑐᑑᙱᓐᓇᕕᑦ.

ᓇᒻᒥᓂᖅ 
ᑐᑭᓯᐅᒪᔾᔪᑎᔅᓴᐃᑦ
ᐃᓅᔪᓐᓃᖅᑐᖃᑳᓪᓚᑎᓪᓗᒍ ᐅᕝᕙᓘᓐᓃᑦ ᑭᓱᒥᒃ ᐱᔾᔪᑎᔅᓴᖃᖅᑑᔮᕋᑎᒃ ᑐᖁᔪᖃᖅᑎᓪᓗᒍ, 
ᐊᒥᓱᐊᓗᐃᑦ ᑲᒪᒋᔭᐅᔭᕆᐊᖃᕐᓂᐊᒥᒻᒪᑕ ᑲᒪᒋᔭᖃᓪᓗᐊᑕᕐᐸᑦᑐᓄᑦ. ᑕᒪᓐᓇ 
ᐊᑯᓂᒍᓱᓐᓇᕐᖓᑦ ᐃᓱᒫᓗᓐᓂᑯᒧᑦ ᐃᓚᒋᔭᐅᔪᓄᑦ ᐱᖃᑎᒋᔭᐅᔪᓄᓪᓗ ᐃᓅᔪᓐᓃᖅᑐᒧᑦ. 
ᑐᑭᓯᓯᒪᓂᖅ ᑖᒃᑯᓂᖓ ᐱᓕᕆᔾᔪᓯᐅᓲᓂᑦ ᐊᒻᒪᓗ ᐃᖅᑲᓇᐃᔮᖑᓲᓂᑦ ᐊᔾᔨᒌᙱᖅᑐᒡᒍᑎᓄᑦ 
ᐱᔨᑦᑎᕋᖅᑎᐅᕙᑦᑐᓄᑦ ᐃᑲᔫᑎᖃᕈᓐᓇᖅᑐᑦ ᐃᓚᖓᓂᒃ ᐅᖁᒪᐃᓪᓕᐅᕈᑕᐅᙱᓂᕐᓴᐅᓗᓂ 
ᐊᒻᒪᓗ ᐃᓱᒫᓗᒍᑕᐅᙱᓂᕐᓴᐅᓗᓂ.

ᓯᕗᓪᓕᕐᐹᖑᓪᓗᑎᒃ 
ᑲᒪᒋᔭᖃᕆᐊᖃᓲᑦ:
ᐸᓖᓯᒃᑯᑦ ᓯᕗᓪᓕᕐᐸᐅᑦᑎᐅᔾᔨᓯᒪᓲᖑᒻᒪᑕ ᐊᑦᑕᓇᙱᑦᑐᒦᒋᐊᖃᕐᓂᖏᓐᓂᒃ 
ᑭᒃᑯᑐᐃᓐᓇᐃᑦ ᐃᓅᔪᓐᓃᖅᑐᒥᓂᐅᑉ ᖃᓂᒋᔮᓃᑦᑐᑦ ᐊᒻᒪᓗ ᑖᔅᓱᒥᖓ 
ᐃᒻᒥᓃᕐᓯᒪᔪᒥᒃ. ᓇᖅᑭᑦᑎᑕᐅᒍᓐᓇᑐᐃᓐᓇᕆᐊᖃᓲᖑᒻᒪᑕ ᐅᕝᕙᓘᓐᓃᑦ 
ᐊᓂᕐᓵᖅᑎᑕᐅᒃᑲᓐᓂᕈᓐᓇᑐᐃᓐᓇᕆᐊᖃᓲᖑᒻᒪᑕ. ᓇᓗᓇᐃᖅᑕᐅᑎᓪᓗᒋᑦ 
ᑐᖁᔪᑦ, ᖃᐅᔨᓴᖅᑕᐅᓯᓲᖑᒻᒪᑕ. ᐸᓖᓯᒃᑯᑦ ᐃᓚᒋᔭᐅᔪᓂᑦ ᓇᔫᑎᓲᑦ ᐊᒻᒪᓗ 
ᐊᑦᑐᖅᑕᐅᖃᓯᐅᑎᓯᒪᔪᓂᑦ ᐊᓯᖏᓐᓂᒃ ᐃᑲᔪᖅᑎᔅᓴᓂᑦ ᖃᐃᔪᖃᒃᑲᓐᓂᕋᓱᓐᓂᖓᓂ.

ᑐᖁᖓᔪᓕᕆᔨᐅᑉ ᐃᖅᑲᓇᐃᔮᖓ ᐊᒻᒪᓗ ᑲᒪᒋᔭᔅᓴᖃᕐᓂᖓ ᐃᒪᐃᑦᑑᓲᖅ ᓇᓗᓇᐃᕐᓯᓗᓂ 
ᑐᖁᔪᖃᕐᓂᖓᓂᒃ, ᓇᓗᓇᐃᕐᓗᒍ ᑭᓇᐅᒻᒪᖔᖅ ᑐᖁᔪᖅ, ᖃᐅᔨᓴᕐᓗᓂ ᑭᓱᒥᒃ 
ᑐᖁᔾᔪᑎᖃᕐᒪᖔᖅ, ᑐᑭᓯᓗᓂ ᖃᓅᓐᓂᕐᒪᖔᖅ, ᖃᖓᐅᓐᓂᕐᒪᖔᖅ, ᓇᒥᐅᓐᓂᕐᒪᖔᖅ ᐊᒻᒪᓗ 
ᑭᓱᒥᑦ ᑐᖁᔾᔪᑎᖃᑦᑕᕐᒪᖔᖅ, ᐊᒻᒪᓗ ᑐᑭᓯᓗᓂ ᐱᔾᔪᑎᖓᓂᒃ ᐊᒻᒪᓗ ᖃᓄᖅ ᑐᖁᒻᒪᖔᖅ. 
ᑐᖁᖓᔪᓕᕆᔨ ᑐᑭᓯᓂᐊᖅᑐᖅ ᑐᖁᖓᓕᖅᑎᓪᓗᒍ (ᑐᖁᖓᔫᑉ ᑎᒥᖓᑕ ᖃᐅᔨᓴᖅᑕᐅᓂᖓ) 
ᖃᐅᔨᓴᖅᑕᐅᔭᕆᐊᖃᕐᓂᐊᕐᒪᖔᖅ. ᖃᐅᔨᓴᖅᑕᐅᔭᕆᐊᑐᙱᑦᑐᖅ ᑎᒥᖓ ᑐᖁᖓᓕᖅᑎᓪᓗᒍ 
ᑲᖐᓇᖅᑐᖃᖅᑎᓐᓇᒍ ᐃᒻᒥᓃᕐᓯᒪᓂᖓᓂᒃ. ᑐᖁᖓᔪᓕᕆᔨ ᓇᓗᓇᐃᕐᓯᒐᔭᖅᑐᖅ 
ᑐᖁᓂᖓᓂᒃ ᐊᒻᒪᓗ ᓇᔅᓯᐅᔾᔨᒐᔭᖅᑐᖅ ᑐᖁᓂᖓᑕ ᓇᓗᓇᐃᒃᑯᑕᖓᓂᒃ 
ᐃᓅᔪᕐᓯᐅᑎᓕᕆᔨᒃᑯᓐᓄᑦ. ᐱᔭᕇᕈᑎᖓᓂᒃ ᑐᖁᖓᔪᓕᕆᔨᐅᑉ ᐅᓂᒃᑳᓂᑦ ᑕᑯᖅᑯᔾᔨᒐᔭᖅᑐᖅ 
ᐃᓚᒋᔭᐅᔪᓄᑦ. 

ᐃᓚᒋᔭᐅᔪᑦ ᑐᔅᓯᕋᕆᐊᓖᑦ ᓇᓕᖅᑲᖓᓂᒃ (ᐅᕝᕙᓘᓐᓃᑦ ᐊᒥᓱᓂᑦ ᓇᓕᖅᑲᖏᓐᓂᑦ) 
ᓇᓗᓇᐃᒃᑯᑕᓕᖅᑕᐅᓯᒪᔪᒥᒃ ᓱᓕᓂᕋᐃᔪᒥᒃ ᑎᑎᕋᖅᑕᐅᓯᒪᓂᖓᓂᒃ ᑐᖁᓂᒥᓂᖓᓂᒃ 
ᐃᓅᔪᕐᓯᐅᑎᓕᕆᔨᒃᑯᑦ ᐊᓪᓚᕝᕕᖓᓐᓂᑦ ᑲᖏᖅᖠᓂᕐᒥ. ᑐᖁᓯᒪᓂᖓᑕ ᓇᓗᓇᐃᒃᑯᑕᖓ 
ᐱᒻᒪᕆᐊᓘᓪᓗᓂ ᑎᑎᖅᑲᐅᒻᒪᑦ ᐱᓯᒪᔭᐅᔭᕆᐊᖃᓲᖅ ᐱᓇᓱᐊᕈᓯᐅᓂᐊᖅᑐᓂᑦ 
ᑕᖅᑭᐅᓂᐊᖅᑐᓂᓪᓗ ᓯᕗᓂᔅᓴᑎᓐᓂ.

ᐃᖅᑲᓇᐃᔮᕆᔭᕆᐊᓕᓐᓂᒃ ᐱᔭᕇᓚᐅᖅᑎᓪᓗᒋᑦ ᐸᓖᓯᒃᑯᑦ ᐊᒻᒪᓗ ᑐᖁᖓᔪᓕᕆᔨ 
ᑐᖁᕕᐅᖅᑲᐅᔪᒥ, ᑐᖁᖓᔪᓕᕆᔨ ᐅᕝᕙᓘᓐᓃᑦ ᑲᒪᔨᐅᑎᑕᖅ ᖃᐅᔨᓴᖅᑐᒧᑦ ᑐᖁᖓᔪᓕᕆᔨᒧᑦ 
(ᓲᕐᓗ ᐸᓖᓯᒃᑯᑦ) ᑎᒥᖓᓂᒃ ᐊᓐᓂᔾᔨᒐᔭᖅᑐᑦ ᑐᖁᖓᔪᒃᑯᕕᒻᒨᕈᑎᓗᒍ (ᑐᖁᖓᔪᒃᑯᕕᒃ) 
ᖃᐅᔨᓴᖅᑕᐅᓂᖓ ᐱᔭᕇᕋᓱᓐᓂᖓᓂ. ᖃᐅᔨᓴᖅᑐᖅ ᑐᖁᖓᔪᓕᕆᔨ ᖃᐅᔨᓴᓪᓚᕆᒃᑲᔭᖅᑐᖅ 
ᖃᓄᓕᒫᖅ ᐊᒻᒪᓗ ᖃᐅᔨᓴᖅᑕᐅᖁᓗᒍ ᑭᓱᓂᑦ ᐄᖅᑲᕐᓯᒪᒻᒪᖔᖅ ᓂᐅᖅᑲᕐᓯᒪᒻᒪᖔᕐᓗ 
ᑕᐃᒪᐃᒋᐊᖃᖅᑎᓪᓗᒍ ᖃᐅᔨᓴᕈᑎᖓᓐᓂ. 

ᑐᖁᖓᔪᓕᕆᔨ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ ᑲᒪᔪᓐᓇᕐᓯᑎᑕᐅᓯᒪᔪᑦ ᑐᖁᖓᔪᓕᕆᔨᒧᑦ 
ᐃᑲᔪᕋᔭᕐᒥᔪᑦ ᓴᓗᒻᒪᕐᓴᐃᓂᕐᒥᑦ ᑎᒥᖓᑕ ᐊᒥᐊᒃᑯᒥᓂᖏᓐᓂᒃ ᑐᖁᖓᓕᖅᑑᑉ.

ᕿᒪᑦᑕᐅᔪᓄᑦ 
ᐃᑲᔫᑎᔅᓴᐃᑦ
ᑐᐊᕕᕐᓇᖅᑐᓕᕆᔩᑦ:
ᐃᓱᒪᓕᕆᔩᑦ ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᕆᐊᖅᑏᑦ ᐃᑲᔪᖃᑦᑕᓲᑦ ᑭᒃᑯᑐᐃᓐᓇᕐᓂᑦ, 
ᐃᓚᒌᓂᑦ ᐊᒻᒪᓗ ᓄᓇᓕᓐᓂᑦ ᑐᐊᕕᕐᓇᖅᑐᖃᓕᖅᑎᓪᓗᒍ ᐊᒻᒪᓗ ᑭᖑᓂᐊᒍᑦ. 
ᑖᒃᑯᐊ ᐃᓱᒪᓕᕆᔩᑦ ᑲᒪᒋᔭᖃᕆᐊᖅᑐᖅᑎᑕᐅᓲᑦ ᑐᖅᑲᑕᕐᕕᑦᑎᒍᑦ ᐋᖅᑭᓯᒪᕙᑦᑐᑎᒃ 
ᐅᐸᒍᑎᖃᑦᑕᖁᓪᓗᒋᑦ ᐅᐸᑦᑕᐅᔭᕆᐊᓕᓐᓂᑦ ᖃᓄᐃᑦᑐᖃᓪᓚᕆᓕᖅᑎᓪᓗᒍ. 

ᑐᑭᓯᒋᐊᒃᑲᓐᓂᕈᒪᒍᔅᓯ, ᐊᑏ ᑐᑭᓯᒋᐊᖃᑦᑕᕆᔅᓯ ᓄᓇᔅᓯᓐᓂ ᐊᓪᓚᕝᕕᖓᓐᓄᑦ ᐅᕗᖓ:

ᕿᑎᕐᒥᐅᓂᑦ: 1-867-983-4670
(ᐊᑲᐅᓯᓴᕐᕕᒃ - ᐃᖃᓗᒃᑑᑦᑎᐊᖅ)

ᑭᕙᓪᓕᕐᒥ: 1-867-645-2600
(ᐳᓛᕐᕕᒃ ᑲᑉᓗ ᐳᓚᐅᑎᕕᒃ - ᑲᖏᖅᖠᓂᖅ)

ᕿᑭᖅᑕᓂ: 1-888-331-4433
(ᐃᓕᓴᖅᓯᕕᒃ - ᑲᖏᖅᑐᒑᐱᒃ)

ᐃᓗᕕᕐᓯᓂᖅ
ᐊᑭᖏᑦ ᐃᓗᕕᕐᓯᓂᐅᑉ ᐱᔭᕆᐊᑐᔪᐊᓘᒍᓐᓇᕐᖓᑕ ᐃᓚᒌᓄᑦ ᐱᖃᑎᒌᓄᓪᓗ. ᓄᓇᕗᒥ ᓄᓇᑖᕈᑎᓄᑦ 
ᐃᓚᒋᔭᐅᒍᔅᓯ, ᐃᓚᖓᓂᒃ ᐃᑲᔪᖅᑕᐅᔪᖃᕈᓐᓇᑐᐃᓐᓇᕆᐊᓕᒃ. 

ᑐᑭᓯᒋᐊᕐᕕᖃᖃᑦᑕᕐᓗᓯ Hᐊᒪᓚᒃᑯᑦ ᐊᓪᓚᕝᕕᖓᓐᓂ ᐃᑲᔪᕈᓐᓇᕐᒪᖔᑕ. ᐅᖃᕐᕕᖃᕈᓐᓇᕐᒥᔪᓯ 
ᐊᕕᑦᑐᕐᓯᒪᕕᑦᑎᒍᑦ ᐃᓄᐃᑦ ᑲᑐᔾᔨᖃᑎᒌᖁᑎᔅᓯᓐᓄᑦ ᐊᓪᓚᕝᕕᖓᓐᓄᑦ. ᐱᖓᓱᑦ ᐊᕕᑦᑐᕐᓯᒪᓂᐅᔪᓂᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᔾᔨᒌᓂᑦ ᐃᓚᐃᖅᑐᓄᑦ ᐃᓚᓕᐊᕆᐊᓕᓐᓄᓪᓗ ᐃᑲᔫᑎᖃᓲᑦ ᐱᔾᔪᑎᒋᓪᓗᒋᑦ ᓄᓇᕗᑦ 
ᑐᙵᕕᒃᑯᑦ ᑎᒥᖓᑦ. ᐊᑐᓂᑦ ᐊᕕᑦᑐᕐᓯᒪᓂᐅᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑖᒃᑯᐊ ᐃᑲᔫᑎᖃᓲᑦ:

ᐃᓚᒌᑦ ᑐᑭᑖᕈᑎᖃᖅᑲᑕ ᐊᑐᕈᒪᓂᐊᕐᓗᑎᒃ ᓇᓖᕌᕋᔅᓴᖅ ᐱ−ᒥᒃ, ᐊᕕᑦᑐᕐᓯᒪᓂᐅᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᑭᓖᓲᖑᙱᑦᑐᑦ ᐊᑭᓕᐅᑕᐅᔭᕆᐊᓕᓐᓂᑦ ᒪᕐᕉᓐᓄᒃ (2) ᐃᓚᒋᔭᐅᔫᓐᓄᒃ ᐃᓗᕕᖅᑕᐅᔪᖃᕐᓂᐊᑎᓪᓗᒍ 
ᐅᐸᒍᑎᒐᔭᖅᑐᓄᑦ. ᐊᑐᖅᑕᐅᔪᓐᓇᕐᖓᑦ ᑭᓯᐊᓂ ᐊᐃᑉᐸᐃᓐᓇᖓ ᑖᒃᑯᐊ ᒪᕐᕉᑎᓪᓗᒋᒃ ᐃᑲᔫᑕᐅᓲᑦ 
ᑕᒪᒃᑭᐅᒍᓐᓇᖏᒻᒪᑎᒃ. ᐅᓯᔭᐅᔾᔪᑎᖓ ᑎᒥᒥᒃ ᐱᖃᓯᐅᔾᔨᓯᒪᙱᑦᑐᖅ ᐊᑭᖓᓂᒃ ᐃᓗᕕᖓᑕ ᐅᕝᕙᓘᓐᓃᑦ 
ᐱᖃᓯᐅᔾᔨᓯᒪᒐᓂ ᓇᓪᓕᐊᓐᓂᑐᐃᓐᓇᖅ ᐃᓗᕕᓕᕆᔨᐅᕙᑦᑐᑦ ᐅᕝᕙᓘᓐᓃᑦ ᐅᐸᓗᖓᐃᔭᖅᑕᐅᓂᖓᓄᑦ 
ᐊᑭᒋᕙᑦᑕᖏᓐᓂᒃ.

•  ᐃᓚᓕᐊᕆᐊᓕᓐᓄᑦ ᖁᓚᕆᔭᐅᔪᖃᓕᖅᑎᓪᓗᒍ 
− ᐃᓄᒃ ᓄᓇᕗᒻᒥᐅᑕᖅ ᐃᓚᓪᓚᑦᑖᖓᓂᒃ 
ᖁᓚᕆᔭᐅᔪᖃᓕᖅᑎᓪᓗᒍ ᐅᕝᕙᓘᓐᓃᑦ 
ᐃᓅᕐᓴᔾᔮᕈᓐᓃᑎᓪᓗᒋᑦ ᑲᒪᒋᔭᐅᑐᐃᓐᓇᓕᖅᑎᓪᓗᒋᑦ 
ᑐᔅᓯᕋᐅᓯᐅᕈᓐᓇᖅᑐᖅ ᒪᕐᕉᓐᓄᒃ (2) 
ᐃᓚᓪᓚᑦᑖᕆᔭᐅᔫᓐᓄᒃ ᐊᐅᓪᓚᕈᓐᓇᓂᐊᕐᖓᑎᒃ 
ᐋᓐᓂᐊᕕᒻᒦᑦᑑᑉ ᓇᔪᖅᑕᖓᓄᑦ 
ᐅᐸᒍᑎᓯᒪᓂᐊᕐᖓᑎᒃ.  

•  ᐃᓚᐃᖅᑐᓄᑦ ᓇᓖᕌᕋᔅᓴᖅ ᐃ − ᐃᓄᐃᑦ 
ᐃᓚᒌᑦ ᐃᓚᙵᖅᑐᑦ ᓇᒻᒥᓂᖅ ᐃᓚᓪᓚᑦᑖᖓᓂᒃ 
ᑐᔅᓯᕋᐅᓯᐅᕈᓐᓇᖅᑐᑦ ᒪᕐᕉᓐᓂᒃ (2) 
ᐃᓚᓪᓚᑦᑖᖏᓐᓂᒃ ᑎᑭᑦᑐᖃᕈᓐᓇᖁᓪᓗᒍ ᐊᒻᒪᓗ 
ᐅᕝᕙᓘᓐᓃᑦ ᐃᓗᕕᖅᑕᐅᕕᒋᓂᐊᖅᑕᖓᓄᑦ 
ᐃᓅᔪᓐᓃᖅᑑᑉ. 

•  ᐃᓚᐃᖅᑐᓄᑦ ᓇᓖᕌᕋᔅᓴᖅ ᐱ − ᐃᓚᖏᑦ 
ᐃᓅᔪᓐᓃᖅᑑᑉ ᐊᑭᓕᐅᑎᔅᓴᖃᙱᑉᐸᑕ 
ᑎᒥᖓᓄᑦ ᐃᓗᕕᖅᑕᐅᕕᒋᓂᐊᖅᑕᖓᓄᑦ 
ᐊᐃᑎᑕᐅᔭᕆᐊᖃᖅᑎᓪᓗᒍ, ᐊᕕᑦᑐᕐᓯᒪᓂᐅᔪᓂᑦ 
ᐃᓄᐃᑦ ᑲᑐᔾᔨᖃᑎᒌᖏᑦ ᐃᑲᔪᕋᔪᓲᑦ ᐊᒻᒪᓗ 
ᐊᑭᓖᓲᑦ ᖃᖓᑕᓲᒃᑯᑦ ᐅᓯᔭᐅᔾᔪᑎᖏᓐᓂᒃ 
ᐃᓗᕕᖅᑕᐅᕕᒋᓂᐊᖅᑕᖓᓄᑦ. 

ᐃᓚᒋᔭᐅᓪᓗᓂ ᐊᑐᐊᒐᕐᓄᑦ, ᑐᔅᓯᕋᖅᑐᖅ ᑲᒪᒋᔭᖃᕆᐊᖃᕋᔭᖅᑐᖅ ᐃᓚᒌᑦ 
ᑲᔪᓯᑎᑦᑎᒋᐊᕈᓐᓇᕐᓂᕋᐃᓯᒪᔾᔪᑎᖏᓐᓂᒃ ᑎᑎᖅᑲᓂᑦ: ᐃᓚᒋᔭᐅᔪᖅ ᐊᖏᕐᓯᒪᓂᖓᓂᒃ 
ᒪᕐᕉᒃ (2) ᐊᐅᓪᓚᓂᐊᖅᑑᒃ ᒥᔅᓵᓄᑦ ᐊᒻᒪᓗ ᓘᑦᑖᑉ ᑎᑎᖅᑲᖓᓂᒃ ᓇᓗᓇᐃᕐᓯᓯᒪᓗᓂ 
ᐋᓐᓂᐊᕕᒻᒦᑦᑑᑉ ᖃᓄᐃᓐᓂᖓᓂᒃ ᒫᓐᓇ ᐅᕝᕙᓘᓐᓃᑦ ᐃᓅᔪᓐᓃᕐᓂᖓᑕ ᓇᓗᓇᐃᒃᑯᑕᖓᓂᒃ.
 
ᐱᔾᔪᑎᒋᓪᓗᒋᑦ ᐱᓇᓱᐊᖃᑕᐅᔪᓐᓇᕐᒪᖔᑕ, ᒪᓕᓪᓗᒍ ᐊᕕᑦᑐᕐᓯᒪᕕᑦᑎᒍ ᓄᓇᖓ 
ᐋᓐᓂᐊᕕᒻᒦᑦᑑᑉ ᐊᒻᒪᓗ/ᐅᕝᕙᓘᓐᓃᑦ ᐃᓅᔪᓐᓃᖅᑑᑉ ᓄᓇᖓ/ᓄᓇᒥᓂᖓ 
ᑐᑭᓯᔾᔪᑕᐅᓂᐊᕐᒥᔪᖅ ᓇᓪᓕᐊᒃ ᐊᕕᑦᑐᕐᓯᒪᓂᐅᔪᑦ ᑲᒪᒋᔭᔅᓴᖃᕐᒪᖔᑕ ᑐᔅᓯᕋᐅᓯᐅᕈᑕᐅᔪᒥᒃ. 
ᑐᑭᓯᒋᐊᒃᑲᓐᓂᕈᒪᒍᔅᓯ, ᐊᑏ ᑐᑭᓯᒋᐊᖃᑦᑕᕆᔅᓯ ᓄᓇᔅᓯᓐᓂ ᐊᕕᑦᑐᕐᓯᒪᓂᐅᔪᓂᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ:

ᕿᑎᕐᒥᐅᓂᑦ: 1867-983-2458
or www.kitia.ca

ᑭᕙᓪᓕᕐᒥ: 1867-645-5725
or www.kivalliqinuit.ca

ᕿᑭᖅᑕᓂ: 1867-975-5391
or www.qia.ca

ᐃᓚᓪᓚᑦᑖᑦ ᑲᓇᑕᒥᐅᑦ ᐅᓇᑕᖅᑐᔅᓴᖏᓐᓄᑦ ᐃᓚᒋᔭᐅᓐᓂᖅᑲᑦ (ᐃᓚᒋᔭᐅᓪᓗᑎᒃ 
ᐅᑯᐊ ᑲᓇᑕᒥᐅᑦ ᖁᑭᐅᑎᓕᖁᑎᖏᑦ ᐅᓇᓕᔅᓴᐃᑦ), ᐅᓇᑕᖅᑐᔅᓴᓕᕆᔨᓄᑦ 
ᑲᒪᒋᔭᐅᔪᓐᓇᑐᐃᓐᓇᕆᐊᓕᒃ. ᐅᖃᕐᕕᖃᕆᐊᖃᕋᔭᖅᑐᑎᑦ ᑭᖑᓪᓕᕐᐹᒥ 
ᐅᓇᑕᖅᑐᔅᓴᐅᕕᒥᓂᖓᓂᒃ ᐊᑭᓖᓲᓂᑦ Last Post Fund (1888-233-3073) ᐅᕙᙵᑦ 
ᐅᓇᓕᓕᕆᔩᑦ ᑐᑭᓯᒋᐊᕐᕕᒋᓗᒋᑦ.

ᐃᓚᓪᓚᑦᑖᑦ ᐃᓚᒋᔭᐅᓐᓂᖅᑲᑦ ᑲᓇᑕᒥ ᐃᓄᑐᖃᐅᓂᕐᒧᑦ ᐸᕐᓇᐅᑎᑎᒍᑦ ᐃᑲᔫᓯᐊᖅᑖᐸᑦᑐᓂᑦ, 
ᕿᒪᑦᑕᖏᑦ ᐅᑎᕐᕕᐅᔪᓐᓇᑐᐃᓐᓇᕆᐊᓖᑦ ᐃᑲᔫᓯᐊᖅᑖᕐᕕᒋᕙᑦᑕᖏᓐᓂᒃ 
ᐃᓅᔪᓐᓃᕐᓂᖓᓄᑦ ᐃᑲᔫᓯᐊᔅᓴᓂᑦ ᑎᑭᐅᒪᔪᓂᑦ ᐊᒥᓲᓂᓕᓐᓄᑦ $2,500. ᑖᒃᑯᐊ 
ᑖᒃᓰᔭᕈᑎᓄᑦ ᐃᑲᔫᓯᐊᖅᑖᕈᑎᐅᒻᒪᑕ ᐊᑭᓕᐅᑕᐅᒍᒫᕐᓂᐊᖅᑐᑎᒃ ᐃᓗᕕᖅᑕᐅᔾᔪᑎᖏᓐᓄᑦ/
ᑭᖑᓪᓕᕐᐹᒥ ᐊᑭᓕᕆᐊᓕᖏᓐᓄᑦ. ᐃᓚᒋᔭᐅᔪᖅ ᐊᑭᓖᔪᖅ ᑖᒃᑯᓂᖓ ᐊᑭᓕᕆᐊᓕᓐᓂᑦ 
ᐅᑎᕐᕕᐅᔪᓐᓇᕐᒪᖔᖅ ᖃᐅᔨᒋᐊᕈᓐᓇᖅᑐᖅ ᐅᕝᕙᓘᓐᓃᑦ ᐊᑭᓕᖅᑕᐅᔪᓐᓇᕋᔭᖅᑐᖅ 
ᕿᒪᒃᑲᑯᖏᑎᒍᑦ.

ᐃᓚᓪᓚᑦᑖᑦ ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖅᑖᖃᑦᑕᓂᖅᑲᑦ, ᑮᓇᐅᔭᑎᒍᑦ 
ᐃᑲᔪᖅᑕᐅᔪᓐᓇᑐᐃᓐᓇᕆᐊᖃᖅᑐᓯ ᑕᐃᒃᑯᓇᙵᑦ ᐃᓗᕕᖅᑕᐅᔾᔪᑎᔅᓴᖏᓐᓄᑦ. ᐃᓚᖏᑦ 
ᐃᓅᓯᕐᒧᑦ ᓇᓪᓕᐅᒃᑯᒫᖃᖅᑎᑦᑎᔩᑦ ᐊᑭᓖᒍᓐᓇᓲᖑᒻᒥᔪᑦ ᐊᑭᓕᕆᐊᓕᓐᓂᑦ, ᑕᐃᒫᒃ 
ᐅᖃᕐᕕᖃᕆᐊᖃᖅᑐᑎᑦ ᓇᓪᓕᐅᒃᑯᒫᓕᕆᔨᓂᑦ ᐃᑲᔫᓯᐊᔅᓴᐃᑦ ᒥᔅᓵᓄᑦ ᑐᑭᓯᒋᐊᕐᓗᑎᑦ 
ᐊᓪᓚᕝᕕᖓᓐᓄᑦ. 

ᖃᐅᔨᖃᑦᑕᓂᐊᖅᑐᔅᓴᐅᔪᑎᑦ ᐱᔭᕆᐊᑐᓂᖓᓂᒃ ᐅᖃᐅᔾᔨᓇᓱᒋᐊᔅᓴᖅ ᐊᓯᖏᓐᓂᒃ ᖃᓄᖅ 
ᐃᓚᓪᓚᑦᑖᑦ ᐃᓅᒍᓐᓃᓂᕐᒪᖔᖅ. ᐃᓱᒪᕐᓲᑏᑦ ᖃᓄᖅ ᐅᖃᐅᓯᕆᖃᑦᑕᕈᒪᓂᐊᕐᒪᖔᕐᐱᐅᒃ 
ᐃᓚᓪᓚᑦᑖᑦ ᐃᓅᒍᓐᓃᕐᓂᒥᓂᖓ. ᓇᓗᓇᐃᕐᓯᖃᑦᑕᕐᓂᖅ ᐃᓅᔪᓐᓃᕐᓂᒥᓂᖓ ᐃᒻᒥᓃᖅᑐᓂ 
ᐱᒻᒪᕆᐅᓂᕐᐹᖑᒍᓐᓇᖅᑐᖅ ᒪᒥᓴᕐᓂᐅᑉ ᐃᓚᖓᓂ. ᑭᓯᐊᓂᓕ, ᐃᕝᕕᑦ ᖃᐅᔨᒪᔪᑑᓂᐊᕋᕕᑦ 
ᖃᖓᒃᑯᑦ ᑕᒪᓐᓇ ᐊᑲᐅᓈᕋᔭᕐᒪᖔᖅ ᐃᓕᓐᓄᑦ. ᐅᖃᕐᕕᖃᕈᒪᒐᔭᖅᑐᔅᓴᐅᔪᑎᑦ ᑕᑎᒋᔭᕐᓄᑦ 
ᐃᓄᒻᒧᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒧᑦ, ᓲᕐᓗ ᐃᕝᕕᑦ ᓘᑦᑖᖓᓄᑦ, ᐃᓄᑐᖃᕐᒧᑦ, ᐅᑉᐱᓂᒃᑯᑦ 
ᖃᐅᔨᒪᔨᑕᕐᒥᒃ, ᐃᓄᓕᕆᔨᒥᒃ, ᐃᓱᒪᓕᕆᔨᒥᒃ ᐋᓐᓂᐊᓯᐅᖅᑎᒥᒃ/ᐃᑲᔪᖅᑎᒥᒃ, ᐊᓯᓐᓂᒃ 
ᑕᕝᕘᓈᕐᓯᒪᔪᒥᒃ ᐃᕝᕕᑦ ᐊᑐᖅᑕᖓᑎᑐᑦ, ᐅᕝᕙᓘᓐᓃᑦ ᐃᓅᓯᓕᕆᔨᒥᒃ ᐅᕙᙵᑦ  

ᑲᒪᑦᓯᐊᖅᑐᑦ ᐅᖄᓚᖃᑦᑕᕐᕕᒻᒥ   
(1-867-979-3333 / 1-800-265-3333).  

ᐃᓕᓐᓂᒃ ᐃᑲᔪᕈᓐᓇᑐᐃᓐᓇᕆᐊᓖᑦ ᑐᑭᓯᑎᑦᑎᓂᕐᒥᒃ ᖃᓄᖅ ᐅᖃᐅᓯᕆᔪᓐᓇᕐᒪᖔᕐᐱᐅᒃ 
ᐊᒻᒪᓗ ᖃᓄᖅ ᓂᓪᓕᐊᔾᔪᑎᖃᕈᒪᒐᔭᕐᒪᖔᕐᐱᑦ ᖃᓄᐃᓐᓂᒥᓂᕐᒥᒃ. 
ᓇᓗᓇᐃᔭᕆᐊᑐᙱᑦᑐᖅ ᑐᖁᓂᒥᓂᖓ, ᐊᒻᒪᓗ ᖃᓄᐃᒐᓂ ᖃᐅᔨᑎᑦᑎᖃᑦᑕᕈᕕᑦ 
ᐊᓯᓐᓂᒃ ᐃᕝᕕᑦ ᐅᖃᐅᓯᕆᔪᓐᓇᖅᑕᖏᓐᓂᒃ ᑭᓯᐊᓂ ᐊᒻᒪᓗ ᐅᖃᐅᓯᕆᔪᓐᓇᖏᑦᑕᖏᓐᓂᒃ. 
ᐃᖅᑲᓇᐃᔭᖅᑎᖃᕐᐸᑦᑐᑦ, ᐃᖅᑲᓇᐃᔭᖃᑎᑎᑦ, ᐃᓕᓴᕕᒃ, ᐃᓪᓗᖃᖅᑎᑦᑎᔩᑦ, ᐃᓅᖃᑎᒌᓄᑦ 
ᑲᑐᔾᔨᖃᑎᒌᑦ ᐊᒻᒪᓗ ᐱᖃᑎᑎᑦ ᓄᓇᔅᓯ ᐊᓯᐊᓃᑦᑐᑦ ᐅᖃᐅᔾᔭᐅᒋᐊᖃᖅᑐᔅᓴᐅᔪᑦ ᓇᒻᒥᓂᖅ 
ᐃᓚᓪᓚᑦᑖᕕᑦ ᐃᓅᒍᓐᓃᕐᓂᖓᑕ ᒥᔅᓵᓄᑦ. ᐊᐱᕆᔪᓐᓇᖅᑐᑎᑦ ᐊᓯᓐᓂᒃ ᐅᖄᓚᖃᑦᑕᖁᔨᓗᑎᑦ 
ᐃᕝᕕᑦ ᓇᒻᒥᓂᖅ ᓱᓕ ᐅᖄᓚᔪᓐᓇᓂᙱᒃᑯᕕᑦ.

ᐅᖃᐅᓯᕆᖃᑦᑕᓂᐊᖅᑕᑎᑦ 
ᐊᓯᓐᓄᑦ

ᑐᑭᓯᓂᖅ ᐃᓅᓯᕐᒥᒃ 
ᑭᐱᓯᓂᐅᑉ 
ᒥᔅᓵᓄᑦ ᐊᒻᒪᓗ 
ᐊᑦᑑᑎᓲᖑᓂᖓᓂᒃ
ᓱᒻᒪᑦ ᑭᒃᑯᑐᐃᓐᓇᐃᑦ ᐃᒻᒥᓃᓲᖑᒻᒪᖔᑕ 

ᐊᒥᓱᑦ ᑭᒃᑯᑐᐃᓐᓇᐃᑦ ᐃᓱᒫᓗᓇᖅᑐᒦᑦᑐᑦ ᐃᒻᒥᓃᕋᔭᕆᐊᔅᓴᖅ 
ᐅᖁᒪᐃᑦᑐᒃᑰᕈᑎᖃᑐᐃᓐᓇᕆᐊᖃᕐᖓᑕ ᐃᑉᐱᓇᓪᓚᕆᑦᑐᐊᓗᒻᒥᒃ ᐃᑉᐱᒋᔭᖏᑎᒍᑦ 
ᐋᓐᓂᐊᒍᑎᖃᖅᑐᑎᒃ. ᐱᒡᒐᓇᖅᑐᐊᓗᓐᓂᑦ ᐃᑉᐱᓐᓂᐊᑐᐃᓐᓇᕆᐊᖃᕐᖓᑕ 
ᓂᕆᐅᒋᔭᔅᓴᖃᕈᓐᓃᓂᕐᒥᒃ, ᓄᒫᓱᓪᓚᕆᓐᓂᕐᒥᒃ ᐊᒻᒪᓗ ᐃᑲᔪᖅᑎᔅᓴᖃᖅᑑᔮᙱᓂᕐᒥᒃ. 
ᑭᒃᑯᑐᐃᓐᓇᐃᑦ ᐃᓱᒪᒋᔭᓖᑦ ᐃᒻᒥᓃᕆᐊᔅᓴᖅ ᐃᑉᐱᒍᓱᑦᑐᔅᓴᐅᓲᖑᒻᒪᑕ ᐃᑉᐱᓐᓂᐊᒋᔭᖓ 
ᐃᓱᖃᖅᑐᒋᓇᒍ ᐊᒻᒪᓗ ᐃᒻᒥᓃᕈᑎᒃ ᑭᓯᐊᓂ ᐊᔅᓱᕈᕈᓐᓃᓂᐊᖅᑐᒋᓲᖑᒻᒪᑕ. ᑭᒃᑯᑐᐃᓐᓇᐃᑦ 
ᐃᓱᒪᖃᓕᕋᐃᒻᒪᑕ ᐃᒻᒥᓃᕆᐊᔅᓴᖅ, ᐊᑦᑐᐊᔭᖃᖅᑑᔮᕈᓐᓃᓲᖑᒻᒪᑕ ᐊᓯᒥᓐᓂᒃ, 
ᐃᓕᖅᑯᓯᖓᓐᓂᒃ, ᓄᓇᖓᓐᓂᒃ, ᐅᖃᐅᓯᖓᓐᓂᒃ, ᐊᒻᒪᓗ ᓯᓚᕐᔪᐊᖓᓐᓂᒃ ᐊᕙᑖᓃᑦᑐᒥᒃ. 

ᑭᓇᑐᐃᓐᓇᖅ ᐃᑉᐱᒍᓱᒍᓐᓇᕐᖓᑦ ᐃᓄᑑᓱᒋᓂᕐᒥᒃ ᐊᒻᒪᓗ ᓂᕆᐅᒋᔭᔅᓴᖃᙱᓂᕐᒥᒃ 
ᐊᕙᓗᔭᐅᓯᒪᒐᓗᐊᕐᓗᑎᒃ ᓇᓪᓕᒋᔭᖏᓐᓄᑦ ᐃᑲᔪᖅᑎᖏᓐᓄᓪᓗ. ᐋᓐᓂᐊᒍᑎᖏᑦ 
ᐊᐱᕆᒍᓐᓇᐃᓪᓕᐅᖅᑲᔾᔪᑎᒋᔪᓐᓇᕐᖓᒋᑦ ᐃᑲᔪᖅᑕᐅᒍᒪᓂᕐᒧᑦ ᐊᒻᒪᓗ 
ᑕᑯᔪᓐᓇᐃᓪᓕᐅᖅᑲᔾᔪᑎᒋᔪᓐᓇᕐᖓᒋᑦ ᐊᑐᕈᓐᓇᖅᑕᖏᓐᓂᒃ. ᑕᐃᒪᐃᑦᑑᑎᓪᓗᒍ, 
ᐱᔭᕆᐊᑐᔪᒃᑰᓲᖑᒻᒪᑕ ᐃᑲᔪᖅᑕᐅᒍᒪᓂᕐᒥᒃ ᐃᑉᐱᒋᔭᖏᓐᓄᑦ ᐊᒻᒪᓗ 
ᐃᑲᔪᖅᑎᒋᔪᓐᓇᖅᑕᖏᓐᓄᑦ ᐊᕙᑖᓃᑦᑐᓄᑦ.

ᐊᒥᓱᑦ ᐱᔾᔪᑕᐅᕙᒻᒪᑕ ᐊᒻᒪᓗ ᐊᑐᖅᑕᐅᕙᒻᒪᑕ ᑭᓇᑐᐃᓐᓇᐅᑉ ᑐᑭᑖᕈᑎᖃᕐᓂᕆᓲᖓᓄᑦ 
ᐃᓅᓯᕐᒥᒃ ᑭᐱᓯᒍᒪᓂᕐᒧᑦ. ᐱᔾᔪᑕᐅᓲᑦ ᒪᑯᐊ ᓲᕐᓗ ᐃᓚᐃᕐᓂᖅ, ᐊᔪᓕᕐᓯᒪᓂᖅ, 
ᐅᖁᒪᐃᑦᑐᒃᑰᕐᓯᒪᓂᖅ, ᐊᒥᓱᐊᖅᑎᖅᑐᓂ ᐅᖁᒪᐃᑦᑐᒃᑰᖃᑦᑕᕐᓯᒪᓂᖓ, 
ᐱᓂᕐᓗᑦᑕᐅᓯᒪᓂᖅ, ᓄᒫᓱᓗᐊᕐᓂᖅ, ᑎᒥᒃᑯᑦ ᐃᓱᒪᒃᑯᓪᓗ ᐋᓐᓂᐊᓂᖅ, ᐊᒻᒪᓗ ᐃᓅᓯᕐᒥᒃ 
ᐊᓯᔾᔨᓪᓚᕆᑦᑐᐊᓗᒃᑰᕐᓂᖅ ᑭᒃᑯᑐᐃᓐᓇᕐᓄᑦ ᐊᖏᔪᐊᓗᒻᒥᒃ ᐃᑉᐱᒍᓱᒍᑕᐅᔪᓐᓇᕐᖓᑦ 
ᐊᒻᒪᓗ ᕿᓄᐃᓵᕈᓐᓇᐃᓪᓕᒍᑕᐅᒍᓐᓇᖅᑐᓂ. ᐱᒻᒪᕆᐅᕗᖅ ᐃᖅᑲᐅᒪᔭᕆᐊᖃᕐᓂᖅ 
ᐊᑐᕐᓂᖓᑕ ᖃᓄᐃᑦᑑᓂᖓ ᐃᓅᑉ ᖃᓄᐃᓐᓂᐅᔪᒥ, ᖃᓄᐃᓐᓂᐅᔪᕐᓕ ᑖᓐᓇᐅᖏᑦᑐᖅ 
ᑐᑭᓯᓇᕐᓯᓂᐊᕐᒥᒻᒪᑦ ᐃᓅᑉ ᖃᓄᐃᑦᑐᒃᑰᓕᕐᓂᖓᓂᒃ. ᑭᓱᑐᐃᓐᓇᖅ ᒥᑭᔪᑯᓘᔮᖅᑐᖅ 
ᐊᒻᒪᓗ ᐱᒻᒪᕆᐊᓘᔮᙱᑦᑐᖅ ᐊᓯᑦᑎᓐᓄᑦ ᐊᖏᔪᐊᓘᔮᕈᓐᓇᕐᖓᑦ ᐊᒻᒪᓗ 
ᐊᑐᕈᒥᓇᙱᑐᕐᔪᐊᕌᓘᔮᕈᓐᓇᕐᖓᑦ ᐊᓯᑦᑎᓐᓄᑦ.

ᖃᐅᔨᒪᓂᐊᖅᑯᑎᑦ ᓇᒻᒥᓂᖅ ᖃᓄᖅ 
ᓂᕆᐅᒋᔭᕆᐊᖃᕐᒪᖔᕐᐱᑦ ᐊᒻᒪᓗ ᐊᓯᓐᓂᓪᓗ 
ᓂᕆᐅᒋᔭᖃᕐᓂᐊᕐᒪᖔᕐᐱᑦ
ᐊᓯᑎᑦ ᖃᓄᑐᐃᓐᓇᖅ ᐃᓱᒪᒐᓗᐊᖅᑲᑕ ᐊᒻᒪᓗ ᐱᔪᒪᒐᓗᐊᖅᑲᑕ, ᐃᕝᕕᑦ 
“ᐊᓂᒍᐃᑲᓪᓚᑐᐃᓐᓇᔾᔮᖏᓐᓇᕕᑦ ᑕᕝᕙᓴᐃᓐᓇᖅ”. ᐃᓘᓐᓇᑎᒃ ᕿᔅᓵᓂᒃᑯᑦ ᐊᑐᖅᑕᐅᕙᑦᑐᑦ 
ᐊᔾᔨᒌᖃᑦᑕᖏᒻᒪᑕ. ᐃᓱᒪᕈᓘᔭᖅᑕᐃᓖᑦ ᖃᓄᑎᒋ ᕿᔅᓵᓐᓃᑦ ᐊᑯᓂᐅᑎᒋᑦᑕᓂᐊᕐᒪᖔᖅ 
ᐊᒻᒪᓗ ᖃᓄᐃᑦᑐᒃᑰᑕᕐᓂᐊᕐᒪᖔᕐᐱᑦ. ᐃᒫᒃ ᐃᓱᒪᖃᕆᐊᖔᕐᓂᐊᖅᑯᑎᑦ, ᐅᓪᓗᖅ ᑖᓐᓇ 
ᐊᑐᖅᑕᐃᑦ ᐃᑉᐱᒋᒋᐊᑦᑎᐊᑐᐃᓐᓇᕐᓗᒍ ᑕᐃᒫᒃ ᐱᕙᓪᓕᐊᕌᕐᔪᐃᓇᕐᓗᑎᑦ ᖃᐅᑕᒫᑦ. ᑕᐃᒫᒃ 
ᓘᑦᑖᖅ ᐋᓚᓐ ᐅᓪᕕᐅᑉ ᐅᖃᕐᓯᒪᒻᒪᑦ, “ᑭᓱᒥᒃ ᐱᑖᖅᑎᑕᐅᔾᔮᖏᓐᓇᕕᑦ ᐃᖏᕐᕋᓂᖓᓄᑦ”.  

ᐃᑉᐱᓐᓂᐊᒋᔭᐅᔪᑦ ᐃᒻᒥᓃᖅᑐᒥᒃ ᐊᔅᓱᕐᔪᐊᕌᓗᓐᓂᒃ ᐃᑉᐱᒋᔭᐅᔪᓐᓇᕐᖓᑕ ᐊᒻᒪᓗ 
ᐱᔭᕆᐊᑐᔫᒍᓐᓇᖅᑐᑎᒃ. ᖃᓄᑐᐃᓐᓇᖅ ᐃᓅᔪᓐᓃᖅᑐᖃᖅᑎᓪᓗᒍ ᐃᑉᐱᓇᖅᑐᐊᓘᒻᒪᑕ 
ᐋᓐᓂᓇᖅᑐᒥᒃ, ᖃᓄᐃᑦᑐᑐᐃᓐᓇᐅᒐᓗᐊᖅᑲᑕ ᐊᑐᖅᑕᐅᔪᑦ ᐊᒻᒪᓗ ᓂᕆᐅᓇᕐᓂᕋᓗᐊᖅᑲᑦ 
ᓂᕆᐅᓇᕐᓂᖏᒃᑲᓗᐊᖅᑲᑦ. ᐃᒻᒥᓃᖅᑐᒥᒃ ᐃᓅᔪᓐᓃᖅᑐᖃᖅᑎᓪᓗᒍ ᐅᖁᒪᐃᑦᑐᐊᓘᒻᒪᑦ 
ᐊᒻᒪᓗ ᑭᓇᑐᐃᓐᓇᕐᒧᑦ ᐅᖁᒪᐃᓪᓕᐅᕈᑕᐅᔪᓐᓇᕐᖓᑦ ᐊᒻᒪᓗ ᐊᔅᓱᕈᕈᑕᐅᔪᓐᓇᖅᑐᓂ. 
ᑭᒃᑯᑐᐃᓐᓇᐃᑦ ᐱᐅᓯᖃᓲᖑᒻᒪᑕ ᐱᔭᕆᐊᑐᔪᒃᑰᕈᑕᐅᔪᓄᑦ ᖁᐊᕐᓵᓇᖅᑐᓄᑦ ᓇᒻᒥᓂᖅ 
ᐊᑐᖅᑕᖏᑎᒍᑦ ᑭᓯᐊᓂ, ᒪᓕᑦᑐᒋᑦ ᓇᒻᒥᓂᖅ ᕿᓄᐃᓵᕈᓐᓇᕐᓂᕆᓲᖏᑦ, ᐅᐊᑦᑎᐊᕈ 
ᐊᑐᖃᑦᑕᕐᓯᒪᔭᖏᑦ, ᐊᒻᒪᓗ ᐃᑲᔪᖅᑎᖏᑦ.

ᕿᔅᓵᓐᓂᖅ 
 
ᓄᓇᕗᒥ, ᖃᓂᒌᓐᓂᖏᑦ ᐃᓚᒌᑦ ᐊᒻᒪᓗ ᐃᓚᖃᕐᓂᖏᓐᓄᑦ ᓄᓇᖅᑲᑎᖏᓐᓂᒃ 
ᐊᒥᓱᐊᓘᓲᖑᒻᒪᑕ ᑕᐃᒫᒃ ᐃᓘᓐᓇᑎᒃ ᐃᑉᐱᓐᓂᖃᑕᐅᓲᖑᕗᑦ ᐃᒻᒥᓃᖅᑐᖃᖅᑎᓪᓗᒍ. 
ᑕᐃᒫᒃ ᐱᒻᒪᕆᐊᓘᖃᑦᑕᖅᑯᖅ ᑐᑭᓯᓯᒪᔭᕆᐊᖃᕐᓂᖅ ᓄᓇᓖᑦ ᐊᑐᕈᓐᓇᕐᖓᑕ ᑕᒪᑐᒥᖓ 
ᖃᐅᔨᒪᔭᐅᔪᒥᒃ ᐊᒥᓱᓄᑦ ᐃᓚᙵᕈᑕᐅᔪᒥᒃ. ᑕᒪᓐᓇ ᐊᑦᑐᐃᔪᓐᓇᖅᑐᖅ ᑭᓇᑐᐃᓐᓇᐅᑉ 
ᐱᐅᓯᕆᓲᖓᓂᒃ ᐱᔭᕆᐊᑐᔪᐊᓗᓐᓂᒃ ᐊᑐᖅᑐᖃᖅᑎᓪᓗᒍ. ᓄᓇᕗᒥ, ᐊᒥᓱᑦ ᓄᓇᓖᑦ 
ᐊᓂᒍᐃᒻᒪᕆᖃᑦᑕᖏᒻᒪᑕ ᐅᖁᒪᐃᑦᑐᒃᑰᕈᑎᖏᓐᓂᒃ ᐃᓚᙵᑎᓪᓗᒋᑦ ᐊᒥᓱᓂᑦ 
ᐃᓚᐃᖃᑦᑕᒧᑦ.

ᐱᓇᓱᐊᕈᓯᕐᓂᑦ, ᑕᖅᑭᕐᓂᑦ ᐅᕝᕙᓘᓐᓃ ᐊᕐᕌᒍᓂᑦ ᐊᓂᒍᕐᓯᒪᓕᕋᓗᐊᖅᑎᓪᓗᒍ ᐃᒻᒥᓃᖅᑐᒥᒃ 
ᐃᓅᔪᓐᓃᖅᑐᖃᕐᓯᒪᑎᓪᓗᒍ, ᐃᓚᖏᑦ ᑭᒃᑯᑐᐃᓐᓇᐃᑦ ᓯᓐᓇᑦᑑᒪᑲᒻᒪᖃᑦᑕᕈᓐᓇᕐᖓᑕ ᐊᒻᒪᓗ 
ᐃᖅᑲᐃᓪᓗᑎᒃ ᑕᑯᓐᓇᙳᐊᖃᑦᑕᕈᓐᓇᕐᖓᑕ, ᐃᑉᐱᒍᓱᓗᐊᓕᕈᓐᓇᕐᖓᑕ ᐃᒻᒥᓃᕈᑕᐅᓯᒪᔪᒥᒃ, 
ᓇᒻᒥᓂᖅ ᐸᓯᓗᑎᒃ ᐊᒻᒪᓗ ᐊᓯᖏᓐᓂᒃ, ᐃᓄᑑᑦᑎᐅᑎᓯᒪᓗᑎᒃ, ᐊᒻᒪᓗ ᓄᑭᖃᖅᑑᔮᙱᓪᓗᑎᒃ 
ᑭᓱᓕᕆᒐᓱᒋᐊᔅᓴᖅ. ᐃᓚᒌᑦ ᐊᑲᐅᙱᓕᐅᕈᑎᖃᕈᓐᓇᖅᑐᑎᒃ ᐃᑉᐱᒍᓱᓗᐊᒧᑦ ᐊᒻᒪᓗ 
ᐊᔾᔨᒌᙱᑦᑐᓂᑦ ᕿᔅᓵᒍᓯᖃᐅᕐᓂᖏᓐᓄᑦ.

ᐃᓅᔪᓐᓃᕐᓂᖓ ᓇᓪᓕᒋᔭᐅᓪᓚᕆᑦᑑᑉ ᐋᖅᑭᑦᑕᐅᔪᓐᓇᖏᒻᒪᑦ ᐅᕝᕙᓘᓐᓃᑦ ᐋᖅᑭᒐᔅᓴᐅᖏᒻᒪᑦ, 
ᑭᓯᐊᓂᓕ ᐅᖃᐅᓯᐅᖃᑦᑕᕆᐊᖃᕐᖓᑦ, ᐊᑐᖅᑕᐅᓗᓂᓗ, ᐊᒻᒪᓗ ᐱᕙᓪᓕᐊᕋᔮᓐᓂᖓ ᒪᓕᑦᑐᒍ, 
ᑐᑭᓯᓇᕐᓯᕙᓪᓕᐊᓲᖅ. ᐳᐃᒍᖅᑕᐃᓕᒋᑦ, ᑕᐃᒪᐃᑦᑑᒐᓗᐊᖅᑎᓪᓗᒍ, ᐃᒫᒃ ᑐᑭᖃᙱᒻᒪᑦ 
ᓴᐃᒪᓇᖅᑐᖃᙱᑦᑐᖅ, ᐃᑉᐱᓇᙱᓂᕐᓴᒥᒃ ᐱᑕᖃᙱᑦᑐᖅ, ᐊᖏᕐᓯᒪᓂᖅᑕᖃᙱᑦᑐᖅ, 
ᐊᑲᕐᕆᓂᖅᑕᖃᙱᑦᑐᖅ, ᖁᕕᐊᓇᖅᑐᖅᑕᖃᙱᑦᑐᖅ, ᐊᒻᒪᓗ ᐊᑑᑎᖃᔾᔮᒍᓐᓃᖅᑐᖅ ᐃᓅᓯᕗᑦ. 
ᐃᓕᑦᑐᐸᓪᓕᐊᓲᖑᔪᒍᑦ ᕿᔅᓵᓂᒃᑰᖅᑐᑕ ᐊᒻᒪᓗ ᐱᕈᕈᑎᒋᓲᕆᓪᓗᒍ ᑕᒪᓐᓇ. ᐊᑐᓂᑦ ᐃᓄᒃ 
ᕿᔅᓵᓐᓂᐊᕐᖓᑦ ᐊᔾᔨᒌᙱᑦᑐᒥᒃ. ᐱᑦᑎᐊᖅᑐᒥᒃ ᐱᑦᑎᐊᖏᑦᑐᒥᓪᓘᓐᓃᑦ ᕿᔅᓵᒍᓯᖅᑕᖃᙱᒻᒪᑦ 
ᕿᔅᓵᑦᑐᖃᖅᑎᓪᓗᒍ ᐃᓚᓪᓚᑦᑖᕆᔭᕐᓄᑦ ᓇᓪᓕᒋᔭᕐᓄᑦ.

ᐊᒥᓱᓂᑦ ᐃᓚᙵᖃᑦᑕᕐᓂᖅ
ᕿᔅᓵᓇᖅᑐᑰᕐᓂᖅ ᐱᔭᕆᐊᑐᔪᐊᓘᒍᓐᓇᕐᖓᑦ ᐊᒻᒪᓗ ᐊᒥᓱᓂᑦ ᐊᔾᔨᒌᙱᑦᑐᓂᑦ ᐃᓗᓕᖃᐅᖅᑐᓂ. ᓄᓇᕗᒥ, 
ᐊᒥᓱᓂᑦ ᐃᓚᙵᖃᑦᑕᕐᓂᖅ ᐊᑦᑐᐃᓯᒪᔪᓐᓇᕐᖓᑦ ᐃᓘᓐᓇᓕᒫᑦᑎᐊᐸᓗᖏᓐᓂᒃ ᓄᓇᓕᓐᓂᑦ ᐃᓚᒋᔭᐅᑎᓪᓗᒋᑦ 
ᐅᕝᕙᓘᓐᓃᑦ ᐃᓚᒋᔭᐅᙱᒃᑲᓗᐊᖅᑲᑕ ᓄᓇᖅᑲᑎᖏᑦ. ᐃᒻᒥᓃᖅᑐᖃᖅᑎᓪᓗᒍ ᓄᓇᓕᓐᓂᑦ, ᐊᓯᖏᑦ ᓄᓇᓕᐅᔪᑦ 
ᐊᑦᑐᖅᑕᐅᕙᒻᒥᔪᑦ. ᐃᓚᒋᔭᐅᔪᑦ ᐊᒻᒪᓗ ᖃᓂᒋᔭᐅᔪᑦ ᓇᒥᓕᒫᑦᑎᐊᕐᖓᑕ ᐊᒻᒪᓗ ᐃᓚᖃᐅᓪᓚᕆᐊᑦᑐᐊᓘᒻᒪᑕ 
ᓄᓇᕗᒥ ᓄᓇᓕᓕᒫᓂᑦ. ᐃᒫᒃ ᑐᑭᓕᐅᑎᒃᑲᓂᕐᓗᒍ, ᓄᓇᕗᒻᒥᐅᑦ ᐃᓚᒌᓐᓂᖏᓐᓂᒃ ᐃᑉᐱᒍᓱᓪᓚᕆᖃᑦᑕᕐᖓᑕ. 

ᐃᒻᒥᓃᖅᑐᖃᖅᑎᓪᓗᒍ ᓄᓇᓕᓐᓂᑦ, ᑐᓴᕋᔪᓲᖑᒐᑦᑕ ᐊᓯᐊᓂᒃ ᐃᒻᒥᓃᖅᑐᒥᒃ ᐊᓯᐊᓂᒃ ᓄᓇᓕᓐᓂᑦ 
ᑭᖑᓂᑦᑎᐊᖓᒍᑦ ᐅᕝᕙᓘᓐᓃᑦ ᐃᖅᑲᐃᓲᖑᒐᑦᑕ ᐅᐊᑦᑎᐊᕈ ᐃᒻᒥᓃᖃᑦᑕᕐᓯᒪᔪᓂᑦ ᐃᓅᓯᑦᑎᓐᓂ 
ᖃᐅᔨᓯᒪᔭᑦᑎᓐᓂ. ᐃᒪᐃᑦᑑᒐᔪᓲᖑᒻᒪᑕ, ᕿᔅᓵᓂᒃᑰᖅᑐᑦ ᐱᕕᖃᓗᐊᖅᑑᔮᓲᖑᙱᒻᒪᑕ ᕿᔅᓵᓂᕐᒧᑦ ᐅᕝᕙᓘᓐᓃᑦ 
ᐊᓂᒍᐃᔪᓐᓇᕐᓯᓯᒪᓲᖑᙱᒻᒪᑕ ᐃᓚᙵᖅᑐᒥᓂᐅᑎᓪᓗᒋᑦ. ᐃᓚᖏᑦ ᑐᑭᓯᐅᒪᓲᖑᙱᒻᒪᑕ ᒪᒥᓴᕐᐸᓪᓕᐊᓂᕐᒧᑦ 
ᐊᑐᕐᓂᐊᖅᑕᖏᑦ ᐃᒻᒥᓃᖅᑐᖃᕐᓂᑰᑎᓪᓗᒍ ᐅᐊᑦᑎᐊᕈ ᓱᓕ ᐱᒋᐊᓚᐅᕐᓯᒪᓲᖑᙱᓐᓂᖏᓐᓂᒃ ᐅᕝᕙᓘᓐᓃᑦ 
ᐱᔭᕇᕐᓯᒪᓕᓲᖑᓂᖏᓐᓂᒃ. ᑲᒪᓇᙱᑦᑐᖅ ᓄᓇᖅᑲᑎᒌᑦ ᑐᓴᓚᐅᖅᑐᑎᒃ ᕿᑲᕐᓯᐅᒥᔪᐊᓘᔮᑲᐃᓐᓇᓲᖑᒻᒪᑕ. 
ᓄᓇᖅᑲᑎᒌᑦ ᐊᑦᑐᖅᑕᐅᓯᒪᔭᕇᖅᑐᑦ ᐃᓚᙵᕐᓯᒪᓂᕐᒥᒃ ᐃᒻᒥᓃᖅᑐᒥᒃ ᐃᖅᑲᐃᖃᑦᑕᓕᓲᖑᒻᒪᑕ ᐊᒻᒪᓗ 
ᐃᖅᑲᐅᒪᑦᑎᓕᓲᖑᒻᒪᑕ ᑭᓇᑐᐃᓐᓇᕐᒥᒃ(ᑭᒃᑯᑐᐃᓐᓇᕐᓂᑦ) ᓱᓕ ᕿᔅᓵᒍᑎᖏᓐᓂᒃ. 

ᕿᔅᓵᓇᖅᑐᑰᕐᓂᖏᑦ ᐊᒻᒪᓗ ᒪᑭᑉᐸᓪᓕᐊᓂᖏᑦ ᓄᓇᖅᑲᑎᒌᑦ, ᐃᓚᒌᑦ ᐊᒻᒪᓗ ᑭᒃᑯᑐᐃᓐᓇᐃᑦ 
ᓴᖅᑭᔮᖅᑎᑦᑏᓐᓇᕆᐊᖃᕐᖓᑕ ᐊᑑᑎᓯᒪᓂᖏᓐᓂᒃ ᐊᒥᓱᓂᑦ ᐃᓚᙵᖃᑦᑕᕐᓂᖏᓐᓂᒃ ᓄᓇᕗᒥ..

ᐊᒥᓱᓂᑦ ᐃᓚᙵᖃᑦᑕᕐᓂᖅ ᐃᑉᐱᓐᓂᐊᒍᑕᐅᔪᓐᓇᕐᖓᑦ ᒪᑯᓂᖓ:

ᕿᔅᓵᓐᓂᖅ

 • ᐋᖅᑭᓯᒪᙱᑦᑐᓂᑦ ᐊᒻᒪᓗ ᑲᖐᓱᓐᓂᕐᒧᑦ 
ᕿᔅᓵᓐᓂᖅ: ᒪᑭᒋᐊᒃᑲᓐᓂᕈᓐᓇᐃᓪᓕᓂᖅ

 • ᓂᙵᐅᒪᔪᐊᓘᓕᒃᑲᓂᕐᓂᖅ ᐅᕝᕙᓘᓐᓃᑦ 
ᐱᐅᙱᑦᑐᒋᓂᕐᒥᒃ ᐃᑉᐱᒍᓱᓐᓂᖅ ᐊᒻᒪᓗ ᑎᒥᒃᑯᑦ 
ᓴᖅᑭᔮᖅᑐᓂᑦ ᖃᓄᐃᒍᑎᖃᓕᕐᓂᖅ

 • ᐊᖏᕐᓯᒪᙱᓐᓂᖅ/ᑭᖑᕙᓯᑦᑐᓂᑦ 
ᐃᑉᐱᓐᓂᐊᓕᕐᓂᖅ

 • ᓇᒻᒥᓂᖅ−ᐋᓐᓂᖅᑎᖃᑦᑕᓕᕐᓂᕐᒥᒃ ᐱᐅᓯᖃᓕᕐᓂᖅ

ᐊᓐᓇᑦᑐᒥᓂᐅᓂᕐᒧᑦ ᐅᒡᒍᐊᕈᑎᖃᕐᓂᖅ

 • ᓇᓪᓕᒍᓱᓐᓂᕐᒧᑦ “ᐋᓐᓂᐊᔫᔮᖃᑦᑕᓕᕐᓂᖅ” 
ᐊᔾᔨᖃᖅᑑᔮᖅᑐᓂᑦ ᐋᓐᓂᐊᔾᔪᑕᐅᓲᓂᑦ 

ᑕᖃᓗᐊᕐᓂᖅ: ᑭᓇᑐᐃᓐᓇᖅ

 • ᐃᑉᐱᓐᓂᐊᒍᓐᓃᓂᕐᒧᑦ−ᐃᓄᑑᑦᑎᐅᑎᓯᒪᓂᖅ
 • ᐃᑉᐱᓐᓂᕈᓐᓇᖅᑑᔮᕈᓐᓃᕐᓗᓂ/ᓂᓪᓕᓇᖅᑐᒥᒃ 

ᐃᑉᐱᓐᓂᐊᔫᔮᕈᓐᓃᕐᓗᓂ − ᐃᑉᐱᓐᓂᐊᓂᖏᑎᒍᑦ 
ᐃᑉᐱᒍᓱᒍᓐᓃᕐᓯᒪᓂᖅ 

 • ᓂᕆᐅᑲᒻᒪᐃᓐᓇᓕᕐᓂᖅ−ᐊᑐᖅᑕᐅᔪᓕᒫᑦ 
ᖃᓄᐃᒍᑕᐅᓂᐊᖅᑐᒌᓐᓇᓕᖅᑐᒋᑦ

 • ᑕᑎᑐᒍᓐᓃᕐᓂᖅ−ᓄᒫᓱᓐᓂᖅ 

ᑐᑭᓯᓂᖅ ᐃᓅᓯᕐᒥᒃ ᑭᐱᓯᓂᐅᑉ ᒥᔅᓵᓄᑦ ᐊᒻᒪᓗ ᐊᑦᑑᑎᓲᖑᓂᖓᓂᒃ

ᑕᖃᓗᐊᕐᓂᖅ: ᐃᖅᑲᓇᐃᔭᕐᕕᒻᒥ

 • ᐃᖅᑲᓇᐃᔮᕆᕙᑦᑕᖏᓐᓂᒃ ᑲᒪᓗᐊᖃᑦᑕᕈᓐᓃᕐᓂᖅ 
ᐊᒻᒪᓗ ᖁᕕᐊᑦᑕᐅᒥᒍᓐᓇᐃᓪᓕᓂᖅ

 • ᐊᑲᐅᙱᓕᐅᕈᑎᖃᐃᓐᓇᓕᖅᑐᓂ, 
ᐃᖅᑲᓇᐃᔭᕆᐊᙱᒐᓚᓕᖅᑐᓂ ᐊᒻᒪᓗ 
ᑭᖑᕝᕕᖅᑕᐅᖏᓐᓇᕆᐊᖃᓕᖅᑐᓂ

 • ᐱᔭᕆᐊᑐᔅᓴᓕᖅᑐᓂ ᑭᓪᓕᖃᖅᑎᑦᑎᖃᑦᑕᕆᐊᔅᓴᖅ
 • ᑐᓴᕈᒥᓇᖅᑐᓂᒃ ᑭᐅᔾᔪᑎᖃᕈᓐᓇᐃᓕᓪᓗᓂ ᐊᒻᒪᓗ 

ᐃᑲᔪᓗᐊᕈᓐᓃᖅᑐᓂ

ᖃᓄᐃᓐᓂᕆᕙᑦᑕᖏᑦ ᐊᔾᔨᖃᐸᓗᖃᑦᑕᖅᑐᑎᒃ 
ᐅᖁᒪᐃᑦᑐᒃᑰᕈᑎᒋᓯᒪᔭᖏᓐᓂᒃ 

 • ᐱᕕᓕᕐᓯᒪᖃᑦᑕᕐᓂᖅ/ᐅᐃᒪᔮᓕᖃᑦᑕᕐᓂᖅ 
ᐊᑯᓐᓂᖏᓐᓂ ᐃᑉᐱᓐᓂᐊᒍᓐᓃᕐᓯᒪᓂᐅᑉ ᐊᒻᒪᓗ 
ᐃᑉᐱᓐᓂᐊᓗᐊᖃᑦᑕᕐᓂᐅᑉ

 • ᐊᑦᑕᓇᙱᑦᑐᒦᒃᑐᒋᒍᓐᓃᕐᓂᖅ ᐊᒻᒪᓗ 
ᐃᓚᒋᔭᐅᒍᓐᓃᕐᓯᒪᓱᒋᓂᖅ ᓄᓇᖅᑲᑎᖏᓐᓄᑦ 

(ᐊᓴᐱᓕᓐᓄᑦ ᕿᔅᓵᒍᑎᖃᕐᓂᕐᒧᑦ ᐊᒻᒪᓗ 

ᒪᑭᑕᒋᐊᒃᑲᓐᓂᕈᓐᓇᓂᕐᒧᑦ ᐃᑲᔫᑎ ᐋᓐᑎᐅᕆᐅᒥ, 2018)

ᐱᒻᒪᕆᐅᕗᖅ ᐃᖅᑲᐅᒪᔭᕆᐊᖃᕐᓂᖅ 
ᐃᕝᕕᑦ ᑕᐃᒪᐃᑎᑦᑎᖏᓐᓇᕕᑦ 
ᑭᓇᑐᐃᓐᓇᐅᑉ ᑐᑭᑖᕈᑎᖃᕐᓂᖓᓂᒃ 
ᐃᓅᓯᕐᒥᒃ ᑭᐱᓯᓂᕐᒥᒃ. 

ᐃᕝᕕᑦ ᐸᓯᔭᔅᓴᐅᖏᑦᑐᑎᑦ.



ᕿᔅᓵᓇᖅᑐᒃᑰᕐᓂᖅ ᐃᓱᒪᕐᓲᑎᒋᒐᕕᐅᒃ 
ᐱᒻᒪᕆᐅᑐᐃᓐᓇᖏᒻᒪᑦ ᕿᔅᓵᓐᓂᖅ, ᐊᑐᖅᑕᐅᔭᕆᐊᖃᓲᖑᒻᒪᑦ ᐃᑉᐱᒋᔭᐅᓂᐊᕐᖓᑦ ᐋᓐᓂᓇᕐᓂᖓ ᐃᓚᙵᕐᓂᖅ 
ᑕᐃᒫᒃ ᒪᑭᑕᒋᐊᒃᑲᓐᓂᕈᓐᓇᕐᓯᓂᐊᕐᒥᒻᒪᑦ ᑭᓯᐊᓂ.

ᕿᔅᓵᑦᑐᓂ ᐋᖅᑭᐸᓪᓕᐊᓂᖅ
ᕿᔅᓵᒍᑎᖃᕐᓂᖅ ᐃᓅᒍᓐᓃᖅᑐᒥᒃ ᐃᒻᒥᓃᖅᑐᓂ ᐃᑲᔪᖅᑕᐅᔾᔪᑎᒋᒋᐊᖃᓲᕆᒻᒪᒋᑦ ᐊᓯᒥᓄᑦ. ᕿᔅᓵᓐᓂᖅ 
ᐱᔭᕆᐊᑐᓂᕐᓴᐅᒻᒪᑦ ᓂᕆᐅᓇᙱᑦᑐᒥᒃ ᑐᖁᔪᖃᑲᓪᓚᑎᓪᓗᒍ. ᑕᕝᕙᐅᕗᑏᕈᓐᓇᕐᓯᒐᑎᒃ. ᐃᓚᓐᓄᑦ 
ᐊᕙᓗᔭᐅᓯᒪᑎᖃᑦᑕᕐᓗᓯ ᐃᑲᔪᖅᑎᒋᓂᐊᕋᕕᒋᑦ.

ᑭᒃᑯᓕᒫᑦ ᐊᔾᔨᒌᙱᒻᒪᑕ, ᐊᒻᒪᓗ ᑭᒃᑯᓕᒫᑦ ᐊᔾᔨᒌᙱᑦᑐᒥᒃ ᐱᐅᓯᖃᓲᖑᒻᒪᑕ. ᓯᕗᓂᑦᑎᓐᓄᑦ ᐱᕙᓪᓕᐊᓂᑦᑎᓐᓂ, 
ᕿᔅᓵᓐᓂᖅ ᑕᐃᒫᕌᓗᒃ ᐅᖁᒪᐃᙱᓂᕐᓴᐅᓕᕐᐸᓪᓕᐊᓂᐊᖅᑐᖅ. ᕿᔅᓵᓇᖅᑐᑰᕐᓂᕐᓂᒃ ᐃᓱᒪᕐᓲᑎᒋᓗᒍ.

ᐅᖁᒪᐃᑦᑐᒃᑰᕈᑎᖃᕐᓂᖅ ᐃᒻᒥᓃᖅᑐᒥᒃ ᑐᑭᓯᔾᔪᑕᐅᓲᖑᒻᒥᒻᒪᑕ ᐃᓅᑉ ᐃᓅᓯᖓᓂᒃ ᐊᒻᒪᓗ ᐊᓯᔾᔩᔪᓐᓇᖅᑐᓂ 
ᒪᓕᒐᐅᕙᓚᐅᖅᑐᓂᑦ. ᐊᐱᖅᑯᑎᖃᐅᓕᕐᓇᖅᑐᓂ ᓇᒻᒥᓂᖅ ᐃᒻᒥᓅᖓᔪᓂᑦ, ᐊᓯᑦᑕ ᒥᔅᓵᓄᑦ, ᐅᑉᐱᕐᓂᐅᑉ 
ᐅᑉᐱᕆᔭᐅᔪᓪᓗ ᒥᔅᓵᓄᑦ, ᐊᒻᒪᓗᑦᑕᐅᖅ ᓄᓇᕐᔪᐊᖓᑕ ᒥᔅᓵᓄᑦ. ᐊᑯᓂᐅᙱᑦᑑᒐᓗᐊᖅ, ᑭᓱᑐᐃᓐᓇᓕᒫᑦ 
ᒥᔅᓯᖃᖅᑑᔮᕈᓐᓃᓲᖑᒻᒪᑕ, ᐊᒻᒪᓗ ᐋᖅᑭᓯᒪᑎᑦᑎᒐᓱᓐᓂᖅ, ᐊᑑᑎᖃᖅᑎᑦᑎᒐᓱᓐᓂᖅ, ᐊᒻᒪᓗ 
ᓈᒻᒪᑦᑐᒦᑎᑦᑎᒐᓱᓐᓂᖅ ᐱᔭᕆᐊᑐᓂᕐᓴᐅᔮᓲᖑᓪᓗᓂ ᐃᓄᑑᔾᔨᒐᓱᓕᕋᐃᒐᑦᑕ. ᐃᓅᔪᓐᓃᖅᑐᖃᕋᑖᑦᑎᐊᑎᓪᓗᒍ 
ᐃᓚᓪᓚᑦᑖᕐᓂᒃ, ᐃᓛᓐᓂᒃᑯᑦ ᖃᓄᖅ ᐃᓱᒪᒐᓱᒋᐊᔅᓴᖅ ᐱᒡᒐᓇᓲᖑᒻᒪᑦ. ᑲᒪᓇᙱᑦᑐᖅ ᐃᑉᐱᒍᓱᑦᑐᓂ ᒪᑯᓂᖓ 
ᐊᑲᐅᑦᑎᐊᕈᓐᓃᕐᓂᖅ, ᓂᙵᐅᒪᓂᖅ, ᐊᒻᒪᓗ ᖁᕕᐊᓱᒍᓐᓃᓂᕐᒥᒃ ᐃᑉᐱᒍᓱᓕᕐᓂᕐᒥᒃ, ᐊᒻᒪᓗ ᑲᒪᓇᕋᓂ 
ᑕᓗᕈᒃᑯᑎᓂᕐᒥᒃ, ᐱᐅᙱᑦᑐᒋᓂᕐᒥᒃ ᐊᒻᒪᓗ ᑲᙳᓱᓐᓂᕐᒥᒃ ᐃᑉᐱᒍᓱᓕᖅᑐᓂ, ᐅᕝᕙᓘᓐᓃᑦ ᐃᑉᐱᓐᓂᐊᒍᓐᓃᓂᕐᒥᒃ 
ᐅᕝᕙᓘᓐᓃᑦ ᐃᑉᐱᓂᐊᙱᑎᐊᒻᒪᕆᓐᓂᕐᒥᒃ. ᑭᒃᑯᑐᐃᓐᓇᐃᑦ ᐊᑐᕋᔪᓲᑦ ᐱᔭᕆᐊᑐᔪᒃᑰᕈᑎᖃᖃᑦᑕᓂᕐᒥᒃ 
ᑭᓱᑐᐃᓐᓇᕐᒥᒃ ᐊᐅᓪᓗᔾᔨᓇᓱᓐᓂᕐᒥᒃ ᐊᒻᒪᓗ ᓯᓂᑦᑎᐊᖃᑦᑕᖏᓐᓂᕐᒥᒃ, ᐊᒻᒪᓗ ᖃᐅᔨᔫᒥᓲᖑᓪᓗᑎᒃ 
ᑕᑯᓐᓇᙳᐊᓕᖅᑭᑦᑖᖃᑦᑕᖅᑐᑎᒃ ᖃᓄᐃᓐᓂᐅᕋᑖᖅᑐᒥᒃ ᐃᓱᒪᖏᑎᒍᑦ. ᐃᓛᓐᓂᒃᑯᑦ ᑭᒃᑯᑐᐃᓐᓇᐃᑦ 
ᐊᑦᑐᖅᑕᐅᓯᒪᓗᐊᙱᓐᓂᕋᕋᓱᓲᑦ ᖃᓄᐃᓐᓂᐅᕋᑖᖅᑐᒧᑦ. ᐊᓪᓛᑦ ᑖᒃᑯᓴᐃᓐᓇᕐᓂᑦ ᐃᓚᒌᓂᑦ, ᑭᒃᑯᑐᐃᓐᓇᐃᑦ 
ᕿᔅᓵᓂᐊᖅᑐᑦ, ᐱᐅᓯᖃᕐᓂᐊᖅᑐᑦ ᐊᒻᒪᓗ ᕿᓄᐃᓵᕈᑎᖃᕐᓂᐊᖅᑐᑦ ᐊᔾᔨᒋᙱᑕᖓᓂᒃ.

ᖃᓄᐃᓐᓂᕆᖃᑦᑕᓂᐊᖅᑕᑎᑦ ᐃᑉᐱᓇᕐᓂᕐᓴᐅᑐᐃᓐᓇᕆᐊᓖᑦ ᑕᑯᓐᓂᕈᕕᐅᒃ ᐃᓚᓪᓚᑦᑖᑦ ᑐᖁᑎᓪᓗᖑ 
ᐅᕝᕙᓘᓐᓃᑦ ᓇᓂᓐᓂᕈᕕᐅᒃ ᑐᖁᖓᓕᖅᑎᓪᓗᒍ. ᐱᒻᒪᕆᐅᕗᖅ ᖃᐅᔨᒪᔭᕆᐊᖃᕐᓃᑦ ᐃᕝᕕᑦ ᐸᓯᔭᔅᓴᐅᖏᓐᓇᕕᑦ 
ᓂᕈᐊᒐᕆᓚᐅᖅᑕᖏᓐᓄᑦ. ᐃᑲᔪᖅᑕᐅᑎᓐᓇᓱᓐᓂᐊᖅᑯᑎᑦ ᐊᒻᒪᓗ ᐅᖃᖃᑎᖃᕐᓗᑎᑦ ᐊᓯᓐᓂᒃ.

ᐃᓛᓐᓂᒃᑯᑦ ᑭᒃᑯᑐᐃᓐᓇᐃᑦ ᐊᓂᕐᓴᐅᒥᓂᖅᑕᖃᓲᖑᒻᒪᑦ ᐃᒻᒥᓃᖅᑐᖃᓚᐅᖅᑎᓪᓗᒍ, ᐱᓗᐊᖅᑐᒥᑦ 
ᐃᓚᒌᓐᓂᕆᓚᐅᖅᑕᖏᒃ ᐃᓅᒍᓐᓃᕋᑖᖅᑐᒧᑦ ᐱᔭᕆᐊᑐᔫᓐᓂᖅᑲᑦ ᐅᕝᕙᓘᓐᓃᑦ ᐋᖅᑭᓯᒪᑦᑎᐊᖃᑦᑕᓚᐅᙱᑉᐸᑦ, 
ᐅᕝᕙᓘᓐᓃᑦ ᐊᔅᓱᕈᕐᓂᖅᑲᑕ ᐊᑯᓂᐊᓗᒃ. ᑲᒪᓇᙱᑦᑐᖅ ᐃᓚᖏᓐᓄᑦ ᑭᒃᑯᑐᐃᓐᓇᕐᓄᑦ ᓄᒫᓱᓕᕈᑕᐅᑉᐸᑦ 
ᐃᒻᒥᓃᖅᑐᖃᓚᐅᖅᑎᓪᓗᒍ, ᐊᒻᒪᓗ ᓇᒻᒥᓂᖅ ᐃᒻᒥᓃᕈᒪᓂᕐᒥᒃ ᐃᓱᒪᖃᑲᐃᓐᓇᑎᓪᓗᒋᑦ. ᐃᕝᕕᑦ ᐅᕝᕙᓘᓐᓃᑦ 
ᑭᓇᑐᐃᓐᓇᖅ ᐃᓱᒪᖃᖅᑲᑦ ᐃᒻᒥᓃᕆᐊᔅᓴᖅ, ᐅᖄᓚᓂᐊᖅᑯᑎᑦ 

ᑲᒪᑦᓯᐊᖅᑐᑦ ᐅᖄᓚᖃᑦᑕᕐᕕᒻᒧᑦ (1867-979-3333 / 1800-265-3333)

ᐅᕝᕙᓘᓐᓃᑦ ᓄᓇᔅᓯᓐᓂ ᐃᓱᒪᓕᕆᔨᓄᑦ. ᐃᓕᓐᓂᐊᕐᓯᒪᔪᓂᑦ ᐊᒻᒪᓗ ᐃᑉᐱᒍᓱᑦᑐᓂᑦ ᐃᓅᓯᓕᕆᔨᑕᓕᒃ 
ᐃᑲᔪᕈᓐᓇᖅᑐᓂᑦ ᐊᒻᒪᓗ ᐃᑲᔪᕈᒪᔪᓂᑦ. ᖃᐅᔨᒪᓂᐊᖅᑯᑎᑦ ᐱᕙᓪᓕᐊᓂᑦᑎᓐᓂ, ᐅᓂᒃᑳᖃᑦᑕᕐᓂᖅ ᐊᒻᒪᓗ 
ᐃᑲᔪᖅᑎᖃᖃᑦᑕᕐᓂᖅ ᓂᕆᐅᒋᔭᔅᓴᖅᑖᕈᑎᒋᔪᓐᓇᕋᑦᑎᒍ ᐊᒻᒪᓗ ᐋᖅᑭᐸᓪᓕᐊᔾᔪᑎᒋᔪᓐᓇᕋᑦᑎᒍ ᐊᒻᒪᓗ 
ᒪᑭᑕᒍᓐᓇᕐᓯᒃᑲᓐᓂᕈᑎᒋᔪᓐᓇᕋᑦᑎᒍ.

ᕿᔅᓵᓇᖅᑐᑰᕐᓂᕐᒥ 
ᐊᑐᖅᑕᐅᓲᑦ

ᐃᓚᙵᕐᓂᖅ
ᓱᓕᔪᕆᔭᐅᓯᒪᔪᑦ ᓯᖁᒥᑦᑐᑎᒃ.

ᓯᕗᓪᓕᕐᒥ ᐱᐅᓯᕆᔭᐅᓲᑦ 
ᐃᓚᙵᖅᑐᓄᑦ: ᖁᐊᕐᓵᕐᓯᒪᓂᖅ, 
ᐃᑉᐱᓐᓂᐊᖏᓐᓂᖅ, 
ᓇᓗᓕᕐᓯᒪᓂᖅ, ᐅᑉᐱᕈᓱᙱᓐᓂᖅ, 
ᓂᙵᐅᒪᓂᖅ, ᐃᓚᖓᓂᒃ ᑎᒥᒃᑯᑦ 
ᖃᓄᐃᒍᑕᐅᓲᖑᓪᓗᓂ

ᓈᒻᒪᓴᙱᓐᓂᖅ 
ᓈᒻᒪᔅᓴᓲᖑᙱᑦᑐᑦ 
ᐊᖏᕐᓯᒪᒍᒪᓇᑎᒃ 
ᐃᓚᙵᕈᑎᖓᓂᒃ.

ᓂᙵᐅᒪᓂᖅ ᒪᑯᓄᖓ:
ᑲᒪᔨᖏᓐᓄᑦ, “ᓈᒻᒪᖏᓐᓂᖏᓐᓂᒃ 
ᑭᓱᓕᒫᑦ”, ᐃᓅᒍᓐᓃᖅᑐᒧᑦ, 
ᓂᙵᐅᒪᓂᖅ ᐃᒻᒥᓄᑦ, 
ᑕᓗᕈᒃᑯᑎᓂᖅ/ᐸᓯᔭᔅᓴᐅᓱᒋᓂᖅ.

ᑭᙳᐃᓯᒪᓂᖅ 
ᐃᑉᐱᒍᓱᓐᓂᖅ ᑭᖑᓂᖃᓈᕐᓯᓂᕐᒥᒃ

ᑐᑭᓯᓂᖅ ᐃᓅᓯᕐᒥᒃ ᑭᐱᓯᓂᐅᑉ ᒥᔅᓵᓄᑦ ᐊᒻᒪᓗ ᐊᑦᑑᑎᓲᖑᓂᖓᓂᒃ

ᓄᒫᓱᓐᓂᖅ 
“ᑲᑕᔅᓯᒪᕕᒻᒥ”

ᓂᕆᐅᒋᔭᔅᓴᖃᙱᓂᕐᒥᒃ, 
ᐋᓐᓂᐊᓇᕐᓂᖓᓂᒃ/
ᐃᓱᒪᔮᕐᓇᕐᓂᖓᓂᒃ, 
ᓄᒫᑦᑕᔅᓯᒪᓪᓚᕆᓐᓂᖅ

ᐊᓯᔾᔨᖅᑕᐅᓯᒪᔪᑦ ᐊᓴᐱᓕᖕᒥᒃ ᐃᓚᙵᖅᓯᒪᔪᓄᑦ ᕿᔅᓵᑦᑐᓄᑦ ᐱᓕᕆᐊᕐᒧᑦ ᐊᓐᑎᐅᕆᐅᒥ, 2018ᒥ

ᒪᑭᑕᒋᐊᒃᑲᓂᕐᓂᖅ  
“ᓇᓗᓇᖅᑐᑰᕐᓂᖅ”

ᐃᑉᐱᒍᓱᓕᑳᓪᓚᖃᑦᑕᕐᓂᖅ 
ᓄᒃᑭᐅᒥᓯᒪᓂᕐᒥᒃ, 
ᑕᖃᓯᒪᔪᐊᓘᓂᕐᒥᒃ, ᑲᓲᒪᙱᓂᕐᒥᒃ, 
ᐊᔾᔨᒋᔭᐅᙱᓂᕐᒥᒃ

ᐃᓅᓯᖃᕐᓂᕐᒧᑦ 
ᓵᙵᒋᐊᒃᑲᓂᕐᓂᖅ 
ᑐᑭᓯᓂᖅ ᐊᒻᒪᓗ ᑲᑎᑦᑎᖃᑦᑕᕐᓂᖅ ᐃᓕᒍᑎᖏᓐᓂᒃ 
ᕿᔅᓵᓇᖅᑐᒃᑰᕈᑎᖏᓐᓂᒃ

ᓄᑖᓂᑦ ᐋᖅᑭᐅᒪᑎᒍᓐᓇᓂᐊᖅᑕᖏᓐᓂᒃ 
ᐃᓚᐅᕕᖃᖃᑦᑕᕈᒪᓂᖅ, ᐅᖃᐅᓯᖃᕈᓐᓇᕐᓯᓂᖅ 
ᐃᓚᙵᐅᑎᒥᓂᖓᓂᒃ ᐃᑉᐱᓐᓂᐊᑲᒻᒪᒍᑎᒋᙱᓪᓗᒍ 
ᐃᓱᒪᔮᕈᑎᒋᙱᓪᓗᒍᓗ, ᐊᑐᕐᓂᖅ ᐊᑑᑎᖃᕆᐊᔅᓴᖅ 
ᐃᑉᐱᓇᖅᑐᒥᒃ, ᐱᔾᔪᑎᔅᓴᖃᕐᓂᖓᓂᒃ 
ᓂᕆᐅᒋᔭᔅᓴᖃᕈᓐᓇᕐᓂᖓᓂᓪᓗ ᓯᕗᓂᔅᓴᑎᓐᓂᒃ 

ᕿᓄᐃᓵᕐᓂᕐᒧᑦ ᐊᑐᖅᑕᐅᖃᑦᑕᕈᓐᓇᖅᑐᑦ
ᑭᒃᑯᑐᐃᓐᓇᐃᑦ ᕿᔅᓵᓂᐊᕐᖓᑕ ᓇᒻᒥᓂᖅ ᐊᔾᔨᐅᖏᑦᑐᒥᒃ ᐊᑐᖅᑕᖏᑎᒍᑦ. ᑕᒪᒃᑯᐊ 
ᐊᑐᖅᑕᐅᓲᑦ ᐊᑐᖅᑕᐅᔪᓐᓇᕐᖓᑕ ᑭᓇᑐᐃᓐᓇᕐᒧᑦ ᕿᓄᐃᓵᕈᑎᒋᓪᓗᒋᑦ. ᐃᓛᓐᓂᒃᑯᑦ 
ᑭᓇᑐᐃᓐᓇᐅᑉ ᕿᓄᐃᓵᓐᓂᕐᒧᑦ ᐊᑐᖅᑕᖏᑦ ᐊᑐᖅᑕᐃᓕᓂᐅᑉ ᓇᓛᓃᒍᓐᓇᕐᖓᑕ. 
ᐊᑐᖅᑕᐃᓕᓂᖅ ᑕᑯᔭᔅᓴᐅᓲᖑᒻᒥᔪᖅ ᒪᑯᓂᖓ ᐱᐅᓯᕆᔭᐅᓲᓂᑦ: ᑮᓇᐅᔭᐃᔭᖃᑦᑕᕐᓂᖅ, 
ᐃᒥᐊᓗᖃᑦᑕᕐᓂᖅ, ᐋᖓᔮᕐᓇᑐᖅᑐᖃᑦᑕᕐᓂᖅ, ᑯᔭᓐᓂᒃᑯᑦ, ᐊᓯᖏᓪᓗ. ᐃᑲᔪᕐᓯᒋᐊᕈᑕᐅᓯᒪᔪᖅ 
ᑭᒃᑯᑐᐃᓐᓇᐃᑦ ᓈᒻᒪᑦᑐᒥᒃ ᕿᓄᐃᓵᕈᑎᖃᖃᑦᑕᓕᓲᖑᓂᖏᓐᓂᒃ ᐊᑐᖅᑕᐃᓕᒍᓐᓃᖅᑐᑎᒃ 
ᕿᔅᓵᓂᕐᒥᒃ. ᑕᑯᓗᒍ ᒪᑉᐱᒐᖅ 40 ᖃᓄᖅᑑᕈᑎᖃᕐᓂᕐᒥᒃ ᐃᑲᔪᕐᓯᒋᐊᕈᑕᐅᓯᒪᔪᑦ ᒪᓕᓪᓗᒋᑦ 
ᓈᒻᒪᑦᑐᒥᒃ ᕿᓄᐃᓵᕈᑎᖃᕐᓂᕐᒥᒃ.

ᐃᑉᐱᓐᓂᐊᓃᑦ
ᐃᓅᔪᓐᓃᖅᑐᖃᓚᐅᖅᑎᓪᓗᒍ ᐃᒻᒥᓃᖅᑐᒥᒃ, ᑖᒃᑯᐊ ᐊᑖᓃᑦᑐᑦ ᐃᓚᖏᑦ ᐃᑉᐱᓐᓂᐊᒋᔭᐅᓲᑦ 
ᐊᑐᑐᐃᓐᓇᕆᐊᖃᖅᑕᑎᑦ. ᐊᑐᕈᕕᑦ ᓇᓪᓕᐊᓐᓂᑐᐃᓐᓇᖅ ᐊᑯᓂᐅᓗᐊᓕᖅᑐᖅ ᐅᕝᕙᓘᓐᓃᑦ 
ᐊᔅᓱᐊᓗᒃ, ᐃᑲᔪᖅᑕᐅᔪᒪᓂᐊᖅᑯᑎᑦ ᐃᓱᒪᓕᕆᔨᒧᑦ.

ᖁᐊᖅᓵᕐᓯᒪᓂᖅ 
 
ᐃᒻᒥᓃᖅᑐᒥᒃ ᕿᔅᓵᒍᑎᖃᕐᓂᖅ ᐋᓐᓂᓇᕐᓂᕐᐹᖑᖃᑕᐅᒻᒪᑦ ᐊᑐᖅᑕᐅᓲᓂᑦ ᑕᒪᓐᓇᓗ 
ᐊᑐᖅᑕᔅᓴᕆᓪᓗᒍ. ᖁᐊᕐᓵᕐᓯᒪᓂᖅ ᑎᒥᐅᑉ ᐱᐅᓯᕆᓂᐅᓴᑐᐃᓐᓇᕐᖓᒍ ᓇᒻᒥᓂᖅ 
ᓴᐳᑎᓯᒪᓇᓱᓗᐊᒧᑦ ᐱᔾᔪᑎᒋᓪᓗᒍ ᖁᐊᕐᓵᓇᕐᓂᖓ. ᖁᐊᕐᓵᕐᓯᒪᓂᖅ ᑲᓲᒪᙱᓂᕐᒥᒃ 
ᐃᑉᐱᒍᓱᒍᑎᒋᔪᓐᓇᕋᕕᐅᑉ ᐅᕝᕙᓘᓐᓃᑦ ᐊᑐᕆᐊᖃᖅᑑᔮᖅᑐᓂᑦ ᐊᐅᓚᔾᔪᑎᒋᑐᐃᓐᓇᓕᕐᓗᒍ; 
ᐃᔅᓯᕚᖅᑐᑎᑦ ᑕᑯᕋᓐᓈᖅᑐᑎᑦ ᑖᒃᑯᓂᖓ ᐊᐅᓚᓂᖃᖅᑐᓂᑦ ᐃᕝᕕᑦ ᐃᓅᓯᖓᓂᒃ ᐊᑐᖅᑐᓂᑦ, 
ᑭᓯᐊᓂ ᐃᓚᒋᔭᐅᓪᓚᑦᑖᕋᑎᑦ ᐃᕝᕕᑦ ᐃᓅᓯᖓᓂᒃ. ᐃᑉᐱᓐᓂᐊᓂᒃᑯᑦ ᐃᑉᐱᓐᓂᐊᒍᓐᓃᕐᓯᒪᓂᖅ 
ᓴᐳᔾᔨᓲᖑᒻᒪᑦ ᐃᓕᓐᓂᒃ ᖃᓄᐃᓐᓂᐅᕋᑖᖅᑐᒥᒃ, ᑭᓯᐊᓂ ᖃᖓᐅᓕᖅᑎᓪᓗᒍᑭᐊᖅ, 
ᐃᑉᐱᓐᓂᐊᒍᓐᓃᕐᓯᒪᓂᖅ ᐊᓂᒍᓲᖑᒻᒪᑦ ᑕᐃᒫᓪᓗ ᐊᑐᕆᐊᖃᓕᙳᓱᑦᑐᑎᑦ ᐋᓐᓂᓇᕐᓂᖓᓂᒃ.

ᖁᕕᐊᓱᙱᓪᓚᕆᓐᓂᖅ 
 
ᖁᕕᐊᓱᙱᓪᓚᕆᓐᓂᖅ ᐊᑐᖅᑕᐅᒐᔪᓲᖅ. ᐊᓯᖏᑦ ᐊᑐᖅᑕᐅᒐᔪᓲᖑᒻᒥᔪᑦ 
ᖁᕕᐊᓱᙱᓪᓚᕆᓐᓂᕐᒧᑦ ᒪᑯᐊᖑᔪᓐᓇᖅᑐᑦ ᐃᑲᔪᖅᑎᔅᓴᖃᙱᑦᑑᔮᕐᓂᖅ, 
ᓂᕆᐅᒋᔭᔅᓴᖃᖅᑑᔮᙱᓐᓂᖅ, ᓯᕘᕋᓂᖅ, ᓵᓚᐅᓯᒪᓂᖅ, ᓈᒻᒪᒋᔭᐅᙱᓐᓂᖅ ᐊᒻᒪᓗ 
ᕿᒪᑦᑕᐅᑐᐃᓐᓇᕐᓂᖅ.

ᐊᖏᕐᓯᒪᙱᓐᓂᖅ
 
ᐊᖏᕐᓯᒪᙱᓐᓂᖅ ᐊᖏᖅᑕᐃᓕᓂᐅᒻᒪᑦ ᐃᓱᒪᒃᑯᑦ ᓱᓕᔪᒥᒃ ᐊᑐᖅᑐᒥᒃ. ᐃᓱᒪᕕᑦ 
ᐅᔾᔨᕈᓱᒐᓂ ᓴᐳᔾᔨᒍᑎᒋᒻᒪᒍ ᐅᕝᕙᓘᓐᓃᑦ ᓴᐳᓐᓂᐊᕈᑎᒋᒻᒪᒍ ᓇᒻᒥᓂᖅ. ᐃᕐᖐᓐᓇᖅ 
ᐃᓅᔪᓐᓃᖅᑐᖃᓚᐅᖅᑎᓪᓗᒍ, ᐊᖏᕐᓯᒪᑦᑕᐅᑎᒋᙱᑐᐃᓐᓇᕆᐊᖃᕋᕕᑦ ᑐᖁᔪᖃᕐᓂᖓᓂᒃ 
ᐊᒻᒪᓗ ᐊᖏᕐᓯᒪᓂᕐᒧᑦ ᐊᖏᕐᓯᒪᙱᓂᕐᒧᓪᓗ ᐅᑎᖅᑕᕋᑲᐃᓐᓇᓇᖅᑐᓂ.  

ᑕᑕᒥᐅᖅᑲᓂᖅ 
 
ᑖᓐᓇ ᐊᑐᖅᑕᐅᓲᖅ ᑭᓇᑐᐃᓐᓇᖅ ᐊᑐᓯᒐᐃᒻᒪᑦ ᐊᒥᓱᓂᑦ ᐃᑉᐱᒋᔭᖏᓐᓂᑦ ᐅᕝᕙᓘᓐᓃᑦ 
ᖃᓄᐃᓐᓂᐅᔪᓂᑦ ᐊᑕᐅᑦᑎᒃᑯᐊᓗᒃ ᐊᒥᓱᕉᔾᔭᐅᓪᓗᓂ ᐊᒻᒪᓗ ᓇᓗᓕᖅᑎᓪᓗᒍ ᖃᓄᖅ 
ᐱᓂᐊᕆᐊᔅᓴᖅ. ᑕᒪᓐᓇ ᐃᑉᐱᒍᓱᒍᑕᐅᔪᓐᓇᖅᑐᖅ ᐱᔪᓐᓇᕐᓂᖃᙱᑦᑐᒋᓂᕐᒥᒃ ᐅᕝᕙᓘᓐᓃᑦ 
ᐊᐅᓪᓗᔾᔨᒍᓐᓇᐃᓪᓕᓂᕐᒥᒃ.

ᓯᕘᕋᓂᖅ 
 
ᓯᕘᕋᔪᓐᓇᖅᑐᑎᑦ ᐊᓯᖏᑦ ᐃᓚᑎᑦ ᐱᖃᑎᑎᓪᓘᓐᓃᑦ ᑐᖁᓂᐊᖅᑐᒋᓕᖅᑐᒋᑦ. ᓇᒻᒥᓂᕐᓗ 
ᖃᐅᔨᓂᐊᖅᑐᔅᓴᐅᔪᑎᑦ ᐅᔾᔨᕈᓱᓪᓚᕆᓐᓂᕐᒥᒃ ᐃᕝᕕᑦ ᓯᕘᕋᒋᔭᖏᓐᓂᒃ.  

ᓄᒫᓱᓐᓂᖅ 
 
ᓄᓇᕐᔪᐊᖅ ᑕᐃᒫᒃ ᖃᐅᔨᒪᖃᑦᑕᖅᑕᐃᑦ ᐊᓯᔾᔨᕐᖓᑦ ᓇᓪᓕᒋᔭᐃᑦ ᐃᓅᔪᓐᓃᕐᖓᑦ. 
ᑖᓐᓇ ᐱᔾᔪᑎᒋᓪᓗᒍ, ᐊᑐᕐᓂᐊᑐᔅᓴᐅᒐᕕᑦ ᐊᓯᔾᔨᕐᓂᐅᔪᓂᑦ ᐃᕝᕕᑦ ᓯᓂᖃᑦᑕᕐᓂᖓᓂᒃ, 
ᓂᕆᖃᑦᑕᕈᓯᕐᓂᑦ, ᐊᐅᓪᓗᔾᔨᖃᑦᑕᓂᕐᓂᒃ, ᓄᑭᖃᕐᓂᓐᓂᒃ ᐊᒻᒪᓗ ᒪᑭᑕᒍᓐᓇᓂᕐᓂᒃ. 
ᑕᒪᒃᑯᓂᖓ ᐊᑐᖅᑎᓪᓗᑎᑦ ᐱᐅᓯᕆᔭᐅᒐᔪᓲᖑᒻᒪᑕ ᖃᐅᔨᒪᓇᖅᑐᖅ, ᐊᔅᓲᓗᐊᓕᖅᑲᑦ 
ᐅᕝᕙᓘᓐᓃᑦ ᐊᑯᓂᐅᓗᐊᓕᖅᑲᑦ, ᐅᕝᕙᓘᓐᓃᑦ ᐊᐅᓚᓂᖃᕈᓐᓇᐃᓪᓕᒍᕕᑦ 
ᕿᓄᐃᓵᕈᓐᓇᐃᓪᓕᒍᕕᓪᓘᓐᓃᑦ ᖃᐅᑕᒫᑦ ᐃᓅᓯᕆᕙᑦᑕᕐᓂᒃ, ᐊᔅᓱᕈᕈᑎᖃᖅᑐᔅᓴᐅᒐᕕᑦ 
ᓄᒫᓱᓗᐊᕐᓂᕐᒥᒃ. ᐱᒻᒪᕆᐅᕗᖅ ᐃᑉᐱᒍᓱᒋᐊᖃᕐᓂᕐᒥᒃ ᓄᒫᓱᓐᓂᕐᒥᒃ ᐱᐅᓯᖃᕐᓂᕐᒥᒃ ᐊᒻᒪᓗ 
ᐃᑲᔪᖅᑕᐅᒍᒪᒋᐊᖃᖅᑐᑎᑦ. ᖃᐅᔨᒪᙱᒃᑲᓗᐊᕈᕕᑦ ᐊᑐᖅᑕᐃᑦ ᐱᐅᓯᕆᔭᐅᒐᔪᓲᖑᒻᒪᖔᖅ 
ᐅᕝᕙᓘᓐᓃᑦ ᓇᓗᓇᐃᒃᑯᑕᐅᒻᒪᖔᖅ ᓄᒫᓱᓐᓂᕐᒧᑦ, ᐱᒻᒪᕆᐅᕗᖅ ᑐᑭᓯᒋᐊᕐᕕᖃᕆᐊᖃᕐᓂᕐᒥᒃ 
ᐋᓐᓂᐊᓯᐅᖅᑎᒥᒃ.

ᓂᙵᐅᒪᓂᖅ 
 
ᓂᙵᐅᒪᕕᖃᑐᐃᓐᓇᕆᐊᖃᕋᕕᑦ ᐃᓅᔪᓐᓃᖅᑐᒥᒃ ᐅᕝᕙᓘᓐᓃᑦ ᐃᕝᕕᑦ 
ᐸᓯᔭᔅᓴᐅᓱᒋᔭᖏᓐᓂᒃ. ᓂᙵᐅᒪᓂᖅ ᐃᓕᓐᓄᑦ ᖃᐅᔨᑎᑦᑎᒐᓱᒻᒪᑦ ᓈᒻᒪᖏᑦᑐᖅᑕᖃᕐᓂᖓᓂᒃ. 
ᐱᒻᒪᕆᐅᕗᖅ ᑐᑭᓯᔭᕆᐊᖃᕐᓂᖅ ᐃᑉᐱᓐᓂᐊᒋᔭᕐᓂᒃ ᓂᙵᐅᒪᓕᕈᑎᒋᖃᑦᑕᑕᕐᓂᒃ. 
ᑕᐃᒪᐃᓕᕈᕕᑦ, ᐃᑉᐱᓐᓂᐊᒋᔭᑎᑦ ᑲᒪᒋᔪᓐᓇᕐᓯᓂᐊᕋᕕᒋᑦ, ᐊᐅᓚᑕᔅᓴᐅᓕᕐᓂᐊᕐᖓᑕᓗ 
ᓂᙵᐅᒪᔾᔪᑎᑎᑦ ᐊᒻᒪᓗ ᓈᒻᒪᖏᑦᑐᒥᒃ ᐱᐅᓯᖃᙱᓂᕐᓴᐅᓂᐊᕋᕕᑦ.

ᐸᓯᔭᔅᓴᐅᓱᒋᓂᖅ 
 
ᐃᓚᒋᔭᐅᔪᑦ ᐱᖃᑎᒋᔭᐅᔪᓪᓗ ᐃᒻᒥᓃᖅᑐᖃᖅᑎᓪᓗᒍ ᐃᑉᐱᒍᓱᓲᖑᒻᒪᑕ 
ᖃᐅᔨᙱᑦᑐᒥᓂᐅᒋᐊᔅᓴᖅ ᐅᔾᔨᕆᔭᔅᓴᐅᔾᔪᑎᖏᓐᓂᒃ ᐅᕝᕙᓘᓐᓃᑦ ᖃᓄᐃᓐᓂᒥᓂᖏᓐᓂᒃ. 
ᐊᓯᖏᑦ ᐃᑲᔪᕋᓱᖃᑦᑕᓚᐅᕋᓗᐊᖅᑐᑎᒃ ᓴᐱᓕᖅᑐᒥᓂᐅᑐᐃᓐᓇᕆᐊᖃᕐᖓᑕ ᐅᕝᕙᓘᓐᓃᑦ 
ᐃᑉᐱᒍᓱᒍᓐᓃᖅᑐᒥᓂᐅᓂᖏᓐᓂᒃ ᓇᒻᒥᓂᖅᑕᐅᖅ ᓇᔫᑎᙱᑲᐃᓐᓇᕈᒪᓯᒪᓪᓗᑎᒃ 
ᖃᓄᐃᒍᒪᙱᒧᑦ. ᐃᕝᕕᑦ ᐸᓯᔭᔅᓴᐅᖏᑦᑐᑎᑦ ᓇᓪᓕᒋᔭᕕᑦ ᑐᑭᑖᕈᑎᒥᓂᖓᓄᑦ ᓇᒻᒥᓂᖅ 
ᐃᓅᓯᕐᒥᓂᒃ ᑭᐱᓯᑎᓪᓗᒍ.

ᑕᓗᕈᒃᑯᑎᓂᖅ 
 
ᓇᓪᓕᒋᔭᑦᑎᓐᓂᒃ ᐃᓅᔪᓐᓃᖅᑐᖃᕋᐃᒻᒪᑦ ᐃᒻᒥᓃᖅᑐᒥᒃ, ᐱᔭᕆᐊᑐᒍᓐᓇᕐᖓᑦ 
ᐅᖃᐅᓯᕆᓇᓱᒋᐊᔅᓴᖅ ᐱᔾᔪᑎᒋᓪᓗᒍ ᑲᑉᐱᐊᓱᒃᑲᕕᑦ ᐃᖅᑲᑐᖅᑕᐅᓂᐊᕆᐊᔅᓴᖅ. 
ᖃᓄᐃᙱᑦᑐᖅ ᓱᓕᔪᒥᒃ ᐅᖃᑦᑎᐊᒻᒪᕆᓪᓗᓂ ᐊᒻᒪᓗ ᓇᒻᒥᓂᖅ ᐊᖏᕐᓯᒪᓗᑎᑦ 
ᐅᖃᐅᓯᕆᔪᒪᙱᒃᑯᕕᐅᒃ ᐃᓚᙵᕈᑏᑦ ᐅᖃᐅᓯᕆᔪᓐᓇᖅᑑᔮᙱᒃᑯᕕᐅᒃ. 
ᐅᖃᐅᓯᕆᔪᓐᓇᕐᓯᒍᕕᐅᒃ, ᐃᓚᑎᑦ ᐱᖃᑎᑎᓪᓗ ᖃᐅᔨᑎᒃᑲᔭᖅᑲᑎᑦ ᖃᓄᖅ 
ᐃᑉᐱᓐᓂᐊᒋᔭᖃᕐᒪᖔᕐᐱᑦ ᐊᒻᒪᓗ ᑭᓱᒥᒃ ᑖᒃᑯᓇᙵᑦ ᐱᔭᕆᐊᖃᕐᒪᖔᕐᐱᑦ. ᐅᖃᖅᑕᐃᓕᓂᖅ 
ᐃᑉᐱᒍᓱᓕᕈᑎᒋᒃᑲᓐᓂᑐᐃᓐᓇᕐᓂᐊᕋᕕᐅᒃ ᑕᓗᕈᒃᑯᑎᓂᕐᒥᒃ.

ᐊᑲᐅᙱᑦᑐᓂᑦ ᐃᑉᐱᒍᓱᓐᓂᖅ 
 
ᐃᓚᒌᓐᓂᕆᓚᐅᖅᑕᓯᒃ ᑕᐃᓐᓇᓗ ᐃᓅᔪᓐᓃᖅᑐᖅ ᐃᒻᒥᓃᖅᑐᓂ ᐱᔭᕆᐊᑐᔫᓚᐅᖅᑲᑦ 
ᐅᕝᕙᓘᓐᓃᑦ ᑕᖃᓇᖅᑐᐊᓘᓚᐅᖅᑲᑦ, ᐃᑉᐱᒍᓱᑐᐃᓐᓇᕆᐊᖃᕋᕕᑦ ᐊᓂᕐᓴᐅᒥᓂᕐᒥᒃ 
ᐅᕝᕙᓘᓐᓃᑦ ᐃᓱᒫᓗᓇᖅᑐᒦᒍᓐᓃᓂᕐᒥᒃ ᐃᓱᒫᓗᒋᒋᐊᑐᒍᓐᓃᕋᕕᐅᒃ ᐃᓅᔪᓐᓃᖅᑐᖅ. 
ᐅᖁᒪᐃᑦᑐᐊᓗᒻᒥᒃ ᐊᑐᕐᓯᒪᑎᓪᓗᑕ ᐃᑲᔪᖃᑦᑕᓚᐅᕐᓂᑎᓐᓂᒃ, ᐱᐅᓯᕆᔭᐅᒐᔪᓲᖑᒻᒪᑦ 
ᐅᕿᓪᓕᐅᒥᓂᕐᒥᒃ ᐃᑉᐱᒍᓱᓐᓂᖅ ᐅᖁᒪᐃᑦᑐᒃᑰᖅᑎᑕᐅᒍᓐᓃᖅᑐᓂ. ᑕᒪᓐᓇ 
ᐱᐅᙱᑦᑑᔾᔪᑎᒋᙱᑕᐃᑦ−−ᐃᓄᑐᐃᓐᓇᐅᒐᕕᑦ.  

“ᓱᒻᒪᑦ” ᐊᐱᖅᑯᑏᑦ 
 
ᐊᐱᕐᓱᕐᓂᖅ “ᓱᒻᒪᑦ” ᑕᐃᒫᒃ ᐊᐱᕐᓱᓕᖅᑭᑦᑖᖃᑦᑕᕐᓂᖅ ᑐᑭᓯᓇᓱᑦᑐᓂ ᖃᓄᐃᑦᑐᖃᕐᓂᕐᒪᖔᖅ 
ᐊᑐᖅᑕᐅᒐᔪᓲᖅ ᒪᒥᓴᕐᐸᓕᐊᓪᓗᓂ ᑐᖁᔪᖃᓚᐅᖅᑎᓪᓗᒍ ᐃᒻᒥᓃᖅᑐᒥᒃ. 
ᐃᒻᒥᓃᖅᑐᖃᖅᑎᓪᓗᒍ, ᐊᓪᓛᑦ ᑭᒃᑯᑐᐃᓐᓇᐃᑦ ᑐᑭᓯᓯᒪᓱᒋᓕᕋᓗᐊᖅᑎᓪᓗᒋᑦ ᐅᕝᕙᓘᓐᓃᑦ 
ᖃᐅᔨᒪᓱᒋᓕᕋᓗᐊᖅᑎᓪᓗᒋᑦ “ᑭᐅᔾᔪᑎᖓᓂᒃ”, “ᓱᒻᒪᑦ” ᐊᐱᖅᑯᑦ ᓴᖅᑭᕐᓂᐅᓴᑐᐃᓐᓇᖅᑐᖅ 
ᐊᔅᓱᕈᓲᖑᒐᑦᑕ ᑭᐅᔾᔪᑎᔅᓴᓂᑦ ᕿᓂᖅᑐᑕ ᐋᓐᓂᐊᒋᔭᕗᑦ ᐸᓚᕐᓯᐅᒥᖁᓪᓗᒍ, ᑭᓯᐊᓂ 
ᑭᐅᔾᔪᑎᔅᓴᖅᑕᖃᓗᐊᓲᖑᙱᑦᑐᖅ ᐊᐱᖅᑯᑎᑦᑎᓐᓄᑦ “ᓱᒻᒪᑦ” ᐸᓚᕐᓯᐅᒥᔾᔪᑎᒋᓂᐊᖅᑕᑎᓐᓂᒃ 
ᐊᑲᐅᓯᒍᑎᒋᓂᐊᖅᑕᑎᓐᓂᓪᓗ ᕿᓂᖅᑕᑎᓐᓂᒃ.  

ᐊᓯᔾᔨᕐᓃᑦ ᐃᓚᒌᓐᓂᕐᒥ 
 
ᐱᔾᔪᑎᒋᓪᓗᒍ ᐃᒻᒥᓃᖅᑐᖅ, ᐊᓯᔾᔨᑐᐃᓐᓇᕆᐊᖃᕐᖓᑕ ᐃᓚᒌᒍᓯᐅᔪᑦ ᐃᓚᒌᓂᑦ 
ᐱᖃᑎᒌᓂᓪᓗ. ᐃᑉᐱᒍᓱᑐᐃᓐᓇᕆᐊᖃᖅᑐᑎᑦ ᖃᓪᓕᒋᐊᒃᑲᓂᕐᓂᖏᓐᓂᒃ ᐅᕝᕙᓘᓐᓃᑦ 
ᐊᑐᖅᑕᐅᖔᓲᖑᒋᓪᓗᓂ, ᕿᒪᐃᓐᓇᖅᑕᐅᓯᒪᔫᔮᕐᓂᖅ.

ᐅᑉᐱᕐᓂᖅ ᐅᕝᕙᓘᓐᓃᑦ ᐅᑉᐱᖅᑑᖃᑎᒌᑦ 
ᐅᑉᐱᕆᔭᖏᑦ 
 
ᐅᑉᐱᕐᓂᒃᑯᑦ ᐅᑉᐱᕆᔭᐅᓚᐅᖅᑑᒐᓗᐊᑦ ᐱᒻᒪᕆᐅᒋᔭᐅᓚᐅᖅᑑᒐᓗᐊᓪᓗ ᐊᔅᓱᕈᕈᑕᐅᔪᓐᓇᕐᒥᔪᑦ 
ᐊᒻᒪᓗ ᐊᐱᕐᓱᕈᑕᐅᓕᕈᓐᓇᖅᑐᓂ ᖃᓄᖅ ᑐᑭᖃᕐᒪᖔᖅ ᐊᒻᒪᓗ ᐃᓅᓯᐅᑉ ᐱᔾᔪᑎᖓᓂᒃ. 
ᐊᑐᖔᕈᓐᓇᕆᓪᓗᑎᑦ, ᐊᑲᐅᒋᖔᕈᓐᓇᕐᒥᔭᐃᑦ ᐅᑉᐱᓂᒃᑯᑦ ᐅᑉᐱᕆᔭᑎᑦ. ᐅᑉᐱᖅᑑᖃᑎᒌᑦ 
ᐅᕝᕙᓘᓐᓃᑦ ᐅᑉᐱᓂᕐᒥᒃ ᐃᓅᓯᖃᕐᓂᖅ ᐃᑎᓂᕐᓴᒥᒃ ᐃᑉᐱᒍᓱᓕᕆᐊᒃᑲᓐᓂᕈᑎᒋᔪᓐᓇᖅᑕᐃᑦ, 
ᐆᑦᑐᖅᑕᐅᔾᔪᑎᒋᔪᓐᓇᖅᑕᐃᑦ, ᓄᑖᖑᓂᕐᓴᒥᒃ ᐊᑐᓕᕈᑎᒋᔪᓐᓇᖅᑕᐃᑦ ᐅᕝᕙᓘᓐᓃᑦ 
ᐊᓯᔾᔨᕈᑎᒋᔪᓐᓇᖅᑕᐃᑦ ᐱᔾᔪᑎᒋᓪᓗᒍ ᕿᔅᓵᓐᓃᑦ.

ᐃᓱᒪᖃᕐᓂᖅ ᐃᓅᓯᕐᒥᒃ ᑭᐱᓯᒍᒪᓂᕐᒥᒃ 
 
ᐱᔾᔪᑎᒋᓪᓗᒍ ᐃᑉᐱᓇᖅᑐᐊᓘᓂᖓ ᕿᔅᓵᓐᓂᐅᑉ, ᐃᓚᖏᑦ ᑭᒃᑯᑐᐃᓐᓇᐃᑦ 
ᐋᓐᓂᐊᔾᔪᑎᖏᓐᓂᒃ ᐃᑉᐱᓐᓂᐊᒍᒪᒍᓐᓃᓲᖑᒻᒪᑕ ᐊᒻᒪᓗ ᐃᓱᒪᖃᓕᓲᖑᓪᓗᑎᒃ 
ᐃᒻᒥᓃᕆᐊᔅᓴᖅ. ᑕᐃᒫᒃ ᐃᓱᒪᖃᑲᐃᓐᓇᕐᓂᖅ ᑲᒪᓇᖅᑑᖏᑦᑐᖅ ᐊᒻᒪᓗ ᑲᔪᓯᓂᐊᕐᓂᓐᓂᒃ 
ᑕᒪᑐᒥᖓ ᐃᓱᒪᖃᕐᓗᑎᑦ ᑕᐃᒫᒃ ᑐᑭᖃᙱᑦᑐᖅ. ᑭᓯᐊᓂᓕ, ᐱᒻᒪᕆᐅᕗᖅ 
ᕿᓄᕕᖃᕆᐊᖃᕐᓂᖅ ᐊᒻᒪᓗ ᐃᑲᔪᖅᑎᔅᓴᒥᒃ ᕿᓂᕆᐊᖃᕐᓂᖅ ᐅᖃᖃᑎᖃᕈᓐᓇᓂᐊᕋᕕᑦ 
ᐃᓱᒪᒋᔭᑎᑦ ᐃᑉᐱᓐᓂᐊᒋᔭᑎᓪᓗ ᐱᔾᔪᑎᒋᓪᓗᒋᑦ.

ᓯᕗᒧᑦ 
ᐱᕙᓪᓕᐊᓂᖅ 
ᕿᔅᓵᓇᖅᑐᑰᖅᑐᓂ
ᐅᖃᐅᓯᖃᖃᑦᑕᕐᓂᖅ ᐃᑉᐱᓐᓂᐊᒋᔭᕐᓂᒃ
ᐱᒻᒪᕆᐅᕗᖅ ᑐᑭᓯᓯᒪᔭᕆᐊᖃᕐᓂᖅ ᐃᑉᐱᓐᓂᐊᓃᑦ ᐱᓪᓚᑦᑖᖑᒻᒪᑕ, ᐊᑐᕐᖓᑕ 
ᐊᒻᒪᓗ ᖃᓄᐃᒐᓂ ᑕᒪᒃᑯᓂᖓ ᐃᑉᐱᓐᓂᐊᒋᔭᖃᕆᐊᔅᓴᖅ. ᑐᑭᓯᓯᒪᓕᕈᕕᑦ 
ᐃᑉᐱᓐᓂᐊᒋᔭᕐᓂᒃ, ᐱᒻᒪᕆᐅᕗᖅ ᐅᖃᐅᓯᖃᖃᑦᑕᕆᐊᖃᕐᓂᖅ ᐊᑦᑕᓇᙱᑦᑐᒥᒃ ᐊᒻᒪᓗ 
ᐃᑲᔪᖅᑕᐅᔾᔪᑎᒋᔪᓐᓇᓂᐊᕐᓗᒋᑦ ᐊᑑᑎᓕᒻᒥᒃ ᑲᒪᒋᔪᓐᓇᓂᐊᕋᕕᒋᑦ. 

ᐊᓯᓐᓄᑦ ᐃᑲᔪᖅᑕᐅᑎᓪᓗᑎᑦ 

ᕿᔅᓵᒍᑎᖃᕐᓂᖅ ᐃᓅᔪᓐᓃᖅᑐᒥᒃ ᐃᒻᒥᓃᕐᓂᒃᑯᑦ ᐃᑲᔪᖅᑕᐅᔾᔪᑎᒋᒋᐊᖃᓲᕆᒐᑦᑎᒍ 
ᐊᓯᑦᑎᓐᓄᑦ. ᑭᓇᓕᒫᖅ ᐃᓄᑑᔾᔨᓂᐊᕆᐊᔅᓴᖅ ᐃᓱᒪᒋᐊᖃᙱᒻᒪᑦ. ᐃᓚᖏᑦ 
ᖃᐅᔨᒪᙱᑐᐃᓐᓇᕆᐊᖃᕐᖓᑕ ᖃᓄᖅ ᐃᓕᓐᓂᒃ ᐃᑲᔪᕆᐊᔅᓴᖅ ᐊᒻᒪᓗ ᐃᓚᖏᑦ 
ᕿᒪᕉᑎᒍᓐᓇᖅᑐᑎᒃ, ᑭᓯᐊᓂ ᐊᑕᐅᓯᐅᒐᓗᐊᖅ ᓇᓪᓕᒍᓱᑦᑐᖅ, ᑐᑭᓯᐊᔪᖅ, ᐊᒻᒪᓗ 
ᐃᑲᔪᕈᓐᓇᖅᑐᖅ ᐊᑑᑎᖃᓪᓚᕆᒍᓐᓇᖅᑐᖅ. ᐱᒻᒪᕆᐅᕗᖅ ᐃᑲᔪᖅᑎᒋᓂᐊᖅᑕᕐᓂᒃ ᓇᓂᓯᒍᕕᑦ 
ᐊᒻᒪᓗ ᖃᓂᑦᑐᒦᑐᐃᓐᓇᕆᐊᖃᑦᑎᐊᖅᑐᓂ. ᐃᑲᔪᖅᑎᔅᓴᐃᑦ ᓇᒥᓕᒫᖅᑐᑦ ᐃᕝᕕᑦ ᐊᕙᑖᓂ.

ᐱᔭᕆᐊᑐᔫᒍᓐᓇᕐᖓᑦ ᐃᑲᔪᖅᑕᐅᒍᒪᔭᕆᐊᔅᓴᖅ ᕿᓄᓗᓂ, ᑭᓯᐊᓂ ᕿᓄᓂᐊᖅᑯᑎᓇᐃ. 
ᐃᑉᐱᓐᓂᐊᒋᔭᑎᑦ ᐊᓂᒍᕐᐸᓪᓕᐊᓂᐊᕐᖓᑕ ᐱᔭᕆᐊᑭᓐᓂᕐᓴᐅᓂᐊᖅᑐᓂᓗ ᐊᓯᓐᓄᑦ 
ᐃᑲᔪᖅᑕᐅᑎᒃᑯᕕᑦ ᐊᒻᒪᓗ ᖃᐅᔨᑎᑦᑎᒍᕕᑦ ᐅᖁᒪᐃᓪᓕᐅᕈᑎᓐᓂᒃ. ᐊᐱᕆᓂᐊᖅᑲᑎᑦ 
ᐃᓚᑎᑦ, ᐱᖃᑎᑎᑦ, ᐃᓄᑐᖃᐃᑦ, ᓘᑦᑖᑦ ᐅᕝᕙᓘᓐᓃᑦ ᐋᓐᓂᐊᓯᐅᖅᑏᑦ, ᐊᔪᕆᕐᓱᐃᔩᑦ, 
ᓄᓇᔅᓯᓐᓂ ᓯᕗᓕᖅᑏᑦ, ᐃᓕᓴᐃᔩᑦ, ᐃᓅᓯᓕᕆᔩᑦ, ᐃᓱᒪᓕᕆᔩᑦ, ᐊᒻᒪᓗ ᐃᓄᓕᕆᔩᑦ 
ᐃᑲᔪᖅᑕᐅᒍᒪᓗᑎᑦ ᑐᑭᑖᕈᑎᖃᕆᐊᖃᖅᑎᓪᓗᑎᑦ, ᐊᒻᒪᓗ ᐃᑲᔪᕐᓂᐊᕐᖓᑕ ᑐᑭᓯᑎᑦᑎᓂᕐᒥᒃ 
ᐊᒻᒪᓗ ᑐᓴᐅᒪᖃᑦᑕᐅᑎᒍᑎᖃᕐᓂᕐᒥᒃ ᐃᕝᕕᑦ ᐃᑲᔪᖅᑕᐅᔾᔪᑎᒋᒋᐊᓕᖏᓐᓂᒃ ᐊᒻᒪᓗ 
ᐊᑐᕈᒪᔭᖏᓐᓂᒃ ᒫᓐᓇ ᐱᔭᕆᐊᑐᔪᒃᑰᑎᓪᓗᑎᑦ.

ᕿᔅᓵᓐᓂᖅ 
 
ᓄᓇᕗᒥ, ᖃᓂᒌᓐᓂᖏᑦ ᐃᓚᒌᑦ ᐊᒻᒪᓗ ᐃᓚᖃᕐᓂᖏᓐᓄᑦ ᓄᓇᖅᑲᑎᖏᓐᓂᒃ 
ᐊᒥᓱᐊᓘᓲᖑᒻᒪᑕ ᑕᐃᒫᒃ ᐃᓘᓐᓇᑎᒃ ᐃᑉᐱᓐᓂᖃᑕᐅᓲᖑᕗᑦ ᐃᒻᒥᓃᖅᑐᖃᖅᑎᓪᓗᒍ. 
ᑕᐃᒫᒃ ᐱᒻᒪᕆᐊᓘᖃᑦᑕᖅᑯᖅ ᑐᑭᓯᓯᒪᔭᕆᐊᖃᕐᓂᖅ ᓄᓇᓖᑦ ᐊᑐᕈᓐᓇᕐᖓᑕ ᑕᒪᑐᒥᖓ 
ᖃᐅᔨᒪᔭᐅᔪᒥᒃ ᐊᒥᓱᓄᑦ ᐃᓚᙵᕈᑕᐅᔪᒥᒃ. ᑕᒪᓐᓇ ᐊᑦᑐᐃᔪᓐᓇᖅᑐᖅ ᑭᓇᑐᐃᓐᓇᐅᑉ 
ᐱᐅᓯᕆᓲᖓᓂᒃ ᐱᔭᕆᐊᑐᔪᐊᓗᓐᓂᒃ ᐊᑐᖅᑐᖃᖅᑎᓪᓗᒍ. ᓄᓇᕗᒥ, ᐊᒥᓱᑦ ᓄᓇᓖᑦ 
ᐊᓂᒍᐃᒻᒪᕆᖃᑦᑕᖏᒻᒪᑕ ᐅᖁᒪᐃᑦᑐᒃᑰᕈᑎᖏᓐᓂᒃ ᐃᓚᙵᑎᓪᓗᒋᑦ ᐊᒥᓱᓂᑦ 
ᐃᓚᐃᖃᑦᑕᒧᑦ.

ᐱᓇᓱᐊᕈᓯᕐᓂᑦ, ᑕᖅᑭᕐᓂᑦ ᐅᕝᕙᓘᓐᓃ ᐊᕐᕌᒍᓂᑦ ᐊᓂᒍᕐᓯᒪᓕᕋᓗᐊᖅᑎᓪᓗᒍ ᐃᒻᒥᓃᖅᑐᒥᒃ 
ᐃᓅᔪᓐᓃᖅᑐᖃᕐᓯᒪᑎᓪᓗᒍ, ᐃᓚᖏᑦ ᑭᒃᑯᑐᐃᓐᓇᐃᑦ ᓯᓐᓇᑦᑑᒪᑲᒻᒪᖃᑦᑕᕈᓐᓇᕐᖓᑕ ᐊᒻᒪᓗ 
ᐃᖅᑲᐃᓪᓗᑎᒃ ᑕᑯᓐᓇᙳᐊᖃᑦᑕᕈᓐᓇᕐᖓᑕ, ᐃᑉᐱᒍᓱᓗᐊᓕᕈᓐᓇᕐᖓᑕ ᐃᒻᒥᓃᕈᑕᐅᓯᒪᔪᒥᒃ, 
ᓇᒻᒥᓂᖅ ᐸᓯᓗᑎᒃ ᐊᒻᒪᓗ ᐊᓯᖏᓐᓂᒃ, ᐃᓄᑑᑦᑎᐅᑎᓯᒪᓗᑎᒃ, ᐊᒻᒪᓗ ᓄᑭᖃᖅᑑᔮᙱᓪᓗᑎᒃ 
ᑭᓱᓕᕆᒐᓱᒋᐊᔅᓴᖅ. ᐃᓚᒌᑦ ᐊᑲᐅᙱᓕᐅᕈᑎᖃᕈᓐᓇᖅᑐᑎᒃ ᐃᑉᐱᒍᓱᓗᐊᒧᑦ ᐊᒻᒪᓗ 
ᐊᔾᔨᒌᙱᑦᑐᓂᑦ ᕿᔅᓵᒍᓯᖃᐅᕐᓂᖏᓐᓄᑦ.

ᐃᓅᔪᓐᓃᕐᓂᖓ ᓇᓪᓕᒋᔭᐅᓪᓚᕆᑦᑑᑉ ᐋᖅᑭᑦᑕᐅᔪᓐᓇᖏᒻᒪᑦ ᐅᕝᕙᓘᓐᓃᑦ ᐋᖅᑭᒐᔅᓴᐅᖏᒻᒪᑦ, 
ᑭᓯᐊᓂᓕ ᐅᖃᐅᓯᐅᖃᑦᑕᕆᐊᖃᕐᖓᑦ, ᐊᑐᖅᑕᐅᓗᓂᓗ, ᐊᒻᒪᓗ ᐱᕙᓪᓕᐊᕋᔮᓐᓂᖓ ᒪᓕᑦᑐᒍ, 
ᑐᑭᓯᓇᕐᓯᕙᓪᓕᐊᓲᖅ. ᐳᐃᒍᖅᑕᐃᓕᒋᑦ, ᑕᐃᒪᐃᑦᑑᒐᓗᐊᖅᑎᓪᓗᒍ, ᐃᒫᒃ ᑐᑭᖃᙱᒻᒪᑦ 
ᓴᐃᒪᓇᖅᑐᖃᙱᑦᑐᖅ, ᐃᑉᐱᓇᙱᓂᕐᓴᒥᒃ ᐱᑕᖃᙱᑦᑐᖅ, ᐊᖏᕐᓯᒪᓂᖅᑕᖃᙱᑦᑐᖅ, 
ᐊᑲᕐᕆᓂᖅᑕᖃᙱᑦᑐᖅ, ᖁᕕᐊᓇᖅᑐᖅᑕᖃᙱᑦᑐᖅ, ᐊᒻᒪᓗ ᐊᑑᑎᖃᔾᔮᒍᓐᓃᖅᑐᖅ ᐃᓅᓯᕗᑦ. 
ᐃᓕᑦᑐᐸᓪᓕᐊᓲᖑᔪᒍᑦ ᕿᔅᓵᓂᒃᑰᖅᑐᑕ ᐊᒻᒪᓗ ᐱᕈᕈᑎᒋᓲᕆᓪᓗᒍ ᑕᒪᓐᓇ. ᐊᑐᓂᑦ ᐃᓄᒃ 
ᕿᔅᓵᓐᓂᐊᕐᖓᑦ ᐊᔾᔨᒌᙱᑦᑐᒥᒃ. ᐱᑦᑎᐊᖅᑐᒥᒃ ᐱᑦᑎᐊᖏᑦᑐᒥᓪᓘᓐᓃᑦ ᕿᔅᓵᒍᓯᖅᑕᖃᙱᒻᒪᑦ 
ᕿᔅᓵᑦᑐᖃᖅᑎᓪᓗᒍ ᐃᓚᓪᓚᑦᑖᕆᔭᕐᓄᑦ ᓇᓪᓕᒋᔭᕐᓄᑦ.

“ᐱᓐᓇᕆᔭᑦᑎᓐᓂᒃ ᐃᓚᙵᕋᐃᒐᑦᑕ, 
ᖃᓄᐃᙱᑦᑐᖅ ᕿᔅᓵᒍᑎᒋᒍᑦᑎᒍ 
ᐃᓚᙵᕈᑎᕗᑦ.” 

ᕕᐊᓯ ᓯᑕᑕᒃ  
(ᖁᕐᓗᖅᑐᕐᒥᐅᑕᖅ, ᓄᓇᕗᒥ, ᓄᓇᖅᑲᑎᒋᔭᖅ)

ᖃᓄᖅᑑᕐᓗᑎᑦ
ᑲᒪᒋᔭᖃᕐᓂᖅ ᑎᒥᓐᓂᒃ ᐊᒻᒪᓗ ᐅᔾᔨᕈᓱᓐᓂᖅ ᑎᒦᑦ ᖃᓄᖅ ᐃᓕᓐᓂᒃ ᖃᐅᔨᑎᑦᑎᒐᓱᒻᒪᖔᖅ. 
ᐃᖅᑲᐅᒪᓂᐊᖅᑯᑎᑦ ᐱᒻᒪᕆᐅᒻᒪᑦ ᓂᕆᖃᑦᑕᕆᐊᖃᕐᓂᖅ, ᐱᓗᐊᖅᑐᒥᑦ ᐃᓄᔅᓯᐅᑎᓂᑦ 
ᓂᕿᓂᑦ, ᐊᒻᒪᓗ ᓯᓂᑦᑎᐊᕐᓯᒪᖃᑦᑕᕆᐊᖃᕐᓂᖅ. ᑭᓱᓕᕆᒋᐊᖔᖃᑦᑕᕐᓗᑎᑦ 
ᐃᔅᓯᕚᑐᐃᓐᓇᖏᓪᓗᑎᑦ ᐊᒻᒪᓗ ᐃᓱᒪᑐᐃᓐᓇᖏᓪᓗᑎᑦ. ᑎᒥᐅᑉ ᐊᐅᓚᓂᖓ ᓈᒻᒪᒻᒪᑦ 
ᐊᒻᒪᓗ ᐃᑲᔫᑎᖃᓲᖑᓪᓗᓂ ᒪᒥᓴᕐᓂᕐᒧᑦ ᐋᖅᑭᐸᓪᓕᐊᓂᕐᒧᓪᓗ. ᑕᒪᓐᓇ ᐃᓚᖃᕈᓐᓇᖅᑐᖅ 
ᒪᑯᓂᖓ ᐊᐅᓪᓚᕐᓯᒪᖃᑦᑕᕐᓂᖅ ᓄᓇᒥ, ᐊᖑᓇᓱᖃᑦᑕᕐᓂᖅ, ᒥᕐᓱᖃᑦᑕᕐᓂᖅ, 
ᐱᓱᖃᑦᑕᕐᓂᖅ, ᓂᕿᓕᕆᖃᑦᑕᕐᓂᖅ ᐱᖅᑯᓯᖅᑎᒍᑦ ᓂᕿᓕᕆᓕᔾᔪᓯᕐᓂᑦ, ᕿᓯᓕᕆᓂᖅ, 
ᐊᒻᒪᓗ ᐃᖃᐃᓕᓴᖃᑦᑕᕐᓂᖅ. ᓇᒻᒥᓂᖅ ᓇᓗᓇᐃᔭᖃᑦᑕᕐᓂᖅ ᓴᓇᖃᑦᑕᕈᑕᐅᓲᑎᒍᑦ 
ᓲᕐᓗ ᑎᑎᕋᖃᑦᑕᕐᓂᒃᑯᑦ, ᐊᒥᐊᕆᖃᑦᑕᓂᒃᑯᑦ, ᐅᕝᕙᓘᓐᓃᑦ ᓴᓇᙳᐊᖃᑦᑕᓂᒃᑯᑦ 
ᐃᑲᔫᑎᖃᕈᓐᓇᕐᒥᔪᖅ ᒪᒥᓴᕐᓂᕐᓄᑦ. 

ᐃᖅᑲᐅᒪᓂᐊᖅᑯᑎᑦ ᑲᒪᒋᔭᖃᕐᓂᕐᒥᒃ ᐃᓕᓐᓄᑦ ᓈᒻᒪᑦᑑᔮᖅᑐᒥᒃ, ᐊᒻᒪᓗ ᖃᐅᔨᒪᓂᐊᖅᑯᑎᑦ 
ᖃᓄᐃᙱᒻᒪᑦ “ᐋᒡᒑ” ᑕᐃᒪᐃᓕᒐᓗᐊᕈᕕᑦ ᐃᓇᑕᐅᔭᕋᐃᒍᕕᑦ ᐃᕝᕕᑦ ᐊᑐᕈᒪᙱᑕᖏᓐᓄᑦ. 
ᐃᓄᑐᖃᐃᑦ ᐊᒻᒪᓗ ᐊᓯᑎᑦ ᓄᓇᔅᓯᓐᓂ ᓯᕗᓕᖅᑏᑦ ᐃᖅᑲᐃᑎᑦᑎᓲᑦ ᐅᕙᑦᑎᓐᓂᒃ 
ᖃᐅᔨᖁᔨᓪᓗᑎᒃ ᓇᒥ ᐊᑲᐅᓂᕐᐹᒥᒃ ᐃᓂᓯᓯᒪᒍᓐᓇᕐᒪᖔᑦᑕ ᑭᓱᓕᒫᑦ ᐊᑯᕐᖓᓐᓂ.

ᐃᓚᙵᕈᑎᖓᓄᑦ
ᐱᔾᔪᑎᒋᓗᐊᖅᑕᖏᑦ 

ᓇᑭ ᖃᐅᔨᓂᐊᕋᒪ ᐅᕙᖓ: 

− ᐊᑑᑎᖃᕐᓂᖓᓂᒃ? 

− ᐱᔾᔪᑎᖓᓂᒃ ᐃᓅᓂᕐᒧᑦ? 

− ᓇᓪᓕᒋᔭᐅᓂᕐᓂᒃ?

− ᐃᓚᒋᔭᐅᓂᕐᓂᒃ ᐃᑉᐱᒍᓱᓐᓂᕐᒥᒃ?

− ᐊᑦᑕᓇᙱᑦᑐᒦᓐᓂᕐᓂᒃ ᓄᓇᕐᔪᐊᕐᒥ? 

ᐊᓯᔾᔨᖅᑕᐅᓯᒪᔪᑦ ᐊᓴᐱᓕᖕᒥᒃ ᐃᓚᙵᖅᓯᒪᔪᓄᑦ ᕿᔅᓵᑦᑐᓄᑦ ᐱᓕᕆᐊᕐᒧᑦ ᐊᓐᑎᐅᕆᐅᒥ, 2018ᒥ

ᑭᓇᐅᕗᖓ?

ᐃᓄᑐᖃᐃᑦ 

ᐊᑖᑕᑦᑎᐊᖅ/ᐃᑦᑐᖅ 
ᐊᓈᓇᑦᑎᐊᖅ/ᓂᖏᐅᖅ  

ᓄᓇᓕᓐᓂ ᓯᕗᓕᖅᑎ(ᑏᑦ)

ᐊᓈᓇ 

ᐊᑖᑕ 

ᐃᓪᓗᖅ(ᓗᑦ) 
ᐃᓪᓗᐊᕐᔪᒃ(ᔪᑦ)  

ᐊᖓᒃ/ᐊᒃᑲᑦ 
ᐊᑦᑕᒃ/ᐊᔭ 

ᐱᖃᑏᑦ 

ᐃᓚᖏᑎᒍᑦ 
ᐊᐃᑉᐸᖅ(ᐸᕆᔭᐅᔪᑦ) 

ᕿᑐᕐᖓᐃᑦ

ᑭᓇᑐᐃᓐᓇᖅ 

ᐊᖓᔪᖅᑳᖅ 



ᐱᓱᓐᓂᖅ 
ᕿᔅᓵᓐᓂᐅᑉ 
ᐊᖅᑯᑎᖓᒍᑦ
ᕿᔅᓵᓐᓂᖅ ᐱᕕᖃᕆᐊᖃᓲᖑᒻᒪᑦ  
 
ᐊᓂᕐᓃᑦ ᐋᖅᑭᐸᓪᓕᐊᓕᖅᑎᓪᓗᒍ, ᐃᑉᐱᒍᓱᓚᐅᖃᑦᑕᓂᐊᖅᑐᔅᓴᐅᒐᕕᑦ ᐊᔾᔨᒌᙱᑐᒡᒍᑎᓂᑦ. 
ᕿᔅᓵᓐᓂᖅ ᐊᑯᓂᐅᓲᖑᒻᒪᑦ ᐊᒻᒪᓗ ᐊᑯᓂᐅᓂᖓ ᐊᔾᔨᒌᖃᑦᑕᕋᓂ ᐊᑐᓂᑦ ᑭᓇᑐᐃᓐᓇᕐᒧᑦ. 
ᖁᕕᐊᓲᑎᒋᖃᑦᑕᕐᓗᒍ ᓇᓪᓕᒋᔭᐃᑦ ᐊᒻᒪᓗ ᓂᑲᒋᓗᒋᑦ ᐃᖅᑲᐅᒪᖃᑦᑕᕐᓗᒋᑦ 
ᐱᐅᔫᓂᕆᓚᐅᖅᑕᖏᓐᓂᒃ, ᐅᓂᒃᑳᓂᑦ, ᐊᒻᒪᓗ ᐱᖃᑎᒌᓐᓂᕆᓚᐅᖅᑕᓯᓐᓂᒃ. ᑕᒪᒃᑯᐊ 
ᐃᖅᑲᐅᒪᕙᑦᑕᑎᑦ ᐅᖃᐅᓯᕆᖃᑦᑕᕐᓗᒋᑦ ᐊᓯᓐᓄᑦ ᐃᕝᕕᑦ ᑕᑎᒋᔭᖏᓐᓄᑦ ᐊᒻᒪᓗ ᐃᓕᓐᓂᒃ 
ᓈᓚᓐᓂᐊᖅᑐᓄᑦ. ᐊᓯᑎᑦ ᐃᓛᓐᓂᒃᑯᑦ ᑕᑯᖃᑦᑕᓂᐊᖅᑐᑦ ᐃᑉᐱᒍᓱᖃᑦᑕᓂᐊᖅᑐᑎᓪᓗ 
ᐃᕝᕕᑦ ᐃᑉᐱᒋᔪᓐᓇᙱᑲᓚᐅᖅᑕᖏᓐᓂᒃ ᐊᒻᒪᓗ ᑕᑯᑎᑦᑎᒍᓐᓇᖅᑐᑎᒃ ᐃᓕᓐᓂᒃ 
ᐃᑲᔪᖃᑦᑕᓂᐊᕐᖓᑕ ᐃᕝᕕᑦ ᐋᖅᑭᐸᓪᓕᐊᓂᖓᓂᒃ. ᐃᖅᑲᐅᒪᓂᐊᖅᑯᑎᑦ ᐊᑐᓂᑦ 
ᑭᒃᑯᑐᐃᓐᓇᐃᑦ ᓇᒻᒥᓂᖅ ᕿᔅᓵᓇᖅᑐᑰᕐᓂᖏᑦ ᓇᒻᒥᓂᖅ ᐊᑐᕐᖓᒋᑦ.  

ᐃᓪᓚᕋᓴᖃᑦᑕᕐᓂᖅ ᒪᒥᓴᕐᓇᕕᐅᑎᒻᒥᔪᖅ, ᑕᐃᒫᒃ ᐃᒻᒥᓂᒃ ᐃᑉᐱᒋᑲᒻᒪᖃᑦᑕᓂᐊᙱᓚᑎᑦ 
ᐊᑯᓐᓂᖏᑎᒍᑦ ᖁᕕᐊᓱᓐᓂᖅᑕᖃᓚᐅᕋᐃᑉᐸᑦ ᐱᔭᕆᐊᑐᔪᒃᑰᑎᓪᓗᑎᑦ. ᐃᓛᓐᓂᒃᑯᑦ 
ᐃᑉᐱᒍᓱᓚᐅᖃᑦᑕᕐᓂᐊᕋᕕᑦ ᐃᑉᐱᓇᓪᓚᕆᑦᑐᒥᒃ ᐃᑉᐱᓐᓇᓗᐊᕐᓂᖏᓪᓗ ᐃᓛᓐᓂᒃᑯᑦ 
ᓇᓗᓇᕐᓯᑲᐃᓐᓇᖃᑦᑕᕐᓂᐊᕋᓗᐊᖅᑎᓪᓗᒋᑦ ᐊᒻᒪᓗ ᐃᑉᐱᓇᕐᓯᑲᐃᓐᓇᖃᑦᑕᕐᓗᓂ 
ᐅᑎᕆᐊᖅᑑᔮᕐᓂᓐᓂᒃ. ᑕᒪᓐᓇ ᐱᐅᓯᕆᔭᐅᒐᔪᓲᖅ ᐃᓚᒋᒻᒪᒍ ᕿᔅᓵᓐᓂᐅᑉ ᒪᒥᓴᕐᓂᐅᓪᓗ.  

ᒪᒥᓴᕐᓂᖅ ᐃᒫᒃ ᑐᑭᖃᙱᒻᒪᑦ ᐳᐃᒍᕐᓂᖅ ᑕᐃᒃᑯᓂᖓ ᐃᓅᔪᓐᓃᕐᓯᒪᔪᓂᑦ ᐃᒻᒥᓃᖅᑐᑎᒃ. 
ᓂᑲᒍᓱᙱᓐᓂᐅᖏᒻᒪᑦ ᐃᖅᑲᐅᒪᓇᕐᓂᕆᕙᑦᑕᖏᑦ ᒪᒥᑉᐸᓪᓕᐊᑎᓪᓗᑎᑦ, ᐃᓪᓚᖃᑦᑕᑎᓪᓗᑎᑦ, 
ᐊᒻᒪᓗ ᐃᓅᓯᕐᓂᒃ ᐊᑐᓯᒃᑲᓂᖅᑎᓪᓗᑎᑦ. ᐃᓅᓰᑦ ᐅᐊᑦᑎᐊᕈ ᑕᐃᒪᐃᑦᑑᓚᐅᕐᖓᑦ ᑕᐃᑯᖓ 
ᐅᑎᔾᔮᖏᑦᑑᒐᓗᐊᖅ, ᑭᓯᐊᓂᓕ ᐱᐅᙱᓂᕐᓴᐅᒋᐊᑐᙱᑦᑐᖅ.

ᑭᖑᓂᐊᒍᑦ ᐃᑉᐱᓐᓂᐊᒋᔭᐅᓕᓲᑦ  
 
ᐃᓚᖏᑦ ᐱᖃᑎᒋᔭᐅᔪᑦ ᐃᓚᒋᔭᐅᔪᓪᓗ ᐃᓄᑑᔮᕐᓂᕐᓴᐅᓲᖑᒻᒪᑕ ᑕᖅᑭᒐᓴᐃᑦ 
ᐊᓂᒍᕐᓯᒪᓕᖅᑎᓪᓗᒋᑦ ᓇᓪᓕᒋᔭᖏᑦ ᐃᓅᔪᓐᓃᕐᓯᒪᓕᖅᑎᓪᓗᒋᑦ. ᓯᕗᒧᑦ ᐱᕙᓪᓕᐊᓂᑦᑎᓐᓂ, 
ᐊᓯᑎᑦ ᐃᓱᒪᑐᐃᓐᓇᕆᐊᖃᕐᖓᑕ ᐃᑲᔪᖅᑎᖃᕆᐊᖃᕈᓐᓃᖅᑐᒋᑦᑎᓗᑎᒃ. ᑲᒪᓇᙱᑦᑐᖅ 
ᐃᖅᑲᐃᖃᑦᑕᖅᑐᓂ ᐊᒥᓱᓂᑦ ᐃᑉᐱᓇᖅᑐᓂᑦ ᕿᔅᓵᓂᕐᒧᑦ ᑕᐃᒫᔅᓴᐃᓐᓇᖅ ᐊᕐᕌᒍᓂᑦ 
ᓯᕗᓂᑦᑎᓐᓂ. ᐅᐸᓗᖓᐃᕐᓯᒪᒋᑦ ᐊᑐᓚᐅᖃᑦᑕᕐᓂᐊᕋᕕᑦ ᐱᔭᕆᐊᑐᔪᓂᑦ ᐃᓚᖏᓐᓂᑦ, 
ᐊᒻᒪᓗ ᐳᐃᒍᖅᑕᐃᓕᓗᑎᑦ ᐃᓄᑑᔮᕋᓗᐊᕈᕕᑦ, ᐃᓚᖃᐅᕋᕕᑦ, ᐱᖃᑎᖃᐅᕋᕕᑦ 
ᐊᒻᒪᓗ ᐃᓄᑦᑕᖃᐅᕐᖓᑦ ᓄᓇᔅᓯᓐᓂ ᐃᑲᔪᕈᒪᔪᓂᑦ ᐊᐱᕆᒍᕕᒋᑦ. ᖃᓄᑐᐃᓐᓇᖅ 
ᐊᑯᓂᐅᑎᒋᒐᓗᐊᖅᑲᑦ ᓇᓪᓕᒋᔭᕐᓂᒃ ᐃᓚᐃᓚᐅᕐᓯᒪᑎᓪᓗᑎᑦ, ᐃᑲᔪᖅᑕᐅᒍᒪᓗᑎᑦ 
ᕿᓄᖃᑦᑕᕆᑦ ᑕᐃᒪᐃᒋᐊᖃᕈᕕᑦ.  

ᐊᑐᕋᔪᖃᑦᑕᕐᓂᐊᓕᖅᑕᑎᑦ ᐊᑐᕐᐸᓚᐅᙱᑕᑎᑦ  
 
ᑕᐃᒃᑯᐊ ᕿᔅᓵᑦᑐᑦ ᐃᓚᙵᕐᓯᒪᔪᑦ ᐃᒻᒥᓃᕐᓯᒪᔪᒥᑦ, ᑕᒪᕐᒥᒃ ᐃᓐᓇᐃᑦ ᓱᕈᓰᓪᓗ, ᐊᑲᐅᔅᓴᓲᑦ 
ᐱᓯᒪᑦᑎᔭᕆᐊᔅᓴᖅ ᑭᓱᑐᐃᓐᓇᕐᓂᑦ ᐃᖅᑲᐃᔾᔪᑎᒋᕙᑦᑕᖏᓐᓂᒃ ᓇᓪᓕᒋᔭᖏᓐᓄᑦ, ᐅᕝᕙᓘᓐᓃᑦ 
ᑐᓂᓯᓪᓗᑎᒃ ᐃᓚᖏᓐᓄᑦ ᐅᕝᕙᓘᓐᓃᑦ ᐱᖃᑎᖏᓐᓄᑦ. ᐃᓛᓐᓂᒃᑯᑦ ᑭᒃᑯᑐᐃᓐᓇᐃᑦ 
ᐊᑲᐅᔅᓴᓂᕐᓴᐅᓲᑦ ᐲᔭᐃᑦᑎᐊᒻᒪᕆᒋᐊᔅᓴᖅ ᐅᕝᕙᓘᓐᓃᑦ ᐊᓂᑦᑎᑎᐊᒻᒪᕆᒋᐊᔅᓴᖅ 
ᓱᓇᒃᑯᑖᖏᓐᓂᒃ ᐃᓅᔪᓐᓃᖅᑑᑉ. ᐊᑲᐅᔅᓴᓂᕐᓴᐅᑐᐃᓐᓇᕆᐊᖃᖅᑐᑎᑦ ᐊᓯᐊᓂᒃ ᐃᓪᓗᑖᕐᓗᑎᑦ 
ᐅᕝᕙᓘᓐᓃᑦ ᓅᑎᕐᓗᒋᑦ ᐃᓪᓗᒥᐅᑕᑎᑦ. ᐊᑦᑏᓂᖅ ᓇᓪᓕᒋᓚᐅᖅᑕᕐᓂᒃ ᐃᑲᔫᑎᖃᕈᓐᓇᕐᒥᔪᖅ 
ᐋᖅᑭᐸᓪᓕᐊᓂᕐᓄᑦ. ᐊᑐᕋᔪᖃᑦᑕᕐᓂᐊᓕᖅᑕᕐᓂᒃ ᐋᖅᑭᔅᓱᐃᕙᓪᓕᐊᒐᕕᑦ ᐊᒻᒪᓗ 
ᐋᖅᑭᓱᕐᐸᓪᓕᐊᓃᑦ ᑕᒪᑐᒧᖓ ᐃᓱᒪᕐᓲᑎᒋᒐᕕᐅᑉ.

ᐃᓚᖏᓐᓄᑦ ᐊᑲᐅᒋᔭᐅᖃᑦᑕᕐᓯᒪᒻᒥᔪᖅ ᑎᑎᕋᖃᑦᑕᕐᓂᖅ ᐅᓂᒃᑳᓂᑦ, ᐱᕙᓪᓕᐊᔪᓂᑦ 
ᐊᒻᒪᓗ ᑎᑎᖅᑲᓂᑦ ᓇᓪᓕᒋᓚᐅᖅᑕᖓᑕ ᒥᔅᓵᓄᑦ. ᐊᒥᓱᑦ ᐊᑐᖅᑕᐅᖃᑦᑕᕈᓐᓇᕐᖓᑕ 
ᑐᑭᓯᐅᒪᑎᑦᑎᓂᕐᒧᑦ ᐊᒻᒪᓗ ᐊᓂᐊᑦᑎᓂᕐᒧᑦ ᐃᓱᒪᒋᔭᕐᓂᑦ ᐃᑉᐱᓐᓂᐊᒋᔭᕐᓂᓪᓗ 
ᓇᓂᓯᔭᕆᐊᖃᕋᕕᑦ ᐃᕝᕕᑦ ᐊᑲᐅᒋᓂᕐᓴᖓᓂᒃ.

ᐱᔭᕆᐊᑐᔪᑦ ᐅᓪᓗᐃᑦ 
 
ᐊᒥᓱᐊᖅᑎᕐᓗᑎᑦ ᐱᕙᓪᓕᐊᓂᕐᓂᒃ ᑭᓱᑐᐃᓐᓇᐃᑦ ᐱᔭᕆᐊᑦᑐᓯᒐᐃᑉᐸᑕ, ᓲᕐᓗ 
ᑕᐃᓐᓇ ᐅᓪᓗᖅ ᓇᓪᓕᒋᔭᕕᑦ ᐃᓅᔪᓐᓃᕐᕕᒋᓚᐅᖅᑕᖓ, ᓇᓪᓕᐅᑎᕖᑦ, ᕿᑲᕐᓇᐃᓪᓗ. 
ᐊᔾᔨᒌᙱᑦᑐᓂᑦ ᐃᑉᐱᒍᓱᖃᑦᑕᓂᐊᖅᑐᔅᓴᐅᒐᕕᑦ ᐱᓇᓱᐊᕈᓯᕐᓂᑦ ᓯᕗᕐᖓᒍᑦ ᑕᐃᑯᖓ 
ᑎᑭᐅᑎᕙᓪᓕᐊᑎᓪᓗᑎᑦ. ᐃᑲᔫᑎᖃᓲᖅ ᐸᕐᓇᓯᒪᔮᕐᓗᓂ ᐊᒻᒪᓗ ᐅᖃᖃᑎᖃᖃᑦᑕᕐᓗᓂ 
ᐃᓚᓐᓂᒃ, ᐱᖃᑎᓐᓂᒃ ᐊᒻᒪᓗ ᐊᐃᑉᐸᕐᓂᒃ ᖃᓄᖅ ᐅᓪᓗᖃᕈᒪᓂᐊᕐᒪᖔᕐᐱᑦ. ᑕᐃᒫᒃ 
ᐃᓘᓐᓇᑎᒃ ᑭᒃᑯᓕᒫᑦ ᐅᐸᓗᖓᐃᕐᓯᒪᒍᓐᓇᓂᐊᕐᖓᑕ ᐃᑲᔪᖅᑎᒌᒍᓐᓇᓂᐊᕐᖓᑕᓗ.

ᖃᐅᔨᓇᓱᓐᓂᖅ ᑐᑭᖓᓂᒃ 
 
ᖃᐅᔨᓚᐅᕐᓯᒪᔾᔮᔪᔅᓴᐅᖏᑦᑐᑎᑦ ᑭᐅᔾᔪᑎᖓᓂᒃ “ᓱᒻᒪᑦ?” ᐊᐱᖅᑯᑕᐅᒐᔪᓲᖑᒻᒪᑦ 
ᓇᓂᓯᔭᕆᐊᖃᖅᑐᑎᑦ ᐃᓕᓐᓄᑦ ᓈᒻᒪᑦᑐᒥᒃ. ᐃᒪᐃᑦᑑᔪᓐᓇᖅᑐᖅ ᐅᖃᖃᑎᖃᕐᓂᖅ 
ᐃᓄᑐᖃᕐᓂᑦ ᓄᓇᔅᓯᓐᓂ ᐅᕝᕙᓘᓐᓃᑦ ᐊᓯᖏᓐᓂᒃ ᑭᒃᑯᑐᐃᓐᓇᕐᓂᑦ ᐃᑲᔪᕈᓐᓇᖅᑐᓂᑦ.

ᐅᖃᖃᑎᒌᑉᐸᑦᑐᑦ ᑲᑎᒪᓪᓗᑎᒃ ᐊᒻᒪᓗ 
ᐃᑲᔪᖅᑎᐅᖃᑎᒌᑦ 
 
ᐱᕙᓪᓕᐊᓂᑦᑎᓐᓂ, ᖃᐅᔨᓯᒪᓕᕐᓂᐊᑐᔅᓴᐅᔪᑎᑦ ᐃᑲᔫᑎᖃᓲᖑᓂᖓᓂᒃ 
ᐅᖃᖃᑎᖃᖃᑦᑕᕆᐊᔅᓴᖅ ᐊᓯᓐᓂᒃ ᐃᓚᙵᕐᓯᒪᔪᒥᒃ ᐃᒻᒥᓃᖅᑐᒧᑦ. ᐋᖅᑭᔅᓲᑎᓪᓚᕆᐅᓲᖅ 
ᐊᒻᒪᓗ ᐊᑲᐅᒋᔭᐅᓲᖅ ᐅᓂᒃᑳᖅᑐᖃᖅᑎᓪᓗᒍ ᐊᑐᖅᑕᐅᓯᒪᔪᓂᑦ ᐃᑉᐱᒋᔭᐅᓪᓚᕆᓲᑦ. 
ᐊᒥᓱᑦ ᓄᓇᓖᑦ ᑕᐃᒪᐃᑦᑐᒃᑰᕐᓯᒪᔪᓂᑦ ᐃᑲᔪᖅᑎᒌᓂᑦ ᐱᑕᖃᓲᑦ, ᐳᓚᐅᑎᕕᓐᓂᑦ / 
ᐊᑲᐅᓯᓴᕐᕕᓐᓂᑦ ᐅᕝᕙᓘᓐᓃᑦ ᑲᑎᕕᐅᓲᓂᑦ ᑲᑐᔾᔨᖃᑎᒌᓄᑦ ᐱᑕᖃᓲᑦ ᐋᖅᑭᓱᖅᑕᐅᓯᒪᕙᑦᑐᑦ 
ᐃᑲᔪᕈᒫᕐᓂᐊᖅᑐᑎᒃ.



ᓱᕈᓰᑦ 
ᐃᓅᓱᑦᑐᐃᓪᓗ
ᓱᕈᓰᑦᑕᐅᖅ ᕿᔅᓵᓲᖑᒻᒪᑕ ᐊᒻᒪᓗ ᐊᔾᔨᓴᐃᓐᓇᐸᓗᒋᑐᐃᓐᓇᕆᐊᓕᖓ ᐅᕝᕙᓘᓐᓃᑦ 
ᐊᔾᔨᒋᙱᑐᐃᓐᓇᕆᐊᓕᖓ ᐃᓐᓇᐅᑉ ᕿᔅᓵᒍᓯᖓᓂᒃ. ᓱᕈᓰᑦ ᑎᓕᐅᖅᑕᐅᒍᓐᓇᖅᑐᑦ 
ᐃᓚᒋᔭᐅᖁᔭᐅᓗᑎᒃ ᐃᓗᕕᖅᑕᐅᔪᓂᑦ ᐊᒻᒪᓗ ᑲᑎᓂᐅᔪᓂᑦ ᐃᓅᔫᓐᓃᖅᑐᖅ 
ᐱᔾᔪᑎᒋᓪᓗᒍ.

ᐃᓅᔪᓐᓃᖅᑎᖃᖅᑎᓪᓗᒍ ᐃᒻᒥᓃᖅᑐᒥᒃ, ᐱᒻᒪᕆᐅᕗᖅ ᐅᖃᐅᔾᔨᒋᐊᖃᕐᓂᖅ ᓱᕈᓯᕐᓂᑦ 
ᓱᓕᔪᒥᒃ ᐅᖃᐅᑎᓗᖏᑦ. ᐅᖃᐅᔾᔨᓃᑦ ᒪᓕᓐᓂᐊᕐᒥᔪᖅ ᑐᑭᓯᐊᔪᓐᓇᕐᓂᖓᓂᒃ ᐊᒻᒪᓗ 
ᖃᓄᓕᒫᖅ ᒪᑉᐲᖓᕕᒋᓗᒍ ᑕᒪᑐᒥᖓ ᐅᖃᐅᓯᖃᕐᓂᕐᓂᒃ.

ᓱᕈᓰᑦ ᐃᓕᓲᖑᒻᒪᑕ ᐊᖏᔪᖅᑳᒥᓐᓂᒃ ᐊᒻᒪᓗ ᐊᓯᖏᓐᓂᒃ ᐃᓐᓇᕐᓂᑦ ᐱᔾᔪᑎᒋᓪᓗᒍ 
ᐃᑉᐱᓐᓂᐊᒋᔭᐅᔪᓂᑦ ᐃᓕᓴᐃᔨᐅᒻᒪᑕ. ᓱᕈᓰᑦ ᖃᐅᔨᔭᕋᐃᒐᒥᒃ ᐊᑐᓕᕋᐃᒐᒥᓪᓗ ᕿᔅᓵᓂᕐᒥᒃ, 
ᓇᒻᒥᓂᖅ ᐃᑉᐱᓐᓂᐊᒋᔭᖏᓐᓂᒃ ᐊᒻᒪᓗ ᐱᐅᓯᖃᕈᓯᕆᓲᖏᑦ ᐊᑐᖃᑦᑕᓯᓲᕆᒻᒪᒋᑦ 
ᐊᒻᒪᓗ ᓇᓗᓇᐃᒃᑯᑕᐅᓲᖑᓪᓗᑎᒃ. ᐊᖏᖅᑕᐅᓲᖑᒻᒪᑕ ᓇᒻᒥᓂᖅ ᐃᑉᐱᓐᓂᐊᒋᔭᖏᓐᓂᒃ 
ᐊᑐᕈᓐᓇᓂᕐᒥᒃ ᐊᒻᒪᓗ ᖃᐅᔨᑎᑦᑎᒍᑎᖃᕈᓐᓇᓂᕐᒥᒃ ᐊᓯᒥᓐᓄᑦ. ᑭᓯᐊᓂᓕ, ᑕᐃᒪ, ᖃᐅᔨᒍᑎᒃ 
ᐃᓐᓇᕐᓂᑦ ᕿᔅᓵᓐᓂᖏᓐᓂᒃ ᐃᔨᕐᓯᓯᒪᒐᓱᐊᖅᑐᓂᑦ, ᐃᓕᒍᓐᓇᕐᒥᔪᑦ ᓴᖅᑭᔮᖅᑎᑎᑦᑕᐃᓕᓂᕐᒥᒃ 
ᐃᔨᕐᓯᓯᒪᓂᕐᒥᓪᓗ ᐃᑉᐱᓐᓂᐊᒋᔭᖏᓐᓂᒃ.

ᖃᐅᔨᓯᖃᑦᑕᕐᓗᒋᑦ ᓱᕈᓰᑦ ᐃᖅᑲᓇᐃᔮᖃᙱᒻᒪᑕ ᐊᑲᐅᓯᑎᑦᑎᔨᐅᓂᕐᒥᒃ ᐃᓚᖏᓐᓄᑦ 
ᐅᕝᕙᓘᓐᓃᑦ ᑲᒪᒋᔭᖃᕆᐊᖃᕐᓂᖏᓐᓂᒃ ᐊᓯᖏᓐᓂᒃ. ᓱᕈᓰᑦ ᐱᕚᓪᓕᕈᑎᖃᕐᐸᓪᓕᐊᓲᖑᒻᒪᑕ 
ᐋᖅᑭᐅᒪᑎᑦᑎᕕᐅᓪᓗᑎᒃ ᐱᐅᓯᕆᔭᐅᖃᑦᑕᓂᐊᖅᑐᓂᑦ ᐊᒻᒪᓗ ᐊᑦᑕᓇᙱᑦᑐᒦᓐᓂᖏᓐᓂᒃ 
ᐃᑉᐱᒍᓱᑦᑎᓪᓗᒋᑦ.

ᓱᕈᓰᑦ ᐃᓅᓱᑦᑐᐃᓪᓗ ᐊᐱᕐᓱᕈᓐᓇᕐᒥᔪᑦ ᓱᒻᒪᑦ ᓇᓪᓕᒋᔭᖓ ᐃᓅᒍᓐᓃᕐᒪᖔᖅ ᐅᕝᕙᓘᓐᓃᑦ 
ᓇᒧᙵᓂᕐᒪᖔᑕ. ᑭᐅᔪᓐᓇᙱᑐᐃᓐᓇᕆᐊᖃᖅᑐᑎᑦ ᐊᐱᖅᑯᑎᖏᓐᓂᒃ, ᑭᓯᐊᓂ 
ᓇᓗᓇᐃᕐᓯᕕᒋᔪᓐᓇᖅᑕᑎᑦ ᖃᓄᑐᐃᓐᓇᖅ ᐅᖃᐅᑎᔭᒥᓂᕆᒐᓗᐊᕈᑦᑎᒍ ᐅᕝᕙᓘᓐᓃᑦ 
ᖃᓄᐃᓕᐅᕐᓂᕋᓗᐊᕈᑦᑕ ᓄᖅᑲᖓᑎᑦᑎᒍᓐᓇᕋᔭᙱᓇᑦᑕ ᓇᓪᓕᒋᔭᑦᑎᓐᓂᒃ ᑐᖁᒧᑦ. 
ᓇᓪᓕᑐᕐᓗᒋᑦ ᖃᐅᔨᑎᓪᓗᒋᓪᓗ ᓱᓕ ᓇᓪᓕᒋᔭᐅᓂᖏᓐᓂᒃ. 

ᓱᕈᓯᕐᓄᑦ ᐃᑲᔪᖅᑕᐅᒍᒪᔪᓄᑦ ᐅᖄᓚᕕᔅᓴᖅ:  1800-668-6868

ᐃᖅᑲᐃᑎᖃᑦᑕᕐᓗᒋᑦ ᓱᕈᓰᑦ 
ᖃᓄᐃᙱᒻᒪᑦ ᕿᔅᓵᒋᐊᔅᓴᖅ ᐊᒻᒪᓗ 
ᐅᖃᐅᓯᖃᖃᑦᑕᓂᕐᒥᒃ ᖃᓄᖅ 
ᐃᑉᐱᓐᓂᐊᒋᔭᖃᕐᒪᖔᑕ.

ᖃᓄᖅ ᓇᒻᒥᓂᖅ 
ᐃᓕᓐᓂᒃ 
ᐃᑲᔪᕈᓐᓇᕐᒪᖔᕐᐱᑦ
ᐱᒻᒪᕆᐅᕗᖅ ᖃᐅᔨᔭᕆᐊᖃᕐᓂᖅ ᐃᓅᓰᑦ ᐊᓯᔾᔨᓲᖑᒻᒪᑦ ᐱᔭᕆᐊᑐᔪᐊᓗᒃᑰᓚᐅᖅᑐᓂ. 
ᐱᒻᒪᕆᐅᕗᖅ ᓇᒻᒥᓂᖅ ᑲᒪᒋᑦᑎᐊᕆᐊᖃᕐᓂᕐᓂᒃ, ᐊᒻᒪᓗ ᖃᐅᔨᒪᓗᑎᑦ ᐃᕝᕕᑦ ᑭᓪᓕᖏᓐᓂᒃ. ᐊᒥᓱᑦ 
ᑭᒃᑯᑐᐃᓐᓇᐃᑦ ᐃᑲᔪᕈᒪᕐᓂᐊᖅᑐᓴᐅᒻᒪᑕ ᓯᕗᓪᓕᕐᒥ, ᐊᒻᒪᓗ ᐊᑐᕈᒪᓂᐊᖅᑐᓴᐅᓪᓗᑎᒃ ᐃᕝᕕᑦ ᓱᓕ 
ᐊᑐᕈᓐᓇᙱᑲᓚᐅᖅᑕᖏᓐᓂᒃ. ᖃᐅᔨᒪᓂᐊᖅᑯᑎᑦ ᐃᕝᕕᑦ ᓇᒻᒥᓂᖅ ᑭᓪᓕᒋᔪᒪᔭᖏᓐᓂᒃ ᐋᖅᑮᔪᓐᓇᕋᕕᑦ 
ᐃᓱᒪᒋᓪᓗᒋᑦ ᑲᒪᒋᔪᓐᓇᖅᑕᑎᑦ ᐊᒻᒪᓗ ᑲᒪᒋᔪᓐᓇᖏᑦᑕᑎᑦ ᒫᓐᓇ.  

ᓇᓂᓯᓂᐊᖅᑯᑎᑦ ᑭᒃᑯᑐᐃᓐᓇᕐᓂᑦ ᐃᓕᓐᓂᒃ ᐃᓱᒪᕐᓱᑎᑦᑎᓂᐊᖅᑐᓂᑦ ᐊᒻᒪᓗ ᐅᖃᐅᓯᖃᕈᒪᑎᓪᓗᑎᑦ 
ᓇᓪᓕᒋᔭᕕᑦ ᒥᔅᓵᓄᑦ ᐃᓱᒪᕐᓱᑎᑦᑎᓂᐊᖅᑐᓂᑦ. ᖃᐅᔨᒪᓂᐊᖅᑯᑎᑦ ᐊᑐᕐᓂᐊᕋᕕᑦ ᐊᒥᓱᓂᑦ ᐃᑉᐱᓇᖅᑐᓂᑦ 
ᑕᕝᕘᓈᕐᓂᓐᓂ, ᑕᐃᒫᒃ ᓇᒻᒥᓂᖅ ᕿᓄᐃᓵᕈᑎᒋᖃᑦᑕᓂᐊᖅᑯᑎᑦ. ᐃᓛᓐᓂᒃᑯᑦ ᐃᑲᔪᖅᑕᐅᒍᒪᓗᑎᑦ 
ᕿᓄᖃᑦᑕᕆᐊᖃᕐᓂᐊᖅᑐᑎᑦ ᐃᑲᔪᖅᑎᒋᒐᔪᖃᑦᑕᖅᑕᕕᑦ ᐊᓯᖏᓐᓄᑦ.

ᐊᑲᐅᒋᔭᕐᓂᒃ ᓇᓂᓯᒍᓐᓇᕐᒥᔪᑦ ᑐᔅᓯᐊᓂᒃᑯᑦ ᐊᒻᒪᓗ ᖁᓪᓕᕐᒥᒃ ᐃᑭᑦᑎᖃᑎᖃᖃᑦᑕᕐᓗᑎᑦ ᐃᓄᑐᖃᕐᓂᑦ 
ᐊᒻᒪᓗ ᓇᓪᓕᒋᔭᕐᓂᑦ. ᐊᒻᒪᓗ ᐊᓯᖏᓐᓂᒃ ᐱᖅᑯᓯᖅᑎᒍᑦ ᐊᑐᖅᑕᐅᓲᓂᑦ ᐃᓕᓐᓄᒃ ᐃᑲᔫᑎᖃᕈᓐᓇᖅᑐᓂᑦ 
ᐊᑐᕋᔅᓴᖅᑕᖃᖅᑐᓴᐅᒻᒥᔪᖅ ᒫᓐᓇ ᐱᔭᕆᐊᑐᔪᒃᑰᓂᓐᓂ.

ᐅᖃᐅᓯᖅ
ᐅᖃᐅᓰᑦ ᐊᑑᑎᓖᑦ, ᐊᒻᒪᓗ ᐅᖃᐅᓯᖅ ᐊᑐᕈᓐᓇᖅᑕᕗᑦ ᓇᓪᓕᐊᓐᓄᑐᐃᓐᓇᖅ ᐃᑲᔫᑎᖃᓲᑦ ᑭᒃᑯᑐᐃᓐᓇᐃᑦ 
ᒪᒥᓴᕐᓂᖏᓐᓂᒃ ᐊᒻᒪᓗ ᐊᑲᐅᓯᓇᖅᑐᒥᒃ ᐊᑑᑎᖃᓲᑦ ᐅᕝᕙᓘᓐᓃᑦ ᐱᐅᙱᓕᑎᑦᑎᒋᐊᒃᑲᓐᓂᕈᓐᓇᕆᓪᓗᑎᒃ. 
ᐅᖃᐅᓯᖅᑕᐃᑦ ᑐᑭᖏᑦ “ᐃᒻᒥᓃᖅᑐᓂ” ᐊᒻᒪᓗ “ᓇᒻᒥᓂᖅ ᐃᓄᐊᖅᑐᓂ” ᐊᑐᖅᑕᐅᓲᖑᒻᒪᑕ ᐱᕋᔭᓐᓂᓕᕆᓂᕐᒥ 
ᖃᐅᔨᓴᖅᑐᖃᖅᑎᓪᓗᒍ. ᐃᒻᒥᓃᕐᓂᖅ ᐱᕋᔭᓐᓂᐅᖏᒻᒪᑦ. ᐊᒻᒪᓗᑦᑕᐅᖅ, ᑐᑭᖓ “ᐃᒻᒥᓃᕋᓱᓐᓂᕐᖓᑦ 
ᑐᖁᔪᒥᓂᖅ ᐃᒻᒥᓃᕐᓂᒃᑯᑦ” ᐊᑐᖅᑕᐅᓪᓚᑦᑖᖅᑐᒥᒃ ᓴᖅᑭᔮᖅᑎᑦᑎᓲᖑᙱᒻᒪᑦ − ᐃᓅᓯᕐᒥᒃ ᑭᐱᓯᓂᖅ 
ᖁᐊᕐᓵᓇᖅᑐᒃᑰᕈᑕᐅᓂᐅᓴᑐᐃᓐᓇᖅᑐᖅ. “ᑐᖁᔪᖅ ᐃᒻᒥᓃᖅᑐᓂ” ᑐᑭᖃᕐᓂᕐᓴᐅᔮᓲᖅ ᐊᑐᖅᑕᐅᕋᑖᖅᑐᒥ.



“ᖃᓅᒐᓗᐊᑭᐊᖅ 
ᒪᒥᓴᕐᓂᖅᑕᖃᕆᐊᖃᕐᖓᑦ, ᐊᓪᓛᑦ 
ᓇᒻᒥᓂᖅ ᐃᓄᑑᔾᔨᒐᓗᐊᕐᓗᑎᑦ 
ᖃᐅᔨᔭᕆᐊᖃᕈᕕᐅᒃ!”

(ᓲᓴᓐ ᓴᒻᒧᖅᑐᖅ, ᐃᖃᓗᐃᑦ, ᓄᓇᕗᒥ, ᓄᓇᖅᑲᑎᒋᔭᖅ)

ᑐᑭᓯᓯᒪᔾᔪᑕᐅᔪᓐᓇᖅᑐᑦ
ᒪᓕᒐᓕᕆᓂᕐᒨᖓᔪᑦ ᐊᒻᒪᓗ 
ᑮᓇᐅᔭᓕᕆᓂᕐᒨᖓᔪᑦ 
 
ᑐᑭᓯᐅᒪᙱᒃᑯᕕᑦ ᑮᓇᐅᔭᒃᑯᕕᒻᒥ ᐊᑐᖅᑕᐅᓲᓂᑦ ᐊᒻᒪᓗ ᒪᓕᒐᓕᕆᔾᔪᑕᐅᓲᓂᑦ 
ᐃᓅᔪᓐᓃᖅᑐᓂᑦ, ᖃᐅᔨᑎᓪᓗᒋᑦ ᐃᓚᑎᑦ ᐊᒻᒪᓗ ᐃᑲᔪᖅᑕᐅᔪᒪᓗᑎᑦ. ᓄᓇᑦᑎᓐᓂ 
ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒋᑦ ᐅᖃᐅᔾᔨᒋᐊᕈᓐᓇᖅᑐᑦ ᐃᓕᓐᓂᒃ, ᐅᕝᕙᓘᓐᓃᑦ 
ᐃᓚᒋᔭᐅᒍᕕᑦ ᓄᓇᖃᖅᑐᑐᖃᓕᕆᔨᒃᑯᓐᓄᑦ ᐊᒻᒪᓗ ᐅᑭᐅᖅᑕᖅᑐᒥᐅᓅᖓᔪᓕᕆᔨᒃᑯᓐᓄᑦ, 
ᐃᑲᔪᖅᑕᐅᒍᓐᓇᕋᔭᖅᑐᔅᓴᐅᔪᑎᑦ. ᓄᓇᔅᓯᓐᓂ ᑎᒥᐅᔪᑦ ᐊᒻᒪᓗ ᓄᓇᖅᑲᑎᑎᑦ ᐃᑲᔪᕈᓐᓇᕐᒥᔪᑦ.

ᐱᖁᑏᑦ ᐅᕝᕙᓘᓐᓃᑦ ᓇᒻᒥᓂᖅ ᓱᓇᒃᑯᑖᕆᔭᐅᔪᑦ 
 
ᐃᓚᖓᑦ ᕿᒪᑦᑕᐅᕋᑖᖅᑐᒧᑦ ᓯᕗᓪᓕᕐᐹᒥ ᐊᑐᕆᐊᖃᓲᖏᓐᓂ ᐅᓇᐅᕗᖅ ᑲᑎᓪᓗᒋᑦ 
ᑕᐃᔅᓱᒪ ᒥᔅᓵᓅᖓᔪᑦ ᑐᑭᓯᐅᒪᔾᔪᑎᔅᓴᑦ ᑎᑎᖅᑲᐃᓪᓗ ᐃᓅᔪᓐᓃᖅᑑᑉ ᑐᑭᓯᓂᐊᕋᔅᓯ ᑕᐃᓐᓇ 
ᕿᒪᐃᓐᓂᕐᒪᖔᖅ ᐊᑐᖅᑕᐅᓛᖁᔭᖏᓐᓂᒃ ᐃᓅᒍᓐᓃᕐᓂᕈᓂ. ᒪᓕᑦᑐᒍ ᐃᓄᐃᑦ ᐱᖅᑯᓯᖓᑦ, 
ᑎᑎᖅᑲᖅᑕᖃᓲᖑᙱᒻᒪᑦ ᐊᒻᒪᓗ ᐱᖁᑎᖏᑦ ᐅᕝᕙᓘᓐᓃᑦ ᓇᒻᒥᓂᖅ ᓱᓇᒃᑯᑖᖁᑎᒥᓂᖏᑦ 
ᐃᓅᔪᓐᓃᖅᑑᑉ ᑐᓂᔭᐅᓲᖑᒻᒪᑕ ᐃᓚᖏᓐᓄᑦ. ᑭᓯᐊᓂᓕ, ᐅᓪᓗᒥᐅᓕᖅᑐᖅ, ᑎᑎᖅᑲᐃᑦ 
ᐊᑐᖅᑕᐅᖁᒐᔭᖅᑕᖏᑦ ᐊᑑᑎᖃᕐᓂᕐᐹᖑᖃᑦᑕᖅᑐᑦ.  

ᐃᓅᔪᓐᓃᖅᑐᖅ ᕿᒪᐃᓐᓂᖅᑲᑦ ᑎᑎᖅᑲᕐᒥᑦ, ᑕᐃᒪ ᑲᒪᒋᔭᐅᓂᕆᓂᐊᖅᑕᖏᑦ 
ᓇᒻᒥᓂᖁᑎᖏᑕ ᒪᓕᓐᓂᐊᖅᑐᑦ ᑕᐃᒃᑯᓂᖓ, ᐊᑕᓂᐊᕐᒥᔪᑦ ᐊᑭᓕᕐᓱᕆᐊᓕᖏᓐᓄᑦ 
ᐊᑭᓕᔅᓴᖃᕐᕕᖏᓐᓄᑦ. ᑎᑎᖅᑲᖅᑕᖃᙱᑉᐸᑦ ᐃᓅᔪᓐᓃᖅᑲᑦ ᐊᑐᖅᑕᐅᖁᒐᔭᖅᑕᒥᓂᖏᓐᓂᒃ, 
ᑕᐃᒪ ᑲᒪᒋᔭᐅᓂᕆᓂᐊᖅᑕᖏᑦ ᒪᓕᓐᓂᐊᖅᑐᑦ ᕿᒪᒃᑲᑯᓂᑦ ᐃᓅᔪᓐᓃᑦᑑᑉ ᕿᒪᑦᑕᖏᓐᓂᒃ 
ᒪᓕᒐᖅᑎᒍᑦ ᑲᒪᔨᐅᕙᑦᑐᑦ ᐊᑐᖅᑕᐅᖁᔭᖏᓐᓂᒃ ᓄᓇᕗᒥ.

ᖃᐅᔨᒪᑦᑎᐊᕈᔅᓯ ᓇᒻᒥᓂᖁᑎᖏᓐᓂᒃ ᐊᒻᒪᓗ ᑮᓇᐅᔭᓕᕆᔾᔪᑎᖏᓐᓂᒃ ᐃᓅᔪᓐᓃᖅᑑᑉ ᐊᒻᒪᓗ 
ᐱᕕᖃᕈᕕᑦ ᐊᒻᒪᓗ ᐊᖏᕐᓯᒪᒍᕕᑦ ᑲᒪᒋᔭᖃᕐᓂᐊᓂᕐᒧᑦ ᐋᖅᑭᔅᓱᐃᓂᕐᒥᒃ ᕿᒪᑦᑕᖏᓐᓂᒃ: 
ᓄᐊᑦᑎᓂᕐᒥᒃ ᐱᖁᑎᓂᑦ, ᐊᑭᓕᕐᓱᐃᓂᕐᒥᒃ ᐊᑭᓕᔅᓴᖏᓐᓂᒃ ᐊᒻᒪᓗ ᑐᓂᓯᐅᖅᑲᐃᓂᕐᒥᒃ 
ᕿᒪᑦᑕᖏᓐᓂᒃ ᐱᑖᖅᑐᓂᐊᖅᑐᓄᑦ, ᑕᐃᒪ ᐱᓇᓱᐊᕈᑎᖃᕈᓐᓇᖅᑐᑎᑦ ᑲᒪᒋᔭᖃᕈᒪᓗᑎᑦ, 
ᑕᐃᒪᐃᒋᐊᖃᕈᕕᑦ.

ᑎᓕᓯᔪᒪᓂᐊᕈᕕᑦ ᑲᒪᒋᔭᐅᖁᓗᒋᑦ ᕿᒪᑦᑕᖏᑦ ᑲᒪᒋᔭᖃᓪᓗᐊᑕᕐᐸᑦᑐᒧᑦ, ᒪᓕᒐᓕᕆᔨᒧᑦ 
ᐅᕝᕙᓘᓐᓃᑦ ᐃᓄᓕᒫᓄᑦ ᕿᒪᒃᑲᑯᓕᕆᔨᓄᑦ ᓄᓇᕗᒥ ᑖᒃᑯᐊ ᐃᑲᔪᕈᓐᓇᑐᐃᓐᓇᕆᐊᓖᑦ, 
ᑐᓂᓯᔭᕇᕐᓂᕈᕕᑦ ᑐᑭᓯᐅᒪᔾᔪᑎᔅᓴᓂᑦ ᐊᒻᒪᓗ ᑲᔪᓯᒋᐊᕈᓐᓇᐅᑎᖏᓐᓂᒃ ᑕᒪᑐᒧᖓ 
ᑐᕌᖓᔪᓂᑦ.

ᑎᑎᖅᑲᖅᑕᖃᙱᑉᐸᑦ ᐊᑐᖅᑕᐅᖁᔭᒥᓂᖏᓐᓂᒃ ᐅᕝᕙᓘᓐᓃᑦ ᐊᑐᖅᑕᐅᖁᔨᓯᒪᔭᒥᓂᖏᓐᓂᒃ 
ᐃᓅᔪᓐᓃᖅᑲᑦ ᓇᓪᓕᒋᔭᓯ, ᐊᒻᒪᓗ ᐊᑲᐅᙱᓕᐅᕈᑎᑕᖃᖅᑲᑦ ᐱᖁᑏᑦ 
ᑐᓂᐅᖅᑲᖅᑕᐅᔭᕆᐊᖃᕐᓂᖏᓐᓂᒃ ᐅᕝᕙᓘᓐᓃᑦ ᓇᒻᒥᓂᖅ ᓱᓇᒃᑯᑖᖏᓐᓂᒃ, ᐊᑏ 
ᐅᖃᕐᕕᖃᕋᔭᖅᑯᓯ:  

ᐊᓪᓚᕝᕕᖓᓐᓂᒃ ᐃᓄᓕᒫᓄᑦ ᕿᒪᒃᑲᑯᓕᕆᔨᓂᑦ ᑐᑭᓯᒋᐊᕐᕕᒋᓗᒋᑦ  
(1867-975-6338 / publictrustee@ gov.nu.ca). 

ᓇᓪᓕᐅᒃᑯᒫᖅ 
 
ᐃᓚᓪᓚᑦᑖᑦ ᓇᓪᓕᐅᒃᑯᒫᖃᕐᓂᖅᑲᑦ ᐃᓪᓗᒧᑦ, ᓄᓇᒃᑰᕈᒻᒧᑦ ᐅᕝᕙᓘᓐᓃᑦ ᐃᓅᓯᕐᒧᑦ, 
ᖃᐅᔨᒃᑲᐃᔭᕆᐊᖃᖅᑐᑎᑦ ᓇᓪᓕᐅᒃᑯᒫᓕᕆᔨᓂᑦ ᐃᓅᔪᓐᓃᕐᓂᖓᑕ ᒥᔅᓵᓄᑦ. ᑲᓇᑕᒥ, 
ᐃᓅᓯᕐᒧᑦ ᓇᓪᓕᐅᒃᑯᒫᓕᕆᔨᑎᒍᑦ ᐊᑐᐊᒐᑦ ᐊᑐᕆᐊᖃᕐᓯᒪᒐᔭᖅᑐᑦ ᑕᒫᓂ 24ᓂᑦ ᑕᖅᑭᓂᑦ 
ᐊᑐᕈᓐᓇᓂᐊᕐᖓᑕ ᐃᓅᔪᓐᓃᓂᖅᑲᑦ ᐃᒻᒥᓃᕐᓗᓂ. ᐅᖃᕐᕕᖃᕋᔭᖅᑯᑎᑦ ᒪᓕᒐᓕᕆᔨᒥᑦ 
ᑐᑭᓯᑦᑎᐊᖏᒃᑯᕕᑦ ᓇᓪᓕᐅᒃᑯᒫᑦ ᒥᔅᓵᓄᑦ ᐊᑐᐊᒐᕐᓂᑦ.

ᐃᓅᑉ ᒥᔅᓵᓄᑦ ᑎᑎᖅᑲᐃᑦ
 •  ᑐᖁᔫᑉ ᒥᔅᓵᓄᑦ ᓇᓗᓇᐃᒃᑯᑕᖅ − ᐱᓯᒪᔭᕆᐊᖃᕋᔭᖅᑕᐃᑦ ᑐᖁᔫᑉ ᓇᓗᓇᐃᒃᑯᑕᖓ 

ᓄᖅᑲᑎᑦᑎᒍᒪᓂᐊᕈᕕᑦ, ᓅᑦᑎᒍᒪᓂᐊᕈᕕᑦ ᐊᒻᒪᓗ ᑐᔅᓯᕋᐅᑎᖃᕈᒪᓂᐊᕈᕕᑦ 
ᐃᑲᔫᓯᐊᔅᓴᓂᑦ ᐊᒻᒪᓗ ᑲᒪᒋᔭᐅᔭᕆᐊᓕᓐᓂᑦ 

 • ᐃᓅᔪᕐᓯᐅᑦ ᓇᓗᓇᐃᒃᑯᑕᖅ
 • ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂ ᐃᓚᒋᔭᐅᔾᔪᑎ
 • ᓇᓗᓇᐃᒃᑯᑕᖅ ᓄᓇᖃᖅᑎᐅᓂᕐᓂᒃ
 • ᐊᖁᖅᑐᕐᓯᐅᑎ ᓇᓗᓇᐃᒃᑯᑕᖅ
 • ᑲᑎᑎᑕᐅᓯᒪᓂᕐᓂᒃ ᓇᓗᓇᐃᒃᑯᑕᖅ
 • ᑲᓇᑕᐅᑉ ᓯᓚᑖᓄᑦ ᐃᓯᕈᓐᓇᐅᑦ ᐅᑎᒧᓪᓗ
 • ᓇᒻᒥᓂᖅ ᐃᓅᔪᓐᓃᖅᑲᑦ ᐊᑐᖅᑕᐅᓛᖁᔨᓯᒪᔭᖏᑦ ᑎᑎᖅᑲᑦ ᐅᕝᕙᓘᓐᓃᑦ ᑎᑎᖅᑲᑦ 

ᐃᓚᓪᓚᑦᑖᕐᓃᙶᕐᓯᒪᔪᑦ
 • ᐃᖅᑲᓇᐃᔭᖅᑐᕐᓯᐅᑦ ᓈᓴᐅᑖ
 • ᑮᓇᐅᔾᔭᔅᓵᖃᑦᑎᐊᖏᑦᑐᓄᑦ ᐃᑲᔫᓯᐊᖅᑖᕈᑎᐅᕙᑦᑐᑦ ᐊᐅᑦᑕᔫᑦ ᐃᓄᓕᕆᔨᒃᑯᓐᓂ



ᑮᓇᐅᔭᒃᑯᕕᒻᒨᖓᔪᑦ ᐊᒻᒪᓗ 
ᑮᓇᐅᔭᓕᕆᔾᔪᑎᓅᖓᔪᑦ ᑎᑎᖅᑲᐃᑦ

 • ᑮᓇᐅᔭᒃᑯᕕᒻᒥ ᑮᓇᐅᔭᒃᑯᕕᖏᑕ ᓈᓴᐅᑎᖏᑦ, ᑮᓇᐅᔭᒃᑯᕕᒻᒧᑦ ᑮᓇᐅᔭᓕᕆᔾᔪᑎᖏᑦ, 
ᓇᓕᖅᑲᖏᑦ (ᑮᓇᐅᔭᒃᑯᕕᖓᓂ ᐊᒻᒪᓗ ᓄᐊᓵᖏᓐᓂ) 

 • ᓂᐅᕕᐅᑎᖓ ᐊᒻᒪᓗ ᐊᑭᓕᔅᓴᓂᐅᑎᖓ ᐊᐅᑦᑕᔫᑦ
 • ᓄᐊᓴᐃᑎᑦᑎᓂᕐᒧᑦ ᑎᑎᖅᑲᖏᑦ (ᓲᕐᓗ ᒪᑯᐊ, ᓇᒻᒥᓂᖃᖃᑕᐅᔾᔪᑎᖏᑦ, 

ᐊᖏᖃᑎᖃᕐᓯᒪᓪᓗᓂ ᑮᓇᐅᔭᑦ, ᓄᖅᑲᕈᓯᐊᔅᓴᖏᓐᓄᑦ ᐃᓕᐅᕋᐃᕕᒋᕙᑦᑕᑦ, 
ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓕᐊᒥᓂᖏᓐᓄᑦ ᐃᑲᔫᓯᐊᔅᓴᑦ, ᑖᒃᓰᔭᖅᑕᐅᖏᑦᑐᖅ 
ᑮᓇᐅᔭᓂᒃ ᓄᐊᑦᑎᕕᒃ)

 • ᐊᑐᖅᑐᐊᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᐊᑐᕐᓂᕐᒧᑦ ᑳᓐᑐᓛᑦ
 • ᐊᑐᖅᑐᐊᓂᕐᒧᑦ ᐊᖏᖃᑎᒌᒍᑏᑦ (ᑮᓇᐅᔭᑦ ᐊᑭᓕᔅᓴᖏᑦ ᐅᕝᕙᓘᓐᓃᑦ ᐊᑭᓕᕆᐊᓕᖏᑦ) 
 • ᐃᓪᓗᖁᑎᑖᕐᐸᓪᓕᐊᓂᕐᒨᖓᔪᑦ ᑎᑎᖅᑲᐃᑦ
 • ᑮᓇᐅᔭᒃᑯᕕᒻᒦᑎᑕᖏᓐᓄᑦ  ᓈᓴᐅᑎᖓ ᑮᖓᓗ 

ᐋᓐᓂᐊᕕᒻᒨᖓᔪᓂᑦ ᑎᑎᖅᑲᐃᑦ

 • ᓄᓇᕗᒥ ᐋᓐᓂᐊᕕᓕᐊᖅᑐᕐᓯᐅᑎᖓ
 • ᐅᓇᑕᖅᑐᔅᓴᐅᖃᑕᐅᓂᕐᒧᑦ ᐊᐅᑦᑕᔫᖓ 

ᓇᒻᒥᓂᖁᑎᖃᕐᓂᕐᒧᑦ ᑎᑎᖅᑲᐃᑦ

 • ᐊᑐᖅᑕᐅᒐᔪᑦᑐᑦ ᓄᓇᖁᑎᒥᒃ ᐊᑐᖅᑐᐊᕈᑏᑦ ᐅᕝᕙᓘᓐᓃᑦ ᐃᓕᓯᓯᒪᓂᕐᒧᑦ ᐊᑐᖅᑐᐊᕈᑏᑦ 
 • ᓇᒻᒥᓂᖅ ᐱᖁᑎᖏᑦ (ᓴᓇᐅᒐᐃᑦ, ᑕᑯᒥᓴᐅᑏᑦ)
 • ᓄᓇᒃᑰᕈᑎᖓᓄᑦ ᑎᑎᕋᖅᑕᐅᓯᒪᔾᔪᑎᖓ(ᖏᑦ) 

ᐃᓪᓗᒥᐅᖃᑎᒌᑦ ᑕᖅᑭᑕᒫᑦ 
ᐱᔨᑦᑎᕋᖅᑕᐅᔾᔪᑎᒋᕙᑦᑕᖏᑦ

 • ᐱᒻᒪᕆᐅᕗᖅ ᐅᖃᕐᕕᖃᕆᐊᖃᕐᓃᑦ ᑕᖅᑭᑕᒫᑦ ᐱᔨᑦᑎᕋᖅᑎᒋᕙᑦᑕᓯᓐᓂᒃ 
ᖃᐅᔨᒃᑲᖅᑕᐅᑎᒋᓗᒋᑦ ᑕᐃᒫᒃ ᐊᑭᓖᑎᑕᐅᒃᑲᓐᓂᕋᓱᓐᓂᐊᖏᒻᒪᑦ.

 • ᑏᕖᒃᑯᑦ ᑕᑯᓐᓇᕋᔅᓴᖃᖅᑎᑦᑎᔩᑦ ᓄᓇᔅᓯᓐᓂ / ᖃᖓᑦᑕᖅᑎᑕᐅᓯᒪᔪᒃᑯᑦ 
 • ᖃᕋᓴᐅᔭᒃᑯᑦ ᑲᑉᐳᓯᒪᔾᔪᑎ ᐃᑭᐊᖅᑭᕕᒻᒧᑦ
 • ᓄᓇᔅᓯᓐᓂ ᐱᔨᑦᑎᕋᖅᑏᑦ (ᐃᒥᖅᑕᖅᑏᑦ, ᑭᓈᓗᑕᖅᑏᑦ, ᓴᓂᑦᑕᖅᑏᑦ)
 • ᐅᖄᓚᐅᑦ / ᐅᖄᓚᐅᑎᕋᓛᖅ
 • ᐅᖅᑰᓴᐅᒻᒧᑦ ᐅᖅᓱᖃᖅᑎᑦᑎᔩᑦ / ᒑᓯᒥᒃ ᐅᖅᓴᐃᔩᑦ
 • ᖃᐅᒪᓯᐅᑎᓕᕆᔩᑦ
 • ᑕᖅᑭᑕᒫᑦ ᐊᑭᓕᕐᓱᕆᐊᖃᓲᑦ (ᓲᕐᓗ ᒪᑯᐊ, ᐊᐅᓪᓚᕐᓯᒪᓪᓗᓂ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐱᔨᑦᑎᕋᖅᑎᒋᕙᑦᑕᖏᑦ) 

ᑐᑭᓯᓯᒪᔾᔪᑕᐅᔪᓐᓇᖅᑐᑦ

54



55

ᐊᓯᖏᑦ ᑎᑎᖅᑲᐃᑦ

 • ᕿᑐᕐᖓᖓᓄᑦ ᐃᑲᔫᑎᓄᑦ ᐊᒻᒪᓗ ᐊᑭᓕᕐᓱᐃᔾᔪᑎᓄᑦ ᐊᖏᖃᑎᒌᒍᑏᑦ
 • ᑲᑎᑎᑕᐅᓯᒪᓂᒥᓂᖏᓐᓄᑦ ᐊᕕᓯᒪᓕᕐᓂᖏᓐᓄᑦ ᑎᑎᖅᑲᐃᑦ ᐊᒻᒪᓗ ᕿᑐᕐᖓᖓᓂᒃ 

ᐱᓯᒪᑦᑎᓂᕐᒧᑦ ᑎᑎᖅᑲᐃᑦ
 • ᐃᓱᒪᒋᔪᓐᓇᐃᖅᑕᐅᓯᒪᔾᔪᑏᑦ ᐊᓯᖏᓪᓗ ᐃᖅᑲᖅᑐᐃᕕᒻᒥ ᑎᑎᖅᑲᐃᑦ 

(ᐃᖅᑲᖅᑐᐃᕕᓕᐊᖁᔭᐅᓯᒪᓂᕐᒧᑦ ᑎᑎᖅᑲᐃᑦ, ᐊᑭᓕᕆᐊᓖᑦ, ᐋᖅᑮᒍᑕᐅᓯᒪᔪᑦ, 
ᐃᖅᑲᑐᖅᑕᐅᓯᒪᓂᕐᒧᑦ ᐊᑐᖁᔭᐅᓯᒪᔾᔪᑎᖏᑦ) 

 • ᒐᕙᒪᑐᖃᒃᑯᓐᓂ ᐃᑲᔫᓯᐊᖅᑖᕆᕙᑦᑕᖏᑦ ᐊᒻᒪᓗ ᐅᓇᑕᖅᑐᔅᓴᒥᓂᐅᓂᕐᒧᑦ ᑎᑎᖅᑲᐃᑦ 
 • ᑮᓇᐅᔭᓕᐊᒥᓂᖏᓐᓄᑦ ᑖᒃᓰᔭᕈᑎᓄᑦ ᐅᑎᖅᑐᔅᓴᐃᑦ
 • ᐃᖅᑲᓇᐃᔭᖅᑎᐅᓂᕐᒧᑦ ᐃᑲᔫᓯᐊᔅᓴᓄᑦ ᐅᖃᓕᒫᒐᕋᓛᑦ 
 • ᐃᖅᑲᓇᐃᔭᙱᑐᕐᓯᐅᑎᓄᑦ ᓇᓪᓕᐅᒃᑯᒫᖅᑎᒍᑦ ᐊᑭᓕᕐᓱᖅᑕᐅᓂᕐᒧᑦ ᐊᐅᑦᑕᔫᑦ
 • ᓇᓪᓕᐅᒃᑯᒫᕐᒧᑦ ᐊᑐᐊᒐᑦ (ᐃᓅᓯᕐᒧᑦ, ᐋᓐᓂᐊᕕᒻᒧᑦ, ᐊᖏᕐᕋᖓᓄᑦ, ᓄᓇᒃᑰᕈᑎᖓᓄᑦ, 

ᐃᖅᑲᓇᐃᔮᖓᓄᑦ, ᐃᓪᓗᖁᑎᑖᕐᐸᓪᓕᐊᔾᔪᑎᖓᓄᑦ) 
 • ᐃᓚᒋᔭᐅᔾᔪᑏᑦ ᐊᐅᑦᑕᔫᑦ (ᐱᙳᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᓄᑦ, 

ᑲᒪᒋᔭᖃᓪᓗᐊᑕᕐᐸᑦᑐᓄᑦ ᑲᑐᔾᔨᖃᑎᒌᓄᑦ, ᐅᖃᓕᒫᒐᖃᕐᕕᒧᑦ, ᓈᓴᐅᑎᑎᒍᑦ 
ᓄᐊᑦᑎᕙᓪᓕᐊᒍᑎᓄᑦ ᑲᑐᔾᔨᖃᑎᒌᓄᑦ) 

 • ᐃᓕᓐᓂᐊᖅᑎᓄᑦ ᐊᐅᑦᑕᔫᑦ, ᐃᓯᕈᓐᓇᐅᑏᑦ, ᐊᒻᒪᓗ ᐊᓯᖏᑦ ᐊᔾᔨᙳᐊᖅᑕᓖᑦ 
ᓇᓗᓇᐃᒃᑯᑕᐃᑦ  

ᐃᓘᓐᓇᑎᒃ ᑎᑎᖅᑲᓕᒫᑦ ᓄᐊᑕᐅᓯᒪᓕᖅᑲᑕ, ᓄᖅᑲᖅᑎᒋᐊᖃᕋᔭᖅᑕᑎᑦ, 
ᐊᐅᓪᓛᕆᐊᖃᕋᔭᖅᑕᑎᑦ ᐊᒻᒪᓗ ᑐᔅᓯᕋᐅᑎᒋᒋᐊᖃᕋᔭᖅᑕᑎᑦ ᐃᑲᔫᓯᐊᔅᓴᓄᑦ ᐅᕝᕙᓘᓐᓃᑦ 
ᑲᒪᒋᔭᕆᐊᓕᓐᓄᑦ. ᖃᐅᔨᒪᓂᐊᖅᑯᑎᑦ ᒪᓕᒐᖅᑕᖃᐅᕐᖓᑦ ᐊᒻᒪᓗ ᐊᑭᓕᕆᐊᓕᑦᑕᖃᕐᖓᑦ 
ᐃᓚᖏᓐᓄᑦ ᑕᒪᒃᑯᓄᖓ ᑐᕌᖓᔪᓂᑦ.



ᑭᓱᑐᐃᓐᓇᐃᑦ ᓄᖅᑲᖅᑎᒋᐊᖃᕋᔭᖅᑐᑦ

 • ᑮᓇᐅᔭᒃᑯᕕᒻᒥ ᐊᐅᑦᑕᔫᑦ ᐊᑎᖃᐅᖅᑐᑦ ᐃᓚᓪᓚᑦᑖᕐᓂᑦ − ᑐᓂᓯᒋᐊᖃᕋᔭᖅᑐᑎᑦ 
ᓇᓗᓇᐃᒃᑯᑕᓕᒻᒥᒃ ᓇᓕᖅᑲᖓᓂᒃ ᑐᖁᓂᖓᑕ ᒥᔅᓵᓄᑦ ᓇᓗᓇᐃᒃᑯᑕᕐᒥᒃ, 
ᐊᔾᔨᓕᐅᖅᑕᐅᓯᒪᙱᑦᑐᒥᒃ 

 • ᑲᓇᑕᒥ ᐃᖅᑲᓇᐃᔮᖓᓂᒃ ᓈᕆᑉᐸᑦ ᐃᑲᔫᓯᐊᖅᑖᖃᑦᑕᕈᑎᔅᓴᖏᓐᓄᑦ ᐲᔭᐃᕕᒋᕙᑦᑕᖏᑦ 
ᐊᒻᒪᓗ ᐃᓄᑐᖃᐅᓂᕐᒧᑦ ᐃᑲᔫᓯᐊᖅᑖᕐᕕᒋᕙᑦᑕᖏᓐᓂᒃ - 1800-277-9914. 
ᐃᓚᓪᓚᑦᑖᕕᑦ ᕿᒪᑦᑕᖏᑦ ᐊᑭᓖᕕᐅᔭᕆᐊᖃᓲᑦ ᓯᒃᑭᒥᑦ ᑕᖅᑭᖓᓂ ᐃᓅᔪᓐᓃᕐᕕᖓᓂ

 • ᑲᓇᑕᒥ ᑎᑎᖅᑲᓂᐊᕐᕕᒃ − ᐊᓯᐊᓄᑦ ᑐᕌᖅᑎᑕᐅᖃᑦᑕᖁᓕᕐᓗᒋᑦ ᐅᕝᕙᓘᓐᓃᑦ 
ᓄᖅᑲᖅᑎᑕᐅᒃᑲᕐᓗᒋᑦ ᑎᑎᖅᑲᖅᑖᕆᕙᑦᑕᖏᑦ

 • ᓯᒃᑮᑦ ᓄᖅᑲᖅᑎᑕᐅᔪᓐᓇᖅᑐᑦ ᐅᖄᓚᐅᑎᒃᑯᑦ ᖃᐅᔨᒃᑲᐃᓗᓂ − ᐊᐱᕆᔭᐅᒐᔭᖅᑐᑎᑦ 
ᐅᑯᐊ ᒥᔅᓵᓄᑦ ᐊᑎᖓ, ᑐᕌᕈᑎᖓ ᐊᒻᒪᓗ ᐃᖅᑲᓇᐃᔭᖅᑐᕐᓯᐅᑎᖓᑕ ᓈᓴᐅᑎᖓᓂᒃ 

 • ᐊᑭᓕᔅᓴᓂᐅᑏᑦ ᐊᐅᑦᑕᔫᑦ − ᐅᖃᕐᕕᖃᕋᔭᖅᑯᑎᑦ ᑮᓇᐅᔭᒃᑯᕕᖓᓂᒃ 
ᐊᐅᑦᑕᔫᖃᖅᑎᑦᑎᔪᓂᑦ ᓄᖅᑲᖅᑎᑕᐅᒃᑲᕐᓗᒋᑦ ᐊᑭᓕᔅᓴᓂᐅᑎᖏᑦ 

 • ᐱᒡᒐᕐᓂᖓᓄᑦ ᐃᑲᔫᓯᐊᖅᑖᖑᕙᑦᑐᑦ − ᐅᖃᕐᕕᒋᓗᒋᑦ ᓄᓇᔅᓯᓐᓂ ᐃᖅᑲᓇᐃᔮᖓᓄᑦ 
ᐃᑲᔫᓯᐊᖅᑖᑎᑦᑎᔩᑦ ᐊᓪᓚᕝᕕᖓᑦ ᐊᒻᒪᓗ ᑲᓇᑕᒥ ᐃᓄᑐᖃᐅᓂᕐᒧᑦ 
ᐃᑲᔫᓯᐊᖅᑖᑎᑦᑎᔨᓂᑦ ᐊᕕᑦᑐᕐᓯᒪᕕᑦᑎᒍᑦ ᐃᑲᔫᓯᐊᖅᑖᖑᕙᑦᑐᑦ ᒥᔅᓵᓄᑦ. 

 • ᓗᑦᑖᖅ ᐊᒻᒪᓗ ᑭᒍᓐᓂᐊᖅᑎ − ᖃᐅᔨᒃᑲᐃᒐᔭᖅᑯᑎᑦ ᐃᓅᑉ ᓘᑦᑖᖓᓂᒃ, 
ᑭᒍᓐᓂᐊᖅᑎᖓᓂᒃ, ᐊᒻᒪᓗ ᓇᓕᑐᐃᓐᓇᖏᓐᓂᒃ ᑕᑯᔭᐅᕕᒋᕙᓚᐅᖅᑕᖏᓐᓂᒃ

 • ᖃᕋᓴᐅᔭᒃᑯᑦ ᐃᓚᒋᔭᐅᔾᔪᑎᖏᑦ ᐊᒻᒪᓗ ᖃᕋᓴᐅᔭᒃᑯᑦ ᐃᓄᓕᒫᓄᑦ 
ᐱᓕᕆᖃᑎᒌᒍᑎᒋᕙᑦᑕᖏᑦ 

 • ᐃᓄᓕᕆᔨᒃᑯᓐᓂ ᐃᑲᔫᓯᐊᖅᑖᕆᕙᑦᑕᖏᓐᓄᑦ ᓯᒃᑮᑦ − ᐅᖃᕐᕕᒋᓗᒋᑦ ᐃᓄᓕᕆᔨᒃᑯᓐᓂ 
ᐃᑲᔫᓯᐊᖅᑖᑎᑦᑎᔩᑦ

 • ᓄᓇᕗᑦ ᑐᙵᕕᒃᑯᑦ ᑎᒥᖓᓐᓄᑦ ᐃᓚᒋᔭᐅᔾᔪᑎᖓ
 • ᓇᓪᓕᐅᒃᑯᒫᖃᕈᑎᖏᑦ − ᖃᐅᔨᒃᑲᕐᓗᒋᑦ ᐃᓘᓐᓇᑎᒃ ᓇᓪᓕᐅᒃᑯᒫᖃᖅᑎᑦᑎᔩᑦ 

ᓇᓪᓕᐅᒃᑯᒫᖃᕐᕕᒋᓚᐅᖅᑕᖏᑦ ᐃᓚᓪᓚᑦᑖᕕᑦ. ᓈᒻᒪᑉᐸᑦ, ᖃᐅᔨᒃᑲᕐᓗᒍ 
ᐃᖅᑲᓇᐃᔭᕐᕕᒋᓚᐅᖅᑕᖓ ᐃᖅᑲᓇᐃᔭᕐᕕᒻᒥ ᓇᓪᓕᐅᒃᑯᒫᖃᕐᓂᕐᒪᖔᖅ

 • ᐊᑐᖅᑐᐊᕐᕕᖏᑦ/ᐊᑐᕐᕕᖏᑦ - ᓄᖅᑲᖅᑎᓪᓗᒋᑦ ᓇᓕᑐᐃᓐᓇᖏᑦ ᐊᑐᖅᑐᐊᕐᕕᖏᑦ 
ᐅᕝᕙᓘᓐᓃᑦ ᐊᑐᕐᕕᖏᑦ ᐊᖏᖃᑎᒌᒍᑎᑎᒍᑦ ᐊᑎᖓᓃᑦᑐᑦ ᐃᓚᓪᓚᑦᑖᕕᑦ, ᐅᕝᕙᓘᓐᓃᑦ 
ᐊᓯᔾᔨᕐᓗᒋᑦ ᐊᓯᐊᓄᑦ ᐊᑎᕐᒧᑦ 

 • ᐃᖅᑲᓇᐃᔭᕐᕕᖓᓂ ᐲᔭᐃᕕᒋᕙᑦᑕᖏᑦ ᐃᖅᑲᓇᐃᔮᖓᓂ ᓈᕆᑉᐸᑦ 
ᐱᔪᒫᕐᓂᐊᕐᓯᒪᔭᖏᓐᓄᑦ

 • ᓇᒻᒥᓂᖅ ᐲᔭᐃᕕᒋᕙᑦᑕᖏᑦ ᐃᓄᑐᖃᐅᓕᖅᑲᑦ ᐱᔪᒫᕐᓂᐊᖅᑕᖏᓐᓂᒃ
 • ᐃᓄᑐᖃᐅᓂᕐᒧᑦ ᐃᑲᔫᓯᐊᖅᑖᕆᕙᑦᑕᖏᑦ, ᓇᓗᓇᐃᖅᑕᐅᓯᒪᔪᑦ ᑮᓇᐅᔾᔭᔅᓵᖏᓐᓄᑦ 

ᐃᑲᔫᓯᐊᔅᓴᑦ ᐊᒻᒪᓗ ᑲᓇᑕᒥ ᐃᓄᑐᖃᐅᓂᕐᒧᑦ ᐃᑲᔫᓯᐊᔅᓴᑦ 
 • ᐃᓚᒋᔭᐅᔾᔪᑏᑦ (ᐱᙳᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᓄᑦ, ᑲᒪᒋᔭᖃᓪᓗᐊᑕᕐᐸᑦᑐᓄᑦ 

ᑲᑐᔾᔨᖃᑎᒌᑦ, ᐅᖃᓕᒫᒐᖃᕐᕖᑦ) − ᓄᖅᑲᑎᓪᓗᒋᑦ ᐅᕝᕙᓘᓐᓃᑦ ᐊᐅᓪᓛᕐᓗᒋᑦ ᐊᓯᐊᓄᑦ 
ᐊᑎᕐᒧᑦ ᑕᐃᒫᒃ ᓈᒻᒪᓐᓂᖓ ᒪᓕᓪᓗᒍ

 • ᑲᓇᑕᐅᑉ ᓯᓚᑖᓄᑦ ᐅᑎᒧᓪᓗ ᐃᓯᕈᓐᓇᐅᑦ − ᐃᓚᓪᓚᑦᑖᑦ ᐊᑐᖅᑐᒥᒃ 
ᐃᓯᕈᓐᓇᐅᑎᖃᕐᓂᖅᑲᑦ, ᐅᑎᖅᑎᒋᐊᓖᑦ ᑕᐃᒪᐃᑦᑐᓂᑦ ᑲᒪᔨᐅᕙᑦᑐᓄᑦ ᓄᓇᔅᓯᓐᓃᑦᑐᓄᑦ 
ᐅᕝᕙᓘᓐᓃᑦ ᑎᑎᖅᑲᓂᐊᕐᕕᒃᑯᑦ ᐊᐅᓪᓚᑎᓪᓗᒍ ᓇᓕᖅᑲᖓ ᐅᕝᕙᓘᓐᓃᑦ 
ᑐᖁᓂᖓᑕ ᒥᔅᓵᓄᑦ ᓇᓗᓇᐃᒃᑯᑕᖓ ᐅᕝᕙᓘᓐᓃᑦ ᑎᑎᖅᑲᖅ ᓇᓗᓇᐃᕐᓯᓗᑎᑦ ᓱᒻᒪᑦ 
ᐅᑎᖅᑎᒻᒪᖔᕐᐱᐅᒃ. ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖄᓚᕕᒋᓗᒍ − 1800-567-6868

 • ᐃᖅᑲᓇᐃᔭᖅᑐᕐᓯᐅᑦ ᓈᓴᐅᑦ - 1800-206-7218
 • ᑮᓇᐅᔾᔭᔅᓵᓄᑦ ᐃᑲᔫᓯᐊᖅᑖᑎᑦᑎᔩᑦ / ᐃᓄᓕᕆᔨᒃᑯᑎᒍᑦ ᐃᑲᔫᓯᐊᖅᑖᑎᑦᑎᔩᑦ
 • ᐃᖅᑲᓇᐃᔭᙱᑐᕐᓯᐅᑎᑖᕆᕙᑦᑕᖏᑦ − ᐅᖃᕐᕕᒋᓗᒋᑦ ᓄᓇᔅᓯᓐᓂ 

ᐃᖅᑲᓇᐃᔭᙱᑐᕐᓯᐅᑎᓕᕆᔩᑦ ᐊᓪᓚᕝᕕᖓᑦ

ᑐᑭᓯᓯᒪᔾᔪᑕᐅᔪᓐᓇᖅᑐᑦ

ᐊᐅᓪᓛᕆᐊᖃᕋᔭᖅᑐᑦ ᒪᑯᐊ

 • ᓇᓪᓕᐅᒃᑯᒫᖃᕈᑎᖏᑦ ᐅᕝᕙᓘᓐᓃᑦ ᐅᑎᕐᕕᐅᔾᔪᑎᒋᔪᓐᓇᖅᑕᖏᑦ
 • ᑲᑐᔾᔨᓪᓗᑎᒃ ᑮᓇᐅᔭᒃᑯᕕᖏᑦ, ᐊᑭᓕᔅᓴᓂᐅᑎᖏᑦ, ᓄᐊᓴᐃᕙᓪᓕᐊᔾᔪᑎᖏᑦ ᓲᕐᓗ 

ᐃᓄᑐᖃᐅᓕᖅᑲᑦ ᐃᑲᔫᓯᐊᖅᑖᔅᓴᖏᑦ ᐲᔭᖅᑕᐅᕙᑦᑐᑦ, ᓇᓗᓇᐃᖅᑕᐅᓯᒪᔪᑦ 
ᑮᓇᐅᔭᓕᐊᒥᓂᖏᓐᓄᑦ ᐃᑲᔫᓯᐊᔅᓴᑦ, ᐊᓯᖏᓪᓗ

 • ᓄᓇᒥᒃ ᓄᓇᖃᕈᑎᖏᑦ
 • ᓇᒻᒥᓂᖃᖃᑕᐅᔾᔪᑎᖏᑦ ᐊᒻᒪᓗ ᐊᖏᖃᑎᖃᕐᓯᒪᓪᓗᓂ ᑮᓇᐅᔭᑦ - ᐊᐱᕆᒐᔭᖅᑲᑦ 

ᑮᓇᐅᔭᓕᕆᔩᑦ ᐅᕝᕙᓘᓐᓃᑦ ᑮᓇᐅᔭᒃᑯᕕᒃ ᖃᓄᖅ ᑖᒃᑯᐊ ᐊᐅᓪᓛᕋᔅᓴᐅᒻᒪᖔᑕ ᐱᖁᑏᑦ 
 • ᐊᐅᓚᔾᔪᑎᓄᑦ ᐋᖅᑭᓯᒪᔾᔪᑎᖏᑦ (ᐅᖄᓚᐅᒻᒧᑦ, ᒑᓯᒧᑦ, ᐃᒥᕐᒧᑦ ᐊᐅᓚᐅᑎᓄᓪᓗ) 

ᐃᓪᓗᒥᐅᖃᑎᒌᓪᓗᓯ ᐊᐅᓚᔾᔪᑎᓯ ᐊᑎᖓᓂ ᑎᑎᕋᕐᓯᒪᓂᖅᑲᑕ 
 • ᐃᖏᕐᕋᔾᔪᑎᓄᑦ ᐊᑎᓕᐅᕐᓯᒪᓂᖓ − ᐅᖃᕐᕕᒋᒐᔭᖅᑲᑎᑦ ᐊᑎᓕᐅᕐᕕᐅᓲᑦ ᐊᓪᓚᕝᕕᒃ 

ᐃᑲᔪᖅᑕᐅᒐᔭᕋᕕᑦ ᐊᓯᔾᔨᖅᑕᐅᓗᓂ ᐊᑎᖓ ᐃᓚᓪᓚᑦᑖᕕᑦ ᓄᓇᒃᑰᕈᑎᖃᕐᓂᖓᑕ 
ᒥᔅᓵᓄᑦ ᑎᑎᕋᖅᑕᐅᓯᒪᓂᖓ 

 • ᖃᖓᑕᓲᒃᑯᑦ ᐃᓚᒋᔭᐅᔾᔪᑎᒧᑦ ᓄᐊᓴᐃᔾᔪᑕᐅᕙᑦᑐᖅ / ᐊᖅᓴᕐᓃᑦ ᐃᓚᒋᔭᐅᔾᔪᑎᑎᒍᑦ 
ᓄᐊᓴᐃᔾᔪᑕᐅᕙᑦᑐᑦ / ᐃᐅᕈᐸᓛᓐ ᓄᐊᓴᐃᔾᔪᑕᐅᕙᑦᑐᖅ 

ᒪᑯᐊ ᑐᔅᓯᕋᐅᓯᐅᕈᑕᐅᔭᕆᐊᖃᕋᔭᖅᑐᑦ
 • ᓱᕈᓯᕐᓄᑦ ᐃᑲᔫᓯᐊᖅᑖᕈᑏᑦ - 1800-277-9914. ᐃᑲᔫᓯᖅᑖᕈᓐᓇᑐᐃᓐᓇᕆᐊᖃᖅᑐᑎᑦ 

ᓱᕈᓯᕐᓄᑦ ᐅᑭᐅᓕᓐᓂᑦ ᑐᖔᓂ 18 ᐅᕝᕙᓘᓐᓃᑦ ᕿᑐᕐᖓᕆᔭᐅᔪᓄᑦ ᐅᑭᐅᓕᓐᓄᑦ 
ᐊᑯᓐᓂᖏᓐᓂ 18 ᐊᒻᒪᓗ 25 ᐃᓕᓐᓂᐊᖅᑎᐅᑉᐸᑕ ᐅᓪᓗᓕᒫᖅ ᐃᓕᓐᓂᐊᖃᑦᑕᕐᓗᑎᒃ. 
ᑖᒃᑯᐊ ᓇᓕᑐᐃᓐᓇᖏᑦ ᓱᕈᓰᑦ ᐊᓯᐊᓂᒃ ᑲᒪᔨᖃᖃᑦᑕᖅᑲᑕ (ᐃᓚᒋᔭᐅᔪᖅ ᐅᕝᕙᓘᓐᓃᑦ 
ᐸᐸᑦᑎᔨ) ᐊᒻᒪᓗ ᐅᑭᐅᖃᖅᑲᑕ ᑐᖔᓂ 18, ᑕᐃᓐᓇ ᐃᓄᒃ ᑐᔅᓯᕋᐅᓯᐅᕆᐊᖃᕋᔭᖅᑐᑦ 
ᑖᒃᑯᓄᖓ. ᕿᑐᕐᖓᕆᔭᐅᔪᑦ ᐅᑭᐅᓖᑦ ᐊᑯᓐᓂᖏᓐᓂ 18 ᐊᒻᒪᓗ 25 ᑐᔅᓯᕋᐅᓯᐅᕆᐊᓖᑦ 
ᑖᒃᑯᓄᖓ ᐃᑲᔫᓯᐊᔅᓴᓄᑦ ᓇᒻᒥᓂᖅ  

 • ᑲᓇᑕᒥ ᐃᖅᑲᓇᐃᔮᖓᓂᒃ ᓈᕆᑉᐸᑦ ᐃᑲᔫᓯᐊᖅᑖᖃᑦᑕᕈᑎᔅᓴᖏᓐᓄᑦ ᐲᔭᐃᕕᒋᕙᑦᑕᖏᑦ 
ᐃᓗᐃᒃᑲᐅᓪᓗᓂ ᑐᖁᔪᖃᖅᑎᓪᓗᒍ ᐃᑲᔫᓯᐊᔅᓴᑦ - 1800-277-9914. ᑖᒃᑯᐊ ᒪᓕᑦᑐᑦ 
ᑲᓇᑕᒥ ᐃᖅᑲᓇᐃᔮᖓᓂᒃ ᓈᕆᑉᐸᑦ ᐃᑲᔫᓯᐊᖅᑖᖃᑦᑕᕈᑎᔅᓴᖏᓐᓄᑦ ᐲᔭᐃᕕᒋᕙᑦᑕᖏᑦ 
ᐱᔮᖃᑦᑕᖅᑕᖏᓐᓄᑦ ᐃᓚᓪᓚᑦᑖᕕᑦ. ᓇᔅᓯᐅᔾᔨᒋᐊᖃᕋᔭᖅᑐᑎᑦ ᓇᓕᖅᑲᖓᓂᒃ ᑐᖁᔫᑉ 
ᒥᔅᓵᓄᑦ ᓇᓗᓇᐃᒃᑯᑕᕐᒥᒃ ᐅᕝᕙᓘᓐᓃᑦ ᓇᓗᓇᐃᒃᑯᑕᕐᒥᒃ ᐃᓅᔪᓐᓃᕐᓂᖓᓂᒃ, ᐃᕝᕕᑦ 
ᐃᓅᔪᕐᓯᐅᑎᖓᓂᒃ, ᐊᒻᒪᓗ ᐃᖅᑲᓇᐃᔭᖅᑐᕐᓯᐅᑎᓐᓂᒃ 

 • ᑲᓇᑕᒥ ᐃᖅᑲᓇᐃᔮᖓᓂᒃ ᓈᕆᑉᐸᑦ ᐃᑲᔫᓯᐊᖅᑖᖃᑦᑕᕈᑎᔅᓴᖏᓐᓄᑦ ᐲᔭᐃᕕᒋᕙᑦᑕᖏᑦ 
ᕿᒪᑦᑕᐅᔪᑦ ᐃᑲᔫᓯᐊᔅᓴᖏᑦ - 1800-277-9914. ᑖᒃᑯᐊ ᒪᓕᑦᑐᑦ ᐃᑲᔫᓯᐊᔅᓴᓄᑦ 
ᐲᔭᖃᑦᑕᓚᐅᖅᑕᖏᓐᓂᒃ ᐃᓚᓪᓚᑦᑖᕕᑦ. ᐊᒥᓲᓂᖏᑦ ᑐᓂᔭᐅᔪᑦ ᐊᑕᓂᐊᕐᒥᔪᑦ ᐃᕝᕕᑦ 
ᐅᑭᐅᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐱᔾᔪᑎᐅᔪᓄᑦ. ᐃᑲᔫᓯᐊᔅᓴᑦ ᕿᑐᕐᖓᖏᓐᓄᑦ 
ᐱᑕᖃᑐᐃᓐᓇᕆᐊᖃᕐᒥᔪᑦ 

 • ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓕᐊᒥᓂᖏᓐᓄᑦ ᐃᑲᔫᓯᐊᔅᓴᑦ - 1888-277-9914. ᑖᒃᑯᐊ 
ᐊᑭᓕᐅᑕᐅᓲᑦ ᕿᒪᑦᑕᖓᓄᑦ ᐊᐃᑉᐸᖓᓄᑦ (ᐅᐃᖓᓄᑦ ᐅᕝᕙᓘᓐᓃᑦ ᓄᓕᐊᖓᓄᑦ) 
ᐅᑭᐅᓕᒃ ᐅᖓᑖᓂ 65, ᐊᒻᒪᓗ ᒪᓕᑦᑐᒋᑦ ᑮᓇᐅᔭᓕᐊᕆᕙᑦᑕᖏᑦ 

 • ᐃᓪᓗᖁᑎᑖᕐᐸᓪᓕᐊᓂᕐᒧᑦ ᐃᓅᓯᕐᒧᑦ ᓇᓪᓕᐅᒃᑯᒫᖅ − ᑖᓐᓇ ᐊᔾᔨᒋᙱᑕᖓ 
ᐃᓪᓗᖁᑎᑖᕐᐸᓪᓕᐊᓂᕐᒧᑦ ᓇᓪᓕᐅᒃᑯᒫᑉ. ᐃᓚᓪᓚᑦᑖᑦ ᐃᓪᓗᖁᑎᑖᕐᐸᓪᓕᐊᓂᕐᒧᑦ 
ᐃᓅᓯᕐᒧᑦ ᓇᓪᓕᐅᒃᑯᒫᖃᕐᓂᖅᑲᑦ, ᐃᓪᓗᖁᑎᑖᕐᐸᓪᓕᐊᔾᔪᑎᖓ ᐊᑭᓕᖅᑕᐅᔪᓐᓇᖅᑐᖅ 
ᐃᓅᔪᓐᓃᑎᓪᓗᒍ. ᐃᓪᓗᖁᑎᑖᕐᐸᓪᓕᐊᓂᖓᓄᑦ ᑲᒪᒋᔭᓖᑦ ᑎᒥᐅᔪᑦ ᓇᓕᖅᑲᖓᓂᒃ 
ᑐᖁᓂᖓᑕ ᒥᔅᓵᓄᑦ ᓇᓗᓇᐃᒃᑯᑕᕐᒥᒃ ᐱᔭᕆᐊᖃᕋᔭᖅᑐᑦ. ᐅᖄᓚᕕᐅᒐᔭᖅᑯᖅ 
ᑮᓇᐅᔭᒃᑯᕕᖓ ᐅᕝᕙᓘᓐᓃᑦ ᑎᒥᐅᔪᖅ ᑲᒪᒋᔭᖃᖅᓯᒪᔪᑦ ᐃᓪᓗᖁᑎᑖᕐᐸᓪᓕᐊᓂᖓᓂᒃ

 • ᐅᓇᑕᖅᑐᔅᓴᐅᖃᑕᐅᓂᕐᒧᑦ ᐃᑲᔫᓯᐊᔅᓴᑦ ᓄᓇᖃᖅᑐᑐᖃᕐᓄᑦ ᐅᓇᑕᖅᑐᔅᓴᓄᑦ - 1866-
522-2122. ᐃᓚᓪᓚᑦᑖᑦ ᐅᓇᑕᖅᑐᓴᐅᓐᓂᖅᑲᑦ ᐅᕝᕙᓘᓐᓃᑦ ᐃᓚᒋᔭᐅᓐᓂᖅᑲᑦ ᑲᓇᑕᒥ 
ᐅᓇᑕᖅᑐᔅᓴᓄᑦ, ᐃᑲᔫᓯᐊᖅᑖᕈᓐᓇᕋᔭᖅᑐᔅᓴᐅᔪᑎᑦ.

ᖃᐅᔨᒪᓂᐊᖅᑯᓯ ᐃᓚᖏᑦ ᑖᒃᑯᐊ ᐃᑲᔫᓯᐊᔅᓴᑦ ᑖᒃᓰᔭᕈᑕᐅᒐᔭᕐᖓᑕ ᐃᑲᔫᓯᐊᖅᑖᖅᑐᓄᑦ.

ᐊᓯᖏᑦ ᑮᓇᐅᔭᓕᕆᓂᕐᒨᖓᔪᑦ ᐊᒻᒪᓗ 
ᒪᓕᒐᓕᕆᔾᔪᑎᓅᖓᔪᑦ
 • ᐊᑐᖅᑐᐊᖅᑕᐅᔪᑦ ᐊᒻᒪᓗ ᓇᒻᒥᓂᖅ ᐊᑭᓕᔅᓴᑦ − ᐊᑐᖅᑐᐊᖅᑕᐅᔪᑦ (ᐃᓄᒻᒧᑦ 

ᐅᕝᕙᓘᓐᓃᑦ ᐊᑎᓕᐅᕐᓯᒪᖃᑎᖃᖅᑐᓂ) ᑮᓇᐅᔭᒃᑯᕕᒻᒥᑦ, ᑎᒥᐅᔪᓂᑦ, 
ᐅᕝᕙᓘᓐᓃᑦ ᐊᓯᐊᓂᒃ ᑎᒥᐅᔪᓂᑦ ᓇᓪᓕᐅᒃᑯᒫᖃᑐᐃᓐᓇᕆᐊᓖᑦ ᐅᕝᕙᓘᓐᓃᑦ 
ᓇᓪᓕᐅᒃᑯᒫᖃᙱᑐᐃᓐᓇᕆᐊᓖᑦ 

 • ᑮᓇᐅᔭᓕᐊᓄᑦ ᑖᒃᓰᔭᕈᑏᑦ − ᑭᖑᓪᓕᕐᐹᒥ ᑖᒃᓰᔭᕈᑎᓄᑦ ᐅᑎᖅᑐᓂᑦ 
ᑎᑎᕋᖅᑕᐅᑎᑦᑎᒋᐊᖃᕋᔭᖅᑐᖅ. ᐃᓚᓪᓚᑦᑖᑦ ᐃᓅᔪᓐᓃᓂᖅᑲᑦ ᐊᑯᓐᓂᖏᓂ ᔮᓐᓄᐊᓕ 
1 ᐊᒻᒪᓗ ᐅᑐᐱᕆ 31, ᑭᖑᓪᓕᕐᐹᒥ ᐅᑎᖅᑐᔅᓴᖏᑦ ᑎᑎᕋᖅᑕᐅᓯᒪᒋᐊᖃᕋᔭᖅᑐᑦ 
ᐄᐳᓗ 30 ᑐᖔᓂ ᐊᕐᕌᒍᒋᓂᐊᖅᑕᑎᓐᓂ. ᐃᓅᔪᓐᓃᓂᖅᑲᑦ ᐊᑯᓐᓂᖏᓐᓂ ᓄᕕᐱᕆ 1 
ᐊᒻᒪᓗ ᑎᓯᐱᕆ 31, ᑭᖑᓪᓕᕐᐹᒥ ᑎᑎᕋᖅᑕᐅᔭᕆᐊᖃᕋᔭᖅᑐᑦ ᐱᖓᓲᔪᖅᑐᑦ (6) ᑕᖅᑮᑦ 
ᓈᓚᐅᖅᑎᓪᓗᒋᑦ ᐃᓅᔪᓐᓃᕐᓯᒪᓕᖅᑎᓪᓗᒍ.

 • ᑖᒃᓰᔭᕈᑎᓄᑦ ᐅᑎᖅᑐᔅᓴᖏᑦ ᑎᑎᕋᖅᑕᐅᓯᒪᖃᑦᑕᓂᙱᑉᐸᑕ, 
ᑎᑎᕋᖅᑕᐅᖃᓯᐅᑎᒋᐊᖃᕐᒥᔪᑦ. ᐱᒋᐊᖃᕋᔭᖅᑐᑎᑦ “ᐱᔭᕇᖅᑕᐅᔾᔪᑎᖏᑕ 
ᒥᔅᓵᓄᑦ ᓇᓗᓇᐃᒃᑯᑕᕐᒥᒃ” ᑲᓇᑕᒥ ᑮᓇᐅᔭᓕᐊᓄᑦ ᐅᑎᖅᑐᔅᓴᓕᕆᔨᒃᑯᓐᓂᑦ. 
ᐱᔭᕇᖅᑕᐅᔾᔪᑎᖏᑕ ᒥᔅᓵᓄᑦ ᓇᓗᓇᐃᒃᑯᑕᖅ ᑕᑯᔭᔅᓴᐅᑎᑦᑎᓲᖅ ᐃᓘᓐᓇᖏᓐᓂᒃ 
ᓈᓴᐅᑎᖏᓐᓂᒃ ᐃᓚᓪᓚᑦᑖᕕᑦ ᐊᑭᓕᔅᓴᕆᓚᐅᖅᑕᖏᓐᓄᒃ ᐊᑭᓕᖅᑕᐅᓯᒪᓕᕐᓂᖏᓐᓂᒃ. 
ᓇᓗᓇᐃᒃᑯᑕᕐᒥᒃ ᑐᓂᓯᔭᐅᙱᒃᑯᕕᑦ, ᑲᓇᑕᒥ ᑮᓇᐅᔭᓕᐊᓄᑦ ᐅᑎᖅᑐᔅᓴᓕᕆᔨᒃᑯᑦ 
ᐊᑭᓕᖅᑕᐅᑎᑦᑎᒐᓱᐊᕈᓐᓇᖅᑐᑦ ᐃᓚᓪᓚᑦᑖᕕᑦ ᐊᑭᓕᔅᓴᕆᓚᐅᖅᑕᖏᓐᓂᒃ ᐃᓕᓐᓄᑦ 
ᐊᐃᑉᐸᕆᔭᐅᒍᕕᑦ. ᐅᖃᕐᕕᒋᓗᒋᑦ ᑲᓇᑕᒥ ᐅᑎᖅᑐᔅᓴᕆᔨᒃᑯᑦ ᐅᕗᖓ 1800-959-8281.

 • ᐃᖅᑲᓇᐃᔭᖅᑎᖁᑎᓕᒃ − ᐅᖃᕐᕕᒋᒐᔭᖅᑲᑎᑦ ᐃᓚᓪᓚᑦᑖᕕᑦ ᐃᖅᑲᓇᐃᔭᕐᕕᒋᓚᐅᖅᑕᖏᑦ 
ᑭᖑᓪᓕᕐᐹᒥ ᓯᒃᑭᑖᕆᒋᐊᓕᖓᓂᒃ ᐱᕕᒋᒐᔭᕋᕕᒋᑦ ᐊᒻᒪᓗ ᖃᐅᔨᒃᑲᕐᓗᒋᑦ ᓇᒧᑦ 
ᓇᔅᓯᐅᔾᔭᐅᒋᐊᖃᕐᒪᖔᖅ ᑮᓇᐅᔾᔭᔅᓵᒥᓂᖏᑕ ᒥᔅᓵᓄᑦ ᓇᓕᖅᑲᖅ. 

 • ᓄᓇᖃᖅᑐᑐᖃᓕᕆᔩᑦ ᐊᒻᒪᓗ ᐅᑭᐅᖅᑕᖅᑐᒥᐅᓅᖓᔪᓕᕆᔩᑦ ᑲᓇᑕᒥ ᐅᕗᖓ 1-800-
567-9604 / www.aadnc-aandc.gc.ca

 • ᐱᖁᑎᓄᑦ ᐱᔨᑦᑎᕋᐅᑎᓄᓪᓗ ᐃᓚᒍᑕᖏᓐᓄᑦ ᐃᑲᔫᓯᐊᔅᓴᑦ − ᐅᖃᕐᕕᒋᓗᒋᑦ ᑲᓇᑕᒥ 
ᐅᑎᖅᑐᔅᓴᓕᕆᔨᒃᑯᑦ ᐅᕗᖓ 1-800-959-1953 ᐃᓚᓪᓚᑦᑖᕕᑦ ᐃᓚᒍᑕᖏᓐᓄᑦ 
ᐃᑲᔫᓯᐊᖅᑖᕈᑎᔅᓴᖏᑕ ᒥᔅᓵᓄᑦ.

 • ᐃᖅᑲᖅᑐᐃᕕᒃᑰᑎᑦᑎᒍᑏᑦ − ᐃᖅᑲᖅᑐᐃᕕᒃᑯᑦ ᑐᑭᑖᕈᑕᐅᓯᒪᔪᑦ 
ᐃᖅᑲᖅᑐᐃᕕᒃᑰᑎᑦᑎᒍᑕᐅᓯᒪᔪᓂᑦ ᐊᒻᒪᓗ ᐊᑭᓕᔅᓴᓂᑦ ᐊᑭᓕᕐᓱᐃᑎᑦᑎᔨᓂᑦ 
ᑖᔅᓱᒧᖓ ᑐᕌᖓᔪᓂᑦ ᐅᕝᕙᓘᓐᓃᑦ ᐊᑭᓖᒋᐊᖃᖅᑎᑦᑎᔪᓂᑦ ᐃᓚᓪᓚᑦᑖᕐᓄᑦ 
ᑐᔅᓯᕋᐅᑎᖃᑐᐃᓐᓇᕆᐊᖃᕐᖓᑕ ᕿᒪᑦᑕᖏᓐᓄᑦ. ᐅᖃᕐᕕᖃᕋᔭᖅᑯᑎᑦ ᒪᓕᒐᓕᕆᔨᒥᒃ 
ᐃᑲᔪᖅᑕᐅᓂᐊᕋᕕᑦ.

 • ᕿᑐᕐᖓᖓᓄᑦ ᐃᑲᔫᑏᑦ ᐊᑭᓕᕐᓱᐃᔾᔪᑏᑦ ᐊᒻᒪᓗ ᐃᑲᔫᑏᑦ ᐊᑭᓕᕐᓱᐃᔾᔪᑏᑦ − 
ᐃᓚᓪᓚᑦᑖᑦ ᐊᑭᓕᕐᓱᐃᓂᖅᑲᑦ ᕿᑐᕐᖓᖓᓄᑦ ᐃᑲᔫᑎᓂᑦ, ᐋᖅᑭᐅᒪᑎᑦᑎᓂᕐᒧᑦ 
ᐃᑲᔪᖅᑏᑦ ᐊᓪᓚᕝᕕᖓᑦ ᐃᖃᓗᓐᓂ ᐅᖃᕐᕕᐅᔭᕆᐊᓖᑦ ᑲᒪᒋᔭᓕᒻᒧᑦ ᑕᒪᒃᑯᓂᖓ (1-
800-792-4183)

ᑐᑭᓯᓯᒪᔾᔪᑕᐅᔪᓐᓇᖅᑐᑦ

ᐅᖃᓕᒫᖃᑦᑕᕐᓂᖅ
“ᕿᔅᓵᓇᖅᑐᑰᖅᑐᓂ ᐊᑐᖅᑕᐅᓲᖅ: ᐊᖅᑯᑎᒋᓂᐊᖅᑕᕐᓂᒃ ᓇᓂᓯᓂᖅ” 
ᑎᑎᕋᖅᑕᖏᑦ ᐋᓚᓐ ᐅᓪᕗᑦ, Phd.,
ᑐᖅᑲᑕᕐᕕᒃ ᐃᓚᙵᖅᑐᓄᑦ ᐊᒻᒪᓗ ᐃᓅᓯᕐᒥᒃ ᐊᓯᔾᔨᕐᓂᒃᑰᖅᑐᓄᑦ  (Companion Press, 
2007).  
ISBN: 1-879651-52-1.

“ᑐᑭᓯᓂᖅ ᐃᒻᒥᓃᖅᑐᒥᒃ ᕿᔅᓵᒍᑎᖃᕐᓂᕐᒥᒃ: ᖁᓕᑦ ᐊᑑᑎᖃᓪᓚᕆᑦᑐᑦ ᑐᙵᕕᐅᓲᑦ 
ᓂᕆᐅᒋᔭᔅᓴᖅᑖᓂᕐᒧᑦ ᐊᒻᒪᓗ ᐋᖅᑭᐸᓪᓕᐊᒍᑎᖃᕐᓂᕐᒧᑦ ᐆᒻᒪᑎᒃᑯᑦ”   
ᑎᑎᕋᖅᑕᖏᑦ ᐋᓚᓐ ᐅᓪᕗᑦ,   
Companion Press, Fort Collins, Colorado, 2009.  
ISBN: 978-1-879651-58-6.

ᓇᓪᓕᒋᔭᕋ ᐃᓅᓯᕐᒥᓂᒃ ᑭᐱᓯᓪᓗᓂ ᐃᓅᒍᓐᓃᕐᓯᒪᔪᖅ, ᐅᓂᒃᑳᖅ ᑐᕌᖓᔪᖅ ᓱᕈᓯᕐᓄᑦ 
ᐃᓚᙵᖅᓯᒪᔪᓄᑦ ᑲᒪᔨᖏᓐᓄᓗ
ᑐᐊᕇᓐ ᑲᒪᕌᑕ
www.limitlesspress.com 

ᐃᑲᔫᑎᖃᕈᓐᓇᖅᑐᑦ
ᐃᖃᓗᒃᑑᑎᐊᕐᒥ ᐃᓅᓯᖃᑦᑎᐊᖅᑐᓕᕆᓂᕐᒧᑦ ᐊᓪᓚᕝᕕᒃ

 • (867) 983-4670 #277

ᐃᓄᐃᑦ ᓄᑕᖅᑲᑦ ᓯᕗᓪᓕᐅᔪᑦ ᐱᓕᕆᐊᖑᕙᓪᓕᐊᓂᖏᑦ 

 • 1-855-572-4453

ᐃᓴᕐᓯᒪᒋᑦ ᐃᓅᓯᕐᒥᒃ ᑲᑐᔾᔨᖃᑎᒌᑦ

 • ᐃᖃᓗᐃᑦ  
(867) 975-3233  
ᐅᕝᕙᓘᓐᓃᑦ ᐅᖓᓯᑦᑐᒥᒃ ᐊᑭᖃᙱᑦᑐᖅ   
1-866-804-2782

 • ᑲᖏᖅᖠᓂᖅ  
(867) 645-2378

 • ᐃᖃᓗᒃᑑᑦᑎᐊᖅ  
(867) 983-4659

ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐃᓚᒌᓄᑦ 
ᐃᑲᔫᑏᑦ ᐅᖄᓚᕕᔅᓴᖅ 

 • ᐅᖄᓚᕕᔅᓴᖅ 1 (800) 663-1142

ᐃᓕᓴᖅᓯᕕᒃ 

 • ᐱᖅᑯᓯᖅᑎᒍᑦ ᐃᓅᓯᓕᕆᔩᑦ, ᑲᖏᖅᑐᒑᐱᒃ, ᖃᓪᓗᓈᑎᑐᑦ 
ᐃᓄᒃᑎᑐᓪᓗ ᐅᖄᓚᕕᔅᓴᖅ (867) 924-6565

ᐃᓄᓐᓄᑦ ᐊᒻᒪᓗ ᐊᓪᓚᓄᑦ ᓂᕆᐅᒋᔭᔅᓴᖃᕐᓂᕐᒧᑦ ᐃᓅᓯᖃᑦᑎᐊᓂᕐᒧᑦ 
ᐅᖄᓚᖃᑦᑕᕐᕕᒃ

 • ᐅᖄᓚᕕᔅᓴᖅ  
1 (855) 242-3310

IRS ᓄᓇᖃᖅᑐᑐᖃᕐᓄᑦ ᐋᖅᑭᒋᐊᕈᑎᔅᓴᓂᑦ ᐃᓅᓯᓕᕆᔩᑦ

 • ᑐᕌᖅᑎᑦᑎᓲᑦ ᐃᓅᓯᓕᕆᔨᒧᑦ, ᐅᖄᓚᕕᔅᓴᖅ  
1-866-925-4419

 • ᐃᖏᕐᕋᔾᔪᑎᒥᒃ ᐊᑐᐃᓐᓇᖅᑕᓕᒃ ᑕᑯᔭᖅᑐᕈᒪᓗᓂ 
ᐃᓱᒪᓕᕆᔨᓂᑦ ᐊᒻᒪᓗ ᐊᓯᖏᓐᓂᒃ ᐃᓱᒪᓕᕆᔨᐅᕙᑦᑐᓂᑦ 

ᑲᒪᑦᓯᐊᖅᑐᑦ ᐃᑲᔪᖅᑕᐅᔪᒪᔪᓄᑦ ᐅᖄᓚᖃᑦᑕᕐᕕᒃ 

 • ᐊᑭᓕᕐᓱᖅᑕᐅᒐᑎᒃ ᐃᑲᔪᖅᑏᑦ ᓄᓇᕗᒻᒦᑦᑐᑦ, 24ᓂᑦ 
ᐃᑲᕐᕋᓂᑦ ᖃᐅᑕᒫᑦ, 7ᓂᑦ ᐅᓪᓗᓂᑦ ᐱᓇᓱᐊᕈᓯᑕᒫᑦ ᐊᒻᒪᓗ 
ᑲᙳᓇᖅᑑᑎᑕᐅᓪᓗᑎᒃ.  
ᐅᖄᓚᕕᔅᓴᖅ 1 (800) 265-3333

ᓱᕈᓯᕐᓄᑦ ᐃᑲᔪᖅᑕᐅᔭᕆᐊᓕᓐᓄᑦ ᐅᖄᓚᖃᑦᑕᕐᕕᒃ

 • ᐅᖃᕐᕕᖃᕈᒪᒍᕕᑦ ᐃᓅᓯᓕᕆᔨᒥᑦ, ᐅᖄᓚᓗᑎᑦ  
1 (800) 668-6868, 24/7

 • ᖃᕋᓴᐅᔭᒃᑯᑦ ᐊᑐᐃᓐᓇᐅᑦᑕᐅᑎᒋᔪᒧᑦ ᐅᖃᕐᕕᖃᕈᒪᒍᕕᑦ,  
ᒪᐅᙵᓗᑎᑦ www.kidshelpphone.ca ᖃᕋᓴᐅᔭᒃᑯᑦ 
ᐃᑭᐊᖅᑭᕕᒃᑯᑦ ᐅᕝᕙᓘᓐᓃᑦ ᐅᖄᓚᐅᑎᕋᓛᒃᑯᑦ

 • ᐅᖄᓚᐅᑎᕋᓛᒃᑯᑦ ᑎᑎᕋᕐᕕᔅᓴᖅ ᐅᖃᖃᑎᖃᕈᒪᔪᓄᑦ ᐅᕗᖓ 
686868

ᐃᓱᒪᓕᕆᔩᑦ ᐊᒻᒪᓗ ᐊᔪᓕᕐᓯᒪᔪᓄᑦ

 • ᐅᖃᖃᑎᖃᕈᒪᒍᕕᑦ ᐃᓅᓯᓕᕆᔨᒥᑦ, ᐅᖄᓚᕕᖃᕐᓗᑎᑦ 
ᓄᓇᔅᓯᓐᓂ ᐋᓐᓂᐊᕕᒻᒥᑦ 

 • ᑐᕌᖅᑎᑦᑎᒍᓐᓇᓲᑦ ᐊᒻᒪᓗ ᐋᓐᓂᐊᕕᒃᑯᑦ ᐊᐅᓪᓚᑎᑦᑎᒍᓐᓇᓲᑦ 
ᐊᔪᓕᕐᓯᒪᔪᓄᑦ ᐸᓂᕐᓰᕕᒻᒧᑦ, ᖁᐊᕐᓵᓇᖅᑐᒃᑰᕐᓯᒪᓗᐊᖅᑐᓄᑦ 
ᑲᒪᕕᐅᕙᑦᑐᒧᑦ ᐊᒻᒪᓗ ᐱᔾᔪᑎᖓᓄᑦ ᑐᕌᖓᔪᓄᑦ 
ᐃᑲᔪᖅᑕᐅᕕᔅᓴᓐᓄᑦ

ᐳᓛᕐᕕᒃ ᑲᑉᓗ ᐳᓚᐅᑎᕕᒃ 

 • ᑲᖏᖅᖠᓂᖅ, ᖃᓪᓗᓈᑎᑐᑦ ᐃᓄᒃᑎᑐᓪᓗ  
(867) 645-2600

VAC ᐃᑲᔪᖅᑏᑦ ᓄᖅᑲᖓᓕᖅᑐᓄᑦ ᑲᓇᑕᒥ ᖁᑭᐅᑎᓕᓐᓄᑦ 
ᐅᓇᑕᖅᑐᔅᓴᒥᓂᕐᓄᑦ

 • ᐅᖄᓚᕕᔅᓴᖅ 1 (800) 268-7708

ᐱᓂᕐᓗᑦᑕᐅᓯᒪᔪᓄᑦ ᐃᑲᔪᖅᑏᑦ 

 • 1-866-456-5216 



ᒪᒥᓴᕐᓂᖅ ᐃᒫᒃ ᑐᑭᖃᙱᒻᒪᑦ ᐳᐃᒍᕐᓂᖅ 
ᑕᐃᒃᑯᓂᖓ ᐃᓅᔪᓐᓃᕐᓯᒪᔪᓂᑦ 
ᐃᒻᒥᓃᖅᑐᑎᒃ. ᓂᑲᒍᓱᙱᓐᓂᐅᖏᒻᒪᑦ 
ᐃᖅᑲᐅᒪᓇᕐᓂᕆᕙᑦᑕᖏᑦ ᒪᒥᑉᐸᓪᓕᐊᑎᓪᓗᑎᑦ, 
ᐃᓪᓚᖃᑦᑕᑎᓪᓗᑎᑦ, ᐊᒻᒪᓗ ᐃᓅᓯᕐᓂᒃ 
ᐊᑐᓯᒃᑲᓂᖅᑎᓪᓗᑎᑦ. 

ᐃᓅᓯᕐᒥ 
ᑭᐱᓯᓯᒪᔪᓄᑦ 
ᐃᓚᙵᖅᓯᒪᔪᓄᑦ 
ᐱᔪᓐᓇᐅᑏᑦ   
(ᓘᒃᑖᖅ ᐋᓚᓐ ᐆᓪᕕᑦ)
ᑖᒃᑯᐊ ᑎᑎᕋᖅᑕᐅᓯᒪᔪᑦ ᐱᔾᔪᑎᖃᖅᑐᑎᒃ ᑕᒪᒃᑮᓐᓂᒃ ᐊᑐᖁᔨᓪᓗᑎᒃ 
ᒪᑭᒋᐊᒃᑲᓐᓂᕈᓐᓇᕐᓂᐊᕋᕕᑦ ᐋᖅᑭᐸᓪᓕᐊᑎᓪᓗᑎᑦ ᐊᒻᒪᓗ ᑐᑭᑖᕈᑎᖃᕈᓐᓇᖁᓪᓗᑎᑦ ᖃᓄᖅ 
ᑖᒃᑯᐊ ᐃᑲᔫᑎᖃᕈᓐᓇᕐᒪᖔᑕ ᐃᑲᔫᑎᖃᖃᑦᑕᖏᒻᒪᖔᑕᓗ. 

1. ᐱᔪᓐᓇᐅᑎᖃᖅᑐᖓ ᐊᔾᔨᐅᖏᑦᑐᒥᒃ ᕿᒃᓵᓂᒃᑰᕈᑎᖃᕈᓐᓇᓂᕐᒥᒃ.

2. ᐱᔪᓐᓇᐅᑎᖃᖅᑐᖓ ᕿᒃᓵᒍᑎᒋᔭᒃᑲᓂ ᐅᖃᐅᓯᖃᕈᓐᓇᓂᕐᒥᒃ.

3. ᐱᔪᓐᓇᐅᑎᖃᖅᑐᖓ ᐃᑉᐱᒍᓱᒍᓐᓇᓂᕐᒥᒃ ᐊᒥᓱᓂᑦ ᐊᔾᔨᒌᙱᑐᒡᒍᑎᓂᑦ 
ᐃᑉᐱᓐᓂᐊᒋᕙᑦᑕᕐᓂᒃ.

4. ᐱᔪᓐᓇᐅᑎᖃᖅᑐᖓ ᖃᓄᖅᑑᕈᑎᒋᔪᓐᓇᖅᑐᒋᑦ ᐃᑉᐱᒋᔭᒃᑲ ᐱᐅᙱᑦᑐᒋᓂᕐᒥᒃ, ᐊᒻᒪᓗ 
ᓴᒃᑯᐃᔪᓐᓇᕐᓂᒥᒃ ᐸᓯᔭᔅᓴᐅᓱᒋᓂᕐᒥᒃ ᐃᓅᒍᓐᓃᕐᓯᒪᓂᖓᓄᑦ.

5. ᐱᔪᓐᓇᐅᑎᖃᖅᑐᖓ ᖃᐅᔨᔭᕆᐊᖃᕐᓂᕐᒥᒃ ᖃᐅᔨᒪᔭᐅᔾᔪᑎᒋᔪᓐᓇᖅᑕᖏᓐᓂᒃ 
ᖃᓄᐃᓯᒪᒻᒪᖔᖅ.

6. ᐱᔪᓐᓇᐅᑎᖃᖅᑐᖓ ᖃᓄᐃᒋᙱᒍᓐᓇᕐᓗᒍ ᓇᓗᓇᕐᓂᖓ.

7. ᐱᔪᓐᓇᐅᑎᖃᖅᑐᖓ ᐅᑉᐱᓂᕋ ᓵᙵᕕᒋᔪᓐᓇᕐᓗᒍ.

8. ᐱᔪᓐᓇᐅᑎᖃᖅᑐᖓ ᐃᖅᑲᐅᒪᔭᒃᑲ ᐳᐃᒍᔾᔭᐃᕐᓯᒪᒍᓐᓇᕐᓗᒋᑦ.

9. ᐱᔪᓐᓇᐅᑎᖃᖅᑐᖓ ᓂᕆᐅᒋᔭᔅᓴᖃᕈᓐᓇᓂᕐᒧᑦ.

10. ᐱᔪᓐᓇᐅᑎᖃᖅᑐᖓ ᓯᕗᒧᑦ ᐱᕙᓪᓕᐊᒍᓐᓇᓂᕐᒧᑦ ᕿᔅᓵᒍᑎᓐᓄᑦ 
ᐋᖅᑭᐸᓪᓕᐊᒍᑎᒋᓂᐊᖅᑕᓄᓪᓗ.

11. ᐃᓱᐊᖅᑐᒥᒃ ᓇᓂᓯᑐᐃᓐᓇᕆᐊᖃᖅᐳᑎᑦ ᑐᒃᓯᐊᓂᒃᑯᑦ ᖁᓪᓕᒥᓪᓗ ᐃᑭᑦᓯᖃᑎᖃᕐᓗᑎᑦ 
ᐃᓐᓇᑐᖃᕐᓂᑦ ᓇᓪᓕᒋᔭᕐᓂᓪᓗ.

“ᓯᕗᓕᕗᑦ ᐅᕙᑦᑎᓐᓂᒃ ᑕᒪᐅᖓ 
ᑎᑭᑎᑦᑎᓯᒪᕗᑦ ᐱᒡᒐᓇᖅᑐᒃᑰᖅᑐᑎᒃ 
ᐊᒻᒪᓗ ᑲᔪᓯᒋᐊᒃᑲᓂᕐᓯᒪᑐᐃᓐᓇᖅᑐᑎᒃ.

ᐱᖅᑯᓯᕆᓯᒪᔭᖓᑦ ᐆᒪᑎᔅᓴᐃᓐᓇᕐᓚᕗᑦ 
ᑕᒫᑎᒋ ᐱᔪᓐᓇᖅᑎᒋᓗᑕ!” 

ᒫᑎ ᐊᒻᒪ ᑰᑎᔅ  
(ᖁᕐᓗᖅᑐᖅ, ᓄᓇᕗᒥ, ᖁᕐᓗᖅᑐᕐᒥᐅᑕᐅᖃᑕᖅ)



ᐸᓯᔭᔅᓴᐅᔾᔮᖏᓐᓂᕋᐃᔾᔪᑎ

ᑖᒃᑯᐊ ᐊᑐᖅᑐᒋᑦ “ᐃᓅᔪᓐᓃᖅᑐᖃᓚᐅᖅᑎᓪᓗᒍ ᐃᒻᒥᓃᕐᓂᒃᑯᑦ” ᐅᖃᓕᒫᒐᑦ, 
ᓈᒻᒪᓴᕐᓂᕋᖅᑐᑎᑦ ᐊᖏᕐᓂᕋᖅᑐᑎᓪᓗ ᓇᓕᑐᐃᓐᓇᖏᑦ ᑖᒃᑯᐊ ᑎᑎᖅᑲᐃᑦ ᑕᕝᕙᓂ 
ᑎᑎᕋᖅᑕᐅᓯᒪᔪᑦ ᑎᑎᕋᖅᑕᐅᓯᒪᒻᒪᑕ “ᑕᐃᒫᒃ ᑎᑎᕋᕐᓯᒪᓂᖏᑦ” ᒪᓕᑦᑐᒋᑦ. ᖃᓄᓕᒫᖅ 
ᖃᐅᔨᒪᑦᑎᐊᕋᓱᔅᓯᒪᒐᓗᐊᖅᑎᓪᓗᒋᑦ ᐱᑦᑎᐊᕐᓯᒪᒻᒪᖔᑕ, ᓇᓗᓇᐃᖅᑕᐅᓯᒪᔪᓂᑦ 
ᐅᕝᕙᓘᓐᓃᑦ ᐃᖅᑯᓪᓕᐅᑕᐅᓯᒪᔪᓂᑦ ᑲᔪᓯᑎᑦᑎᒋᐊᕈᑎᖃᖅᑎᑦᑎᓯᒪᙱᓚᒍᑦ 
ᐋᖅᑭᑎᐊᕐᓯᒪᒻᒪᖔᑕ ᑖᒃᑯᐊ ᑎᑎᖅᑲᐃᑦ. ᑖᒃᑯᐊ ᐊᑐᕐᓗᒋᑦ ᐅᖃᓕᒫᒐᑦ, ᑐᑭᓯᓂᕋᖅᑐᑎᑦ 
ᑕᒻᒪᕐᓯᒪᔪᖅᑕᖃᐅᑐᐃᓐᓇᕆᐊᖃᕐᓂᖏᓐᓂᒃ ᐊᒻᒪᓗ ᑕᒻᒪᕐᓯᒪᐅᖅᑐᑦ, ᖃᐅᔨᒪᔭᐅᓕᖅᑲᑕ, 
ᐋᖅᑭᑕᐅᑦᑎᐊᕋᔭᕐᖓᑕ ᑭᖑᓂᐊᒍᑦ ᐋᖅᑭᓱᖅᑕᐅᑦᑎᐊᓕᖅᑲᑕ ᑖᒃᑯᐊ ᐅᖃᓕᒫᒐᐃᑦ. 

ᐊᑐᕐᓗᒋᑦ ᑖᒃᑯᐊ ᐅᖃᓕᒫᒐᐃᑦ, ᓇᓗᓇᐃᕐᓯᕗᑎᑦ ᑐᑭᓯᓂᕋᖅᑐᑎᑦ ᐊᒻᒪᓗ ᐊᖏᕐᓂᕋᖅᑐᑎᑦ 
ᑎᑎᖅᑲᐃᑦ ᑕᕝᕙᓃᑦᑐᑦ ᐅᖃᓕᒫᒐᕐᓂᑦ ᑐᕌᖓᒻᒪᑕ ᐃᓄᓕᒫᓄᑦ ᑐᑭᓯᐅᒪᔭᐅᔪᓐᓇᕋᓱᑦᑐᒋᑦ 
ᐊᒻᒪᓗ ᐃᓕᓐᓂᐊᕈᑎᔅᓴᑐᐃᓐᓇᐅᓪᓗᑎᒃ.

ᑖᒃᑯᐊ ᐅᖃᓕᒫᒐᑦ ᐊᑐᖅᑕᐅᒍᒫᕐᓂᐊᕐᓯᒪᙱᑦᑐᑦ, ᑭᖑᕝᕕᐅᑎᓯᒪᓗᑎᒃ 
ᑲᒪᒋᔭᖃᓪᓗᐊᑕᕐᐸᑦᑐᓄᑦ ᐋᓐᓂᐊᕕᒻᒥ ᐅᖃᐅᔾᔨᒋᐊᖅᑎᐅᕙᑦᑐᓄᑦ, ᓇᓗᓇᐃᕐᓯᕙᑦᑐᓄᑦ 
ᖃᓄᐃᓐᓂᖏᓐᓂᒃ ᐅᕝᕙᓘᓐᓃᑦ ᑲᒪᒋᔭᐅᓂᕆᕙᑦᑕᖏᓐᓂᒃ. ᖃᐅᔨᒋᐊᕐᓴᐃᓐᓇᖃᑦᑕᕆᑦ 
ᐃᕝᕕᑦ ᓘᑦᑖᖓᓂᒃ, ᐃᓱᒪᓕᕆᔨᖓᓂᒃ, ᐃᓅᓯᓕᕆᔨᖓᓂᒃ, ᐋᓐᓂᐊᓯᐅᖅᑎᓐᓂᒃ, 
ᐅᕝᕙᓘᓐᓃᑦ ᐊᓯᖏᓐᓂᒃ ᑲᒪᒋᔭᖃᕈᓐᓇᖅᑐᓂᑦ ᐋᓐᓂᐊᖅᑐᓕᕆᔨᓂᑦ ᖃᓄᑐᐃᓐᓇᖅ 
ᑲᒪᒋᔭᐅᑎᒋᐊᓚᐅᙱᓂᕐᓂᒃ ᐅᕝᕙᓘᓐᓃᑦ ᑐᑭᓯᔪᒪᒍᕕᑦ ᖃᓄᑐᐃᓐᓇᖅ ᐊᐱᖅᑯᑎᔅᓴᖃᕐᓗᑎᑦ 
ᐱᔾᔪᑎᒋᓪᓗᒍ ᖃᓄᐃᓐᓃᑦ ᕿᔅᓵᓇᖅᑑᒃᑰᕈᑎᖃᖅᑎᓪᓗᑎᑦ ᐃᓚᙵᓚᐅᖅᑎᓪᓗᑎᑦ ᓇᒻᒥᓂᖅ 
ᐃᓪᓚᓪᓚᑦᑖᕐᓂᒃ ᐃᒻᒥᓃᖅᑐᒥᓂᕐᒥᒃ.

ᑖᒃᑯᐊ ᐅᖃᓕᒫᒐᑦ ᐊᑐᕈᒫᕐᓂᐊᖏᑦᑐᑦ, ᐊᒻᒪᓗ ᐊᑐᕈᒫᕐᓂᐊᕐᓯᒪᙱᑦᑐᑦ, 
ᑭᖑᕝᕕᐅᑎᓯᒪᓂᐊᕐᓗᑎᒃ ᒪᓕᒐᖅᑎᒍᑦ ᐅᖃᐅᔾᔨᒋᐊᕈᑎᐅᓗᑎᒃ. ᑐᑭᓯᒋᐊᕐᕕᖃᐃᓐᓇᖃᑦᑕᕆᑦ 
ᒪᓕᒐᓕᕆᔨᓐᓂᒃ ᖃᓄᑐᐃᓐᓇᖅ ᒪᓕᒐᖅᑎᒍᑦ ᐱᓇᓱᐊᕈᑎᖃᓚᐅᙱᓂᕐᓂᒃ.

ᐃᑲᔫᑎᓖᑦ ᑐᑭᓯᐅᒪᔾᔪᑎᔅᓴᐃᑦ 
ᐃᓚᒌᓄᑦ  

ᐃᓅᓯᕐᒥᒃ ᑭᐱᓯᔪᖃᓚᐅᖅᑎᓪᓗᒍ


